
ዜናዜና

ጽልዋ  ሰብ-ሰርሖ  ብልሂ . . ጽልዋ  ሰብ-ሰርሖ  ብልሂ . . እቲ  ዝተረፈ  ክስዕብ  ን ገዛና እቲ  ዝተረፈ  ክስዕብ  ን ገዛና 
ንምሰልንምሰል

ኢትዮጵያ፡ ኢትዮጵያ፡ 
ኣብ ቀይሕ ኣብ ቀይሕ 

ባሕሪ ባሕሪ 
ክትነግስዶ ክትነግስዶ 
ክትፈርስ፧ክትፈርስ፧

ምክክታምክክታ

ሕብረተሰብ፡ ትሕተ-ቅርጺ ኣብያተ-ትምህርቲ ኣብ ምምሕያሽ ኣበርክቶኡ ከዕዝዝ ጻውዒት ቀሪቡ
ሕብረተሰብ፡ ትሕተ-ቅርጺ 

ኣብያተ-ትምህርቲ ኣብ ምምሕያሽን 
ንመምህራን ደገፍ ኣብ ምግባርን 
ኣበርክቶኡ ከዕዝዝ፡ ኣቦ-መንበር ባይቶ 
ዞባ ደቡብ መምህር ወልዳይ ገብረ 
ጸዊዑ።

ብምትሕብባር ጨናፍር ሃማመተኤን 
ማሕበር መምህራንን ዞባ ደቡብ 
ተወዲቡ ብ5 ጥቅምቲ ኣብ መንደፈራ 
ኣብ ዝተኻየደ ኣኼባ፡ መምህር 
ወልዳይ፡ መንግስቲ ኣብ ትምህርቲ 
ዝገብሮ ዘሎ ገዚፍ ወፍሪ እቲ ዝድለ 
ውጽኢት ንኽርከቦ፡ ሕብረተሰብ ኣብ 
ኣብያተ-ትምህርቲ ዝርአ ሕጽረታት 
መሳለጥያ ፍታሕ ንኽረክብ ብውዱብ 
መንገዲ ክነጥፍ ኣዘኻኺሩ።

ሓላፊ ጨንፈር ትምህርቲ መምህር 
ህብትዝጊ ኪዳነ ብወገኑ፡ መምህራን 

ብመንግስትን ወለድን ልዑል እምነት 
ዝተነብረሎም፣ ሞያ፡ ክእለት፡ ፍልጠትን 
ስነ-ምግባርን ዘስንቑ መራሕቲ 

ለውጥን ምዕባለን ስለዝዀኑ፡ ብልዑል 
ትግሃትን ተወፋይነትን ክሰርሑ፣ ኮም 
ድማ ኣብ ጐኖም ኰይኑ ክደጋገፎም 

ተላብዩ።
ኣብ’ቲ ኣጋጣሚ፡ ብምኽንያት 

ኣህጉራዊ መዓልቲ መምሃራን ኣብ 

ዝተወደበ ስፖርታውን ፍልጠት 
ጠቀስን ውድድራት ንዝተዓወቱ 
መምህራን፡ ሽልማት ተዓዲሉ።

ብምትሕብባር ሚኒስትሪ ጉዳያት ወጻእን ኤምባሲ ቻይናን፡ ስልጠና ተዋሂቡ

ዓዲ-ቐይሕ - ንወሃብቲ ኣገልግሎት ቱሪዝም ኣስተምህሮ ተዋሂቡ

ኣብ መንጎ ሚኒስትሪ ጉዳያት 
ወጻኢ ኤርትራን ኤምባሲ ቻይና 
ኣብ ኣስመራን ብመሰረት ዝተበጽሐ 
ስምምዕ ዝተወደበ ስልጠና ‘ህዝባዊ 
ዲፕሎማሲ’፡ ካብ 8 ክሳብ 28 
መስከረም ኣብ ኣስመራ ተኻዪዱ።

ኣብ’ዚ ብኣህጉራዊ ኮለጅ 
በይጂንግ - ቻይና ተዳልዩ፡ 
ብላዕለዎት ቻይናውያን 
ክኢላታትን ሰብ-ሞያን ዝተዋህበ 
ስልጠና፡ ካብ ሚኒስትሪ ጉዳያት 
ወጻኢ፡ ህግደፍ፡ ሚኒስትሪ ዜና፡ 
ከምኡ’ውን ኮሚሽን ባህልን 
ስፖርትን ዝተዋጽኡ 25 ኣባላት 
ተሳቲፎም።

እቲ ስልጠና፡ ኣብ ዓውዲ 

ኣብ ከተማ ዓዲ-ቐይሕ፡ ብቤት-
ጽሕፈት ቱሪዝም ዝተዳለወ 
ኣስተምህሮ፡ ብ6 ጥቅምቲ ንወሃብቲ 
ኣገልግሎት ትካላትን ኣካላት 
ምምሕዳርን ተዋሂቡ።

ሓላፊ ቤት-ጽሕፈት ቱሪዝም ኣብ ን/
ዞባ ዓዲ-ቐይሕ ኣቶ ተስፋይ ግርማይ 
ኣብ ዝሃቦ መግለጺ፡ ንስሉጥነትን 
ጽፈትን ኣገልግሎት ቱሪዝም 
ብመንጽር ሰብ-ሰርሖ ብልሒ ሰፊሕ 
መግለጺ ሂቡ።

ሓላፊ ክፍሊ ቱሪዝም ኢንስፐክተር 

ዮውሃንስ ሃብተ ብወገኑ፡ ትካላት 
ወሃብቲ ኣገልግሎት ቱሪዝም ሃገርና 
ኣብ ዘካይድኦ ንጥፈታት ሃጓፍ 
ንኸይህሉ፡ ዓቕሚ-ሰበን ብቴክኖሎጂ 
ምምዕባል ኣገዳሲ ከምዝዀነ 
ኣዘኻኺሩ።

ኣብ መወዳእታ፡ ኣመሓዳሪ ን/ዞባ 
ዓዲ-ቐይሕ ኣቶ ሃብታይ ተስፋዝጊ፡ 
ጽላት ቱሪዝም ንምምዕባል ንቕሓት 
ወሳኒ ከምዝዀነ ብምጥቃስ፡ ዝወሃብ 
ኣገልግሎት ብዘመናዊ መሳርሒታት 
ንኽስነ ናይ ኩሉ ጻዕሪ ከምዝሓትት 
ኣብሪሁ።

ዲፕሎማሲ ዝጸንሐ ኣፍልጦ 
ንምዕማቚን ንጥፈታት ህዝባዊ 
ዝምድናታት ንምስፋሕን 
ዝዓለመ’ዩ ነይሩ። 

ተሳተፍቲ፡ ዝቐሰምዎ ፍልጠት 
ኣብ ዓውዲ ህዝባዊ ዲፕሎማሲ 
ዝጸንሖም ኣፍልጦ ኣብ ምብራኽ 
ንዝገበሮ ኣበርክቶ ብምጥቃስ፡ 
ሚኒስትሪ ጉዳያት ወጻኢ ኤርትራ 
ኣብ ምውዳብን ምዕዋትን ናይ’ቲ 
መደብ ንዝተጻወቶ ተራ መጒሶም።

እዚ ስልጠና’ዚ፡ ኣካል ናይ’ቲ 
ኣብ መንጎ ኤርትራን ህዝባዊት 
ሪፓብሊክ ቻይናን ዝካየድ፡ 
ትምህርታዊ ናይ ምትሕግጋዝ 
መደብ’ዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ሰንዓፈ - ብትልሂት ዝሰልጠኑ መንእሰያት ተመሪቖም
ኣሃዱ ባህልን ስፖርትን ንኡስ ዞባ ሰንዓፈ፡ 

ምስ ክፍሊ ባህልን ስፖርትን ዞባ ደቡብ 
ብምውህሃድ ን3 ኣዋርሕ ብትልሂት 
ከሰልጥኖም ዝጸንሐ መንእሰያት፡ ብ4 
ጥቅምቲ ኣመሪቑ።
ሓላፊ ናይ’ቲ ኣሃዱ ኣቶ ኣቡበከር 

ዓብደላ ኣብ ዘስመዖ ቃል፡ እቲ 46 
ደቂኣንስትዮ ንዝርከብዎም 80 መንእሰያት 
ዝተዋህበ ስልጠና ብክልሰ-ሓሳብን ግብርን 
ዝተሰነየ ምንባሩ ብምጥቃስ፡ ኣብ መንጎ 
4 ጋንታታት ናይ ውድድር መደብ 
ብምስራዕ ከምእተኻየደ ኣብሪሁ።
ዋና ዳይረክተር ክፍሊ ባህልን ስፖርትን 

ዞባ ደቡብ ኣቶ ኣብርሃም ዮውሃንስ 
ብወገኑ፡ ባህሉ ዘኽብር ህዝቢ ኰሪዑ 
ከምዝነብርን ሃገራዊ ሓድነቱ ዓቂቡ 
ከምዘይድፈርን ብምጥቃስ፡ ንኣገዳስነት 
ናይ’ቲ ስልጠና ገሊጹ።
ኣመሓዳሪ ናይ’ቲ ንኡስ ዞባ ኣቶ እድሪስ 

ርእሰ ዓንቀጽርእሰ ዓንቀጽ

ዓሊ ሽከር ኣብ ዘስመዖ መዛዘሚ ቃል፡ እቲ 
ንኡስ ዞባ ኣብ ስፖርትን ባህልን ዝነጥፉ 
ብሉጻት መንእሰያት ኣብ ምፍራይ 

ብቐጻሊ ይሰርሕ ከምዘሎ ብምጥቃስ፡ ኣብ 
ዕቃበ ቅርሲ ዝርአ ድኽመት ንምውጋድ 
ዕቱብ ስጉምቲ ከምዝውሰድ ኣረጋጊጹ።

ትካል ወተሃደራዊ ስፌት ክዳን፡ ንልዕሊ 80 ደቂኣንስትዮ ስልጠና ሂቡ
ኣብ ኣስመራ ዝመደበሩ ትካል 

ወተሃደራዊ ስፌት ክዳን፡ ኣብ ከተማ 
ከረን ን82 ደቂኣንስትዮ ናይ ሰለስተ 
ወርሒ ስልጠና ሂቡ።

እቲ ካብ 1 ሓምለ ክሳብ 1 ጥቅምቲ 
ዝተኻየደ ስልጠና፡ እተን ዜጋታት ሞያ 
ቀሲመን መነባብሮአን ንምምሕያሽ 
ዝዓለመ ምዃኑ፡ ወደብትን ኣካየድትን 
ናይ’ቲ ስልጠና ገሊጾም።

ብ3 ጥቅምቲ ኣብ ዝተኻየደ ናይ 
ምምራቕ ስነ-ስርዓት ዝተረኽቡ፡ ሓላፊ 
ትካል ወተሃደራዊ ስፌት ክዳን ኮሎኔል 
ስራጅ መሓመድን ኣካያዲ ናይ’ቲ 
ስልጠና ሜጀር ዮውሃንስ ክብሮምን 

ብወገኖም፡ እቲ ትካል ኣብ ዝተፈላለየ 
ቦታታት ንደቂኣንስትዮ ናይ ስፌት ክዳን 
ስልጠናታት ይውድብን ናይ ስራሕ 
ዕድላት ይፈጥርን ከምዘሎ ብምሕባር፡ 
ነቲ ትምህርቲ ብግብራዊ ስራሕ 
ከዕብይኦን መነባብሮአን ከመሓይሻን 
ኣዘኻኺሮም።

ኣብ ምምሕዳር ዞባ ዓንሰባ ዋና 
ዳይረክተር ክፍሊ ምምሕዳርን 
ፋይናንስን ኮሎኔል ክብሮም ንርኣዮ 
ብግደኡ፡ ቀንዲ ምስጢር ዓወት - ጻዕሪን 
ናይ ስራሕ ድስፕሊንን ከምዝዀነ 
ብምጥቃስ፡ ሰልጠንቲ ተፈጢሩለን ብዘሎ 
ናይ ስራሕ ባይታ ህይወተን ንምልዋጥ 

ክነጥፋ ኣተሓሳሲቡ።
ሚኒስተር ዞባዊ ምምሕዳራት 

ኣምባሳደር ዓብደላ ሙሳ ብወገኑ፡ 
ደቂኣንስትዮ ፍርቂ ኣካል ሕብረተሰብና 
ስለዝኾና፡ ተርአን ኣብ ስራሕን 
ኣፍራይነትን ብቐሊል ከምዘይጥመት 
ብምጥቃስ፡ ኣብ ዝተዋፈራሉ ሞያ ደገፍ 
ክግበረለን ተላብዩ።

ትካል ወተሃደራዊ ስፌት ክዳን 
ኣስመራ ኣቐዲሙ፡ ኣብ ዓዲ-ቐይሕ፡ 
መንደፈራ፡ ባረንቱን ናቕፋን ተመሳሳሊ 
ስልጠናታት ንደቂኣንስትዮ ብምውዳብ 
ናይ ስራሕ ዕድል ፈጢሩ ከምዘሎ፡ 
ሰነዳቱ የነጽር።

ልኡላዊ ግዝኣት ኤርትራ፡ 
ብደምን ብሕግን ዝተሓጽረ ቀይሕ መስመር!

ስርዓት ብልጽግና፡ ኣብ’ቲ ንልኡላውነት ኤርትራ ዒላማ ብምግባር ዘካይዶ ዘሎ 
ሰፊሕ ተጻባኢ ዲፕሎማስያውን ዜናውን ዘመተ፡ ነቲ ታሪኽ ዘይፈልጥ ሓድሽ ወለዶ 
ንምድንጋር፡ ኤርትራ - ንኢትዮጵያ ኣፍደገ ባሕሪ ንምኽላእ ብዝተፋሕሰ ውዲት 
“ዝተፈጥረት” ሃገር ኣምሲሉ ክጠቕሳ ይስማዕ’ዩ። ኣብ’ዚ ውዲት’ዚ ብቐዳምነት 
ዝኸሰን፡ ሃገራት ዓረብ ብሓፈሻ፣ እታ “ታሪኻዊት ጸላኢት” ኢሉ ዘጠመቓ ግብጺ 
ድማ ብቐንዱ’ያ። 

ናጽነት ኤርትራ፡ ን30 ዓመታት ብዝቐጸለን ኣብ 1991 ንገዛእቲ ሓይልታት 
ኢትዮጵያ ብዝጸራረገን መስተንክራዊ ወተሃደራዊ ዓወት ዝተረጋገጸ’ዩ። ሕጋውነት 
ሕቶ ኤርትራ ንናጻ ሃገር ግና፡ ቅድሚ ብረታዊ ቃልሲ ዝነበረ’ዩ። እንተዀነ፡ 
ካልኣይ ኲናት ዓለም ምስ ተዛዘመ፡ ሃገራት ኣፍሪቃ ብሓፈሻ ኣብ ትሕቲ 
መግዛእቲ ኢጣልያ ዝነበራ ሊብያን ሶማልያን ድማ ብፍላይ ናጽነተን ኣብ ዝረኽባሉ 
ዝነበራ እዋን፡ ኤርትራ ኣንጻር ድሌት ህዝባን መሰላ ንናጽነትን - ብዓሎቚ ምስ 
ኢትዮጵያ ክትቊረን’ዩ ተፈሪዱዋ። ብጉልባብ “ፈደረሽን” ከኣ ንዳግማይ መግዛእቲ 
ኣብ ትሕቲ ዘውዳዊ ስርዓት ኢትዮጵያ ኣትያ። ኣብ ርእሲ’ዚ ቅሉዕ ግህሰት’ዚ፡ 
ኢትዮጵያ ድሕሪ ዓሰርተ ዓመታት - ነቲ ንኤርትራ መሰል ርእሰ-ምምሕዳር 
ዘፍቅድ ዝነበረ “ውዕል” ብምፍራስ፡ ኣብ 1962 ንኤርትራ ብሓይሊ ጐቢጣ ኣብ 
ትሕቲ ግዝኣታ ኣእተወታ። 

ካብ’ዚ ታሪኻዊ ክዉንነት ብምብጋስ፡ ቃልሲ ህዝቢ ኤርትራ፡ ነቲ ንረብሓ ዓበይቲ 
ጂኦፖለቲካዊ ዕላማታት ዝተመንዝዐ ሕጋዊ መሰሉ ንናጽነት ንምምላስ፡ ኣንጻር ጎበጣ 
ኢትዮጵያ ዝተኻየደ ፍትሓዊ ቃልሲ’ዩ። እዚ ታሪኻውን ሕጋውን ክዉንነት’ዚ 
ድማ፡ ኣብ መዛግብ ውድብ ሕቡራት ሃገራት ብዘየወላውል ዝተሰነደ’ዩ። ኣብ’ዚ 
ነዊሕን መሪርን ጉዕዞ እምበኣር፡ ቃልሲ ህዝቢ ኤርትራ፡ ናይ ቀረባ ይኹን ርሑቕ 
ሞራላውን ካልእን ደገፍ ዝተነፍጎ ምንባሩ፡ ማንም ዘይስሕቶ ሓቂ’ዩ። እቲ 
ሕጂ ዝስማዕ ዘሎ ጫውጫውታ ምጥምዛዝ ታሪኽ ከኣ፡ “ክትበልዓ ንዝደለኻ 
ኣባጉምባሕሲ ዛግራ ትብላ” እዩ ነገሩ። 

ኣብ’ዚ ክፍለጥ ዘለዎ፡ ዓለማዊ ካርታ፡ ዘየለን ዘይነበረን ጽውጽዋይ ስለዝደረስካ፣ 
ምሒር ካብ ዓቕሙ ንላዕሊ ዝመጣጠር ርቡጽ ሓላማይ “መስኮት ኣብ ቀይሕ 
ባሕሪ” ኢሉ ስለ ዘህተፍተፈ፣ ወይ ድማ ሓንቲ ሃገር ዊን ኣብ ዝበላ “ታሪኻውን 
ጂኦግራፊያውን ቅርበት” ኣለኒ ስለዝበለት ዝሕንጠጥን ዝጽሕተርን ናይ ርሳስ/ኩርሽ 
መስመር ኣይኰነን። ብኣህጉራዊ ሕግን ውዕላትን ዝተኣስረ - ጉዳይ ልኡላውነትን 
ግዝኣታዊ ሓድነትን’ዩ። ልኡላዊ ግዝኣት ኤርትራ ከኣ’ሞ፡ ብደምን ብሕግን 
ዝተሓጽረ’ዩ። ዝትንክዮ ከኣ ወይልኡ! ኣርባዕተ ነጥቢ።

ባጽዕ - ተራ መሻርኽቲ ኣካላት ምስ ኣእምሮኣውን 
ምዕባለኣውን ስንኩላን ንምዕዛዝ ርክብ ተኻዪዱ

ጨንፈር ማሕበር ኣእምሮኣውን 
ምዕባለኣውን ስንኩላን ዞባ ሰሜናዊ 
ቀይሕ ባሕሪ፡ 6 ጥቅምቲ - ዓለማዊ 
መዓልቲ ሰረብራላዊ መልመስቲ 
ምኽንያት ብምግባር፡ ብዛዕባ ተራን 

ኣበርክቶን መሻርኽቲ ኣካላት 
ምስ ኣእምሮኣውን ምዕባለኣውን 
ስንኩላን ንምዕዛዝ ዝዘተየ ርክብ፡ 
ብ5 ጥቅምቲ ኣብ ባጽዕ ኣካዪዱ። 

እዚ ጨናፍር ሚኒስትሪታት 

ዕዮን ማሕበራዊ ድሕነትን፡ 
ጥዕናን ትምህርትን፡ ከምኡ’ውን 
ክፍሊ ማሕበራዊ ኣገልግሎት 
ዞባን ምምሕዳር ባጽዕን ወለድን 
ዝተሳተፍዎ ርክብ፡ ኣእምሮኣውን 
ምዕባለኣውን ስንክልና ዘለዎም 
ቈልዑ ኣብ መኣዲ ትምህርቲ 
ምስ መዛኑኦም ዝመሃሩሉ 
ባይታ ንምጥጣሕ፣ ከምኡ’ውን 
ኩነታት ጥዕናኦም ንምልላይን 
ትምህርታውን ቁጠባውን ደገፍ 
ንምግባርን ዝዓለመ ከምዝዀነ፡ 
ሓላፊ ጨንፈር ማሕበር ኣቶ 

ኣማኒኤል ኣድሓኖም ገሊጹ።
ኣብ’ቲ ኣጋጣሚ፡ ኣእምሮኣውን 
ምዕባለኣውን ስንክልና ዘለዎም 
ዜጋታት ነፍሶም ከማዕብሉን ኣብ 
ውሽጢ ሕብረተሰብ ተዋሳእቲ 
ክዀኑን፡ ብቐንዱ ድማ ናይ 
ትምህርቲ ዕድል ዝረኽቡሉ ባይታ 
ንምምችቻእ ኣብ ዝካየድ ጻዕሪ 
ብሰፊሑ ተዘትዩ።

ጨንፈር ማሕበር ኣእምሮኣውን 
ምዕባለኣውን ስንኩላን ዞባ ሰሜናዊ 
ቀይሕ ባሕሪ፡ ልዕሊ 400 ምዝጉባት 
ኣባላት ኣለውዎ።
6 ጥቅምቲ - ዓለማዊ መዓልቲ 
ሰረብራላዊ መልመስቲ፡ “ፍሉያትን 
ሕቡራትን” ብዝብል ቴማ፡ ብደረጃ 
ዓለም ንመበል 15፣ ብደረጃ ሃገርና 
ድማ ን8ይ ግዜኣ ተዘኪራ።

ብልጽግና - ብዓል ፋርኬታ መልሓስብልጽግና - ብዓል ፋርኬታ መልሓስ

ኣብ ዝሓለፈ መዓልታት ኣብ 
ኢትዮጵያን ዞባናን ኣገደስቲ ፍጻመታት 
ተኸሲቱ ኣሎ። ዝርዝራቱ ብዝተፈላለየ 
መገድታት ክዝርጋሕ ስለ ዝጸንሐ ኣብ 
ኣመታቱ ብምትኳር ኣሕጽር ኣቢልና 
ከነቕርቦ ኢና።

ወተሃደራዊ ምዕባለታትወተሃደራዊ ምዕባለታት

ብ23 መስከረም፡ ዳርጋ ቅድሚ 
ክልተ ሰሙን ኣብ መንጎ ንትግራይ 
ንምንብርካኽን ምቊጽጻርን ዘንቀደ 
ሰራዊት “ብልጽግናን” ሰራዊት 
ትግራይን ኲናት ድሕሪ ምውላዑ፣ 
መሪሕነት ህወሓት ቀዋሚ ኲናት 
ገዲፉ ንጸላኢ ኣብ ዝደለዮ ቦታን ግዜን 
ክምክት ናብ ዘኽእሎ ስትራተጂ 
ክሰግር ብምውሳን፡ ካብ መቐለ ኣዝሊቑ።

ኣብዚ ቅንያት’ዚ ኣብ መንጎ’ቲ 
ብሰለስተ ኣንፈት- መቐለ-ዓዲ ግራት፡ 
ዓዲ ኣርቃይ-ሽረ፡ ከምኡ’ውን ጸሊሞይ-
ሸራሮ- ተሃንዲዱ ዘጥቅዕ ዘሎ ጸላኢን 
ኣብ ሓያል መኸተ ተጸሚዱ ዘሎ 
ሰራዊት ትግራይን ጽዕጹዕ ኲናት 
ይካየድ ኣሎ። እቲ ኩነታት ገና ኣብ 
ፈለማ ገጹ ከምዘሎ ከይዘንጋዕና፣ 
ሰራዊት ብልጽግና ኣይሰለጦን ጥራይ 
ዘይኮነ ከቢድ ክሳራታት ወሪዱዎ ኣሎ። 
ከምዚ እንተቐጺሉ ድማ፣” ንብልጽግና” 
ዘጨንቕ ኩነታት ክፍጠር ይኽእል 
እዩ። 

ኣብ ክልል ኣምሓራ፡ እዝታት 
ሓይልታት ፋኖ ንፋልማይ ግዜ 
ዓቕምታቱ ብሓባር ብምስላፍ፡ 
ኣብ መስመራት ወልድያን ደሴን፡ 
ከምኡ’ውን ኣብ ሰሜንን ደቡብን ጎንደር፡ 
ኣብ ልዕሊ ሰራዊት ጸላኢ ከቢድ ጸቕጢ 
ይገብርን ሓያሎ ቦታታት ይቈጻጸርን 
ኣሎ። መጥቃዕቲ ፋኖን ትግራይን 
ካልኦት ከባቢታትን ኣብ ትሕቲ ውዳበ 
‘ኪዳን ንህላወ’ ውሁድ መልክዕ እናሓዘ 
ይኸይድ ምህላዉ፡ መልክዕ ተጀሚሩ 
ዘሎ ኲናት፡ ጸላኢ ናብ ዘይተጸበዮ 

ካብ ማሕበራዊ ሚድያካብ ማሕበራዊ ሚድያካብ ማሕበራዊ ሚድያካብ ማሕበራዊ ሚድያ

ኣንፈት ክወስዶ ይኽእል እዩ።
ብተደጋጋሚ ከምዝተገልጸን 

መግለጺታት “ብልጽግና” ከምዘረጋግጾን፡ 
ቀንዲ ዒላማ ጸላኢ፡ ኤርትራ ብምዃና፡ 
ሓይልታት ምክልኻል ኤርትራ ንኹሉ 
እንተታት ድሉው ኣሎ። 

ኣብ ሱዳን፡ ሰራዊት ሱዳን ኣብ ዳርፉርን 
ኩርዱፋንን ላዕለዋይ ኢድ ጨቢጡ፡ 
ኣብ ዞባ ሰማያዊ ኒል - ኩርሙክን 
ከባቢኡን - ብሓባር ንመጥቃዕቲ 
ክዳሎ ንዝጸንሐ ሰራዊት “ብልጽግናን” 
ሓይልታት ‘ኣ’ዳዕም ኣ’ሰሪዕን፡ ንምምካት 
ተቐሪቡ’ሎ።

    እዚ ኣብ ባይታ ክኸውን ከሎ፣ 
‘ኪዳን ንህልውና’ ኣብ ልዕሊ ተኣፋፊ 
ቦታታት ጸላኢ ከካይዶ ዝጸንሐ 
መጥቃዕቲ ድሮናት ይቕጽል ኣሎ።

ዲፕሎማስያዊ ምዕባለታትዲፕሎማስያዊ ምዕባለታት

ብሰንበት 04 ጥቅምቲ፡ ኣብ ግብጻዊት 
ከተማ ኣልዓለመይን፣ መራሕቲ ግብጺ፡ 
ኤርትራ፡ ሱዳንን ሶማልን፣ ኣመታቱ 
ኣቃሊልካ ዘይረአ ርቡዓዊ ርክብ 
ብምግባር፡ ዝበጽሑዎ ስምምዕ ዝዝርዝር 
ሓባራዊ መግለጺ ኣውጺኦም። እቲ 
መግለጺ፡ ነቲ ቀንዲ ጠንቂ ዘይምርግጋእ 
ቀርኒ ኣፍሪቃ ዝኾነ ስርዓት “ብልጽግና” 
ብስሙ ከይጸወዐ፡ ንጹርን ዘየወላውልን 
መልእኽቲ ኣመሓላሊፉ ኣሎ። ሕመረት 
ትሕዝቶኡ - ልኡላውነት ሃገራት ይከበር፣ 
ኣብ ሱዳን ዝግበር ዘሎ ምትእታትውን 
ንዕሱባት ሓይልታት ዝወሃብ ዘሎ ሓገዝን 
ደው ይበል፡ ኣፍልጦ ንሶማሊላንድ 
ወጊድ ተባሂሉ ሓድነት ሶማል ይከበር፣ 
ምሕደራ ቀይሕ ባሕሪ መዝነት ኣብ 
ገማግሙ ዘለዋ ሃገራት ምዃኑ ይፈለጥ፣ 
ኣጠቓቕማ ማያት ኒል ኣብቲ ተፋሰስ 
ንዘለዋ ሃገራት ከምዘይጐድእ ይረጋገጽ፣ 
ዝብል እዩ። ንፖሊሲታትን ኣፍራሲ ተራን 
“ብልጽግና” ዝዅንን ተሪር ጽፍዒት፡ 
ንህላወን ልኡላውነትን ምርግጋእን 
ንዝቃለሱ ዓቢ ፍናን፡ ንኹሉ ካልእ ድማ 
ትም ኢልካ ዘይጒሰ መልእኽቲ እዩ። 

ሚኒስትሪ ጉዳያት ወጻኢ ምርኡይ 
ሰልፊ ብልጽግና (Potemkin Party)፡ 
ነቲ መራሕቲ ኤርትራ፡ ሱዳን፡ ግብጽን 
ሶማልያን ዘውጽእዎ ኣዋጅ ኤል-ኣልኣሚን 
ግብረመልሲ ብዝመስል መልክዕ፡ ሓደ 
መስደመም ጋዜጣዊ መግለጺ ኣጋዊሑ። 
   ሚኒስትሪ ጉዳያት ወጻኢ ብልጽግና 

ኣብ መግለጺኡ፡ መንግስቱ ሰላም፡ 
ሓድሕዳዊ ምክብባርን ዞባዊ ምትሕብባርን 
ከም ዝደሊ ጠቒሱ፡ ኩለን ሃገራት ናይዚ 
ዞባ እውን ብተመሳሳሊ ብልዝብን ሰናይ 
ጉርብትናን ተሓባቢረን ክሰርሓ ጠሊቡ።
   ጉጅለ ብልጽግና ዝብሎን ግብራዊ 

ስርሑን ንሓድሕዱ ዝጋጮ እዩ። እቲ 
ኣብዚ እዋን’ዚ ኣብ ቀርኒ ኣፍሪቃ ተፈጢሩ 
ዘሎ ወጥሪ፡ ብቐንዱ ብልጽግና ንኣህጉራዊ 
ሕግታት ብምጥሓስ፡ ዞባዊ ምትሕብባር 
ዘዕኑ ተግባራት ይፍጽም ብምህላዉ 
ዝተፈጥረ ምዃኑ ኩሉ ዝፈልጦ እዩ።
  እቲ ጭቡጥ ሓቅታት ከምዚ ዝስዕብ 

እዩ፥

1) ኢትዮጵያ፡ ኣብ ከባቢኣ ምስ ዝርከባ 

ገማግም ባሕሪ ዘለወን ሃገራት ርትዓዊ 
ንግዳዊ ስምምዓት ብምፍጻም ኣብ ቀርኒ 
ኣፍሪቃ ብዘለዋ ኩለን ወደባት ክትጥቀም 
ዝኸልከላ የለን። እቲ ሓቂ እዚ እናኾነ 
ግን፡ ምርኡይ ሰልፊ ብልጽግና፡ ‘ልኡላዊ 
መስኰት ኣፍደገ ባሕሪ ምርካብ’ ኢሉ 
ብዝሰመዮ ውጥን መሰረት ናይ ወራር 
ኣጀንዳ ኣልዒሉ ኣንጻር ኤርትራ ንኲናት 
ዝተዃቱዅ ዘመተታት ከካይድ ጸኒሑን 
ኣሎን። 

2) ኣብ ዝቐደመ መግለጺታት ሚኒስትሪ 
ጉዳያት ወጻኢ ናይዚ ምርኡይ ሰልፊ፡ 
ወደብ ዓሰብ ናይ ምውራር ውጥን 
ንደቡባዊ ገማግም ባሕሪ እውን ዘጠቓልል 
ክኸውን ከም ዝግባእ ብወግዒ ተገሊጹ ዘሎ 
እዩ። እቲ ምኽንያት፡ ዓሰብ ምሓዝ ብዘይ 
ደሴታት ዳህላክ ወተሃደራዊ ዕምቈት 
ስለ ዘይህሉዎ ነቲ እንቆጻጸሮ ገማግም 
ባሕሪ ንተጻብኦ ቅሉዕ ዝገብሮ እዩ፣ ክንዲ 
ዝኾነ ኢትዮጵያ መስኰት ባሕሪ ጥራይ 
ዘይኮነ ነቲ መስኰት ዘውሕስ ስትራተጂያዊ 
ዕምቈት እውን ኣብ ግምት ከተእትዎ 

ይግባእ ዝብል እዩ። 

3) ምርኡይ ሰልፊ ብልጽግና፡ ንዞባዊ 
ምትሕብባር ዝዕንቅጽ ግህሰት ኣህጉራዊ 
ሕግታት ብምፍጻም ምስ ሶማልን 
ሱዳንን ኣብ ዘየድልን ክውገድ ዝነበሮን 
ምትፍንና ከምዝኣተወ ኩሉ ዝዕዘቦ ዘሎ 
እዩ። ልኡላውነትን ግዝኣታዊ ሓድነትን 
ሶማል ብምግሃስ ምስ ሶማሊላንድ 
ዘይሕጋዊ ውዕል ከቲሙ። ብተወሳኺ 
ኣብ ሱዳን ብትእዛዝ ሕቡራት ኢማራት 
ዓረብ ንዳዕመ ኣሰሪዕ ኩሉ ዓይነት ደገፋት 
ብምብርካት ንዞባዊ ሰላምን ጸጥታን 
ምትሕብባርን ኣብ ዘዕኑ ተግባራት 
ተዋፊሩ ይርከብ።

   ኣብ መወዳእታ፡ እቲ ኢትዮጵያ 
ናብ ባሕሪ ቅርበት ስለዘለዋ ከምተን 
መዳውብቲ ቀይሕ ባሕሪ ዝኾና ሃገራት 
ተመሳሳሊ መሰል ይግብኣ’ዩ ዝብል 
ዕሸላዊ ህውተታ፡ ብሕጋዊ መዳይ ቅቡል 
ስለዘይኮነ፡ መልሲ ምሃብ እውን ዝምጥኖ 
ኣይኮነን።

ትዊተር ሓወልቲትዊተር ሓወልቲ

    ብሰኑይ 05 ጥቅምቲ፡ ድሕሪ 
“ከብካብ ብልጽግና”፡ መደበር 
ሓይሊ ኣየር ቢሾፍቱ ንሳልሳይ 
ግዜ ብሚሳይል ከም ዝተወቕዐ፡ 
ከቢድ ክሳራ ወሪዱዎ ከም ዘሎ 
ይግለጽ ኣሎ። ከም ዝቕጽል’ውን 
ዘጠራጥር ኣይኮነን። “ብልጽግና” 
ኣይክዛረብን’ዩ፣ እቲ “ወዲ 
ውሻጠ” “ወኪል ኣልጀዚራ” ኣብ 
ኣዲስኣበባ‘ውን ኣይክሕብርን’ዩ። 
“ወኪል ኣልጀዚራ” ኣየረጋገጸን’ሞ 
ሓቂ ኣይኮነን ኢሉ ዝጠራጠር ሰብ 
ግን፡ መንነት “ወኪል” ዘይፈልጥ 
ጥራይ’ዩ። ሰብ ጸውዕ እንተበሉኻስ 
ብዓል. . . ከይከውን እምበር ብዙሕ 
ምበልና።
    እቲ ቁም ነገር፡ ከምቲ 

ቅድም’ውን ዝበልናዮ፡ ብድሮናትን 
ነፈርትን ከም “ብልጽግና” ገይሩ 
ዝፈከረ የለን። ኣምሊኹወን’ዩ። 
ብስርዓተ መከላኸሊኡ ተመኪሑ። 
ድሕሪ 26 መስከረም ግን ፈኸራን 
ትምክሕትን “ብልጽግና” ብባዶ 
ረቢሑ ምድረ ሰማይ ተመዓራርዩ፡ 
እቲ “ስርዓት” ካብ ጥዑም “ሕልሚ 
በይኑ” ባዕጊጉ ተበራቢሩ ኣሎ። 
ይኹን’ምበር ኣብ ክንዲ “ብልጽግና” 
ኮይኖም፡ ገና ዘይድፈር ጸብለልታኡ 
ከእምኑ፡ ከርዕዱ ዝፍትኑ፡ ኣብዚ 
ቀረባ ሳምንታት መቕንዓቶም 
ዝተቐልዐ ሓደስቲ “ብልጽግና”፡ 
ኣብ ስትድዮታት ክትንትኑ ይረኣዩ 
ኣለዉ። ነቲ ሓንሳብ ተሰይሩ ዘሎ 
“ብሕትውና” ድሮናት ይኹን 
ስርዓተ-ምክልኻል ዝቕይር ግን 
ኣይኮነን።
    ሓይልታት “ኪዳን ንህልውና” 

ቀንዲ እምነቶም ኣብ ዕላማ፡ ኣብቲ 
ብረት ዓጢቑ ዝዋደቕ ተጋዳላይን 
ኣብ ህዝቦምን እምበር ከም 
“ብልጽግና” ኣብ ኣጽዋር ኢማራት 

ኣይኮነን። “ዝኣመንካዮ ኣይጥለምካ” 
ይብሉ ኣበው፡ ዝኣመኖ “ዑፍ 
ዘየሕልፍ” ስርዓተ ምክልኻል 
ኣየር’ዩ ጠሊሙዎ። ካብ ክቱር 
ብድዐ ዘይጠሓስ መሲሉዎ፡ ብዘይ 
መራግእቲ ተጃሂሩ፣  “ፈሸጋ ዘይኮነ 
ካርቱም’ውን ግንባር’ዩ”፡ “ባድመ 
ዘይኮነ ኣስመራ’ውን ግንባር’ዩ” 
ወዘተ. ክብል ኣድፊሩዎ። ዓሻ 
ድፍረት! - ሎሚ ኣዲስ ኣበባ፡ 
ቢሾፍቱ፡ ባህርዳር፡ ሰመራ፡ ከምቦልቻ 
ግንባራት ኮይነን፡ 4ይ ክፍለጦር፡ 
መደበራት ሓይሊ ኣየር፡ ሚኒስትሪ 
ምክልኻል ወዘተ. ተደኪሩ እንታይ 
ክብል’ዩ፧ “ብልጽግና” ብሒም 
ኣይበለን፡ “ወኪል” ኣልጀዚራ’ውን 
ከም ዘይረኣየን ከም ዘይሰምዐን 
ጥርቅም።
    ሓይልታት “ኪዳን 

ንህልውና” ክሳብ ሎሚ ኣብ 
ዝፈጸሙዎ ናይ ድሮናት ይኹን 
ሚሳይላት መጥቃዕቲ፡ ብዘይ ላኼማ 
ንወተሃደራዊ ዒላማታት ይጭምቱ 
ኣለዉ። “ስርዓት ብልጽግና” 
ግን ኣብያተ ትምህርቲ፡ ገዳማት፡ 
መደበራት ጥዕና ኣብ ምዕናው፣ 
ሓራሳትን ነፍሰጾራትን፡ ህጻናትን 
ሽማግለታትን ኣብ ምቕታል፡ ንሕስያ 
የብሉን። እቲ ቴክኖሎጂ ብልጫኡ 
“ልክዕነት’’ ጨመተ ዒላማ እዩ። 
ኣብ ኢድ ከም ብዓል “ብልጽግና” 
ዝኣመሰሉ እንተወዲቑ ግን፡ ላኼማን 
ዕላማን ዝበሃል የለን። ምንሽርን 
ድሮንን ኩሉ ሓደ’ዩ ዝኸውን። 
ንግፍዕታት “ብልጽግና” ከኣ፡ እቲ 
ኤርትራ ምጽላም ምንጪ ድራር 
እለቱ ዝወሰዶ “ወኪል” ከቃልዖ 
ኣይንጽበን። “ከብዲ እንተበሊዓ ዓይኒ 
ስለትሓፍር”። ነስተብህል ዶ ኣለና፧

ER MEDIAER MEDIA

ነስተብህል ዶ ኣለና፧ነስተብህል ዶ ኣለና፧

ተልመዴን ፖለቲከኛታትን 
ሰዓብቲ ምርኡይ ሰልፊ ብጽልግናን 
(ከም ኣብርሃም በላይ ካልኦትን 
ዝኣመሰሉ) ነቲ ብልጽግና ኣብዚ 
ዝሓለፈ ኣስታት ኣርባዕተ ዓመታት 
ኣንጻር ኤርትራ ክፍጽሞ ዝጸንሐ 
ንውግእን ግጭትን ዝተዃቱዅ 
ተግባራት ምኽኑይ ንምግባርን 
ነቲ ዝሓሰቡዎ ናይ ወራር 
ውጥን ስኑዕ ሕጋዊ መመኽነይታ 
ንምርካብን ሓሶታት ኣብ ምግዋሕ 
ይርከቡ። 

 መመሳመሲ ዘይሕጋዊ ናይ 
ወራር ውጥን ክኾኖም ዘቕርብዎ 
ዘለዉ ቅሉዕን ምህሙንን ስልቲ 
ዕላማኡ፡ ነቲ ደቡባዊ ገማግም 
ባሕሪ ኤርትራ ብምውራር፡ ኣብ 
ግዝኣት እንዳማትካ ሓይሊ ባሕሪ 
ናይ ምስፋር ውጥን ናይ ርእሰ 
ምክልኻል ስጉምቲ ንምምሳሉ 
እዩ። ይኹን’ምበር ነዚ ምህሙን 
ምስምስ ክቕበሎ ዝኽእል ወገን 

የለን። 
እቲ ፍሉጥን ስኑድን ጭብጥታት 
ከምዚ ዝስዕብ እዩ፥
1) ላዕለዎት ፖለቲከኛታትን 
ኣዘዝቲ ሰራዊትን ናይቲ ጉጅለ፡ 
ኣብዚ ዝሓለፈ ኣርባዕተ ዓመት 
ብኲናት ግዝኣት እንዳማቶም 
ክወሩ ከም ዝደልዩ ኣብ ዝረኸቡዎ 
ኣጋጣሚታት ብቐጻሊ ኣጥቃዒ 
መግለጺታት ክህቡ ጸኒሖም 
ኣለዉ። 

2) እዚ ናይ ወራር ውጥን 
መራሒ ምርኡይ ሰልፊ ብልጽግና 
ገና ኣግሂዱ ከይተዛረበሉ እንከሎ 
ካብ ጥቅምቲ 2023 ዝጀመረ 
ምዃኑ መግለጺ ጌታቸው ረዳ 
ዘቃልዖ ሓቂ እዩ።

3) ኣብ ነሓሰ 2022፡ ኣብ 
ትግራይ ውግእ እናተኻየደ 
ከሎ፡ ኣብ ጅቡቲን ሲሸልስን ነቲ 
ኲናት ደው ንምባል ዝርርብ ኣብ 

ምህሙን መመኽነይታምህሙን መመኽነይታ
ዝካየደሉ ዝነበረ፡ ምርኡይ ሰልፊ 
ብልጽግና ንመራሕቲ ህወሓት ኣብ 
መንጎኦም ዝካየድ ዝነበረ ኲናት 
ኣቋሪጾም፡ ነታ ቀንዲ ጸላኢት 
ዝበሉዋ ኤርትራ ብሓባር ኴንና 
ንውረራ ኢሎም ክሓባብሉዎም 
ፈቲኖም ነይሮም። 

4) ሰልፊ ብልጽግና ብወግዒን 
ብዘይ ሕብእብእን ንገለ ተቓወምቲ 
ኢና ዝብሉ ዕሱባት ብምዕቋብን 
ዘድሊ ደገፍ ብምሃብን ኣብ 
ኤርትራ ናይ ስርዓት ለውጢ 
ንምምጻእ ዓሊሙ ይሰርሕ ከም 
ዘሎ እውን ዝፍለጥ’ዩ።

ብሓጺሩ፡ ሰልፊ ብልጽግና 
ብፋንታዝያዊ ሕልሚ ዞባዊ 
ጎብለልነትን ብዓሻ ድፍረትን 
ኣህጉራዊ ሕግታት ብምጥሓስ፡ 
ኣብዚ ዞባ እቲ ቀንዲ ጠንቂ 
ዘይምርግጋእ ኮይኑ ዘሎ እዩ።

ትዊተር ሓወልቲትዊተር ሓወልቲ

ኣርባዕቲአን ሃገራት መርገጺአን ኣብ 
ምንጻር ከይተሓጽራ፡ ጀሚረናኦ ዘለዋ 
ምውህሃድ ክቕጽላኦን ንኡ ዝከታተል 
ኣካል ክቐውምን ተሰማሚዐን ኣለዋ። 

ብዘይካ’ዚ ኣብ ዲፕሎማስያዊ 
ዓውዲ፣ ኣብ ዋሺንግተን ኣብ መንጎ 
ላዕለዎት ልኡኻት ኤርትራን ኣመሪካን፡ 
ብመሰረት መራሕቲ ክልቲአን ሃገራት 
ክለኣኣኹዎ ዝጸንሑ መልእኽትታት፡ 
ዝምድና ክልቲአን ሃገራት ናብ ንቡር 
ምምላስን ናብ ምትሕብባር ምብራኽን 
ዝዕላምኡ ሃናጺ ዘተ ተኻይዱ። 
ምዕባለታት ብህድኣት ንከታተል፣ 
መኸተና ድማ ነሐይል።

ER MEDIAER MEDIA

ኣገደስቲ ፍጻመታት ዝሓለፈ ቅንያትኣገደስቲ ፍጻመታት ዝሓለፈ ቅንያት

ተስፊት ሓጐስ

ጽልዋ ሰብ-ሰርሖ ብልሂ ኣብ ሽቕለት
ኣብ ዝሓለፈ ሕታም ናይዚ ዓንቀጽ፡ 

ገደብ ዘይብሉ ምዕባለ ሰብ-ሰርሖ ብልሂ ኣብ 
ደቂ ሰብ ሓደገኛ ሳዕቤን ዘለዎን ኣቓልቦ 
ዘድልዮን ክንሱ ነዚ ተክኖሎጂ ዘማዕብላ 
ትካላት ግና ዕሽሽ ዝብልኦን ዝጸቕጥኦን 
ጉዳይ ምዃኑ ምቅልዑ፡ እቲ ዜና ድማ 
ንጸለውቲ ሰባት’ውን ዘዛረበ ጉዳይ ምዃኑ፡ 
መቆጻጸርን መግትእን ሕግን ስምምዕን 
ይገበር ንዝብል ሓሳብ ግና ፕረዚደንት 
ትራምፕ ዝርከቦም ሓያለይ ሰባት ቻይና 
ንኣመሪካ ክተርክባ ዕድል ምሃብ ምዃኑ 
ብምምጓት ከምዝነጽግዎ ተመልኪቱ ነይሩ። 
ጉዳይ ሰሰብ ሓድሽ ተክኖሎጅያውን 
ዜናውን ክስተት ዘየባትኽ’ዩ። ርክብ 
ፕረዚደንት ትራምፕ ምስ ሓለፍቲ ኣብ 
ምምዕባል ሰሰብ ወሰንቲ ዝኾና ትካላት ድማ 
ሓደ ካብኡ’ዩ። ቀንዲ ውጽኢት ናይቲ ዘተ 
ድማ ንሰሰብ ዝምልከት ዓለምለኻዊ ሕጊ 
ይኹን ስምምዕ ቅቡል ከምዘይኮነ፡ እተን 
ትካላት ግና ብሓላፍነትን ስነምግባርን ክዓያ፡ 
ነዚ ንምርግጋጽ ድማ ናጻ ናይ ውሽጥን 
ደገን ተቖጻጸርቲ ክህልዉ፡ እቲ ስያመ ድማ 
ድንቂ ብልሂ ክበሃል ዝብል’ዩ።

ኣህጉራዊ ውድብ ዕዮ ከምዘመልክቶ፡ 
ዝለዓለ ጽልዋ ሰሰብ ኣብ ዓይነት ሽቕለት 
ኮይኑ ኣሎ። ኣብ ስራሕ ዝፍጠር ጻዕቂ 
ከኣ ቀንዲ ጉዳይ እዩ። ምትእትታው 
ሰሰብ፡ ንቕማረ ሓበሬታን ትግባረ 
ዕማማትን ሽቕለት ምሒር ስለዘቕልሎ፡ 
ዕዮ ኣብ ዝሓጸረ ግዜ ክሰላሰል ይከኣል። 
ትግባረኡ ከቢድ ዝነበረ ዕዮ ብሓገዝ ሰሰብ 
እናቐለለ ምስ መጸ፡ ሰራሕተኛታት ካብቲ 
ልሙድ ዕማማት ወጻኢ ክዓዩን ዝያዳ 
ንኽሰርሑን ዝግበረሎም ትጽቢት ይዓቢ። 
ሰሰብ፡ ሰራሕተኛታት ክወስድዎ ዝግባእ 
ውሳነታትን ኣማራጺታትን ከምኡ’ውን 
ሓበሬታ ብቕልጡፍ ስለዝቕርብ ሞያዊ 
ክእለቶም ከጒድሞ ይኽእል። ቀስ ብቐስ 
ድማ ዝነበሮም ናይ ስራሕ ዕጋበት፡ ሞያዊ 
ክእለትን ኣብ ሽቕለት ብምስታፍ ዝረኽብዎ 
ዝነበሩ ትርጉምን ከስእኖም ይኽእል።

ሰሰብ፡ ኣብ ኣፍራይነት ሰራሕተኛታት 
ዘተኩር ቀጻሊ ሓበሬታ ብምእካብ ብቕዓት 
ሰራሕተኛታት ዝምዘነሉ መዐቀኒታት 
ክልወጥ የገድድ። ኣብ ሰራሕተኛታት 
ዕረፍቲ ዘይብሉ ክትትል ብምግባር 
ብሕትውና ዝግህስን ናብ ምዝመዛ 
ዝመርሕን ክኸውን ይኽእል። ሰሰብ፡ 
ሰራሕተኛታት ኣፍራይነቶም ብቐጻሊ 
ከዕብዩ ዝደፍእ ብምዃኑ ብእኡ ዝነቅል ጻዕቂ 
ሽቕለት ከምኡ’ውን ኣብ ኣእምሮኣውን 
‘ኤርጎኖምያውን’ ኩነት ሰራሕተኛታት 
ኣሉታዊ ጽልዋ ከስዕብ ይኽእል። 
ተደጋጋሚ ንጥፈታት ዕዮ ብሰሰብ ከም 
ዝዕመም ምስ ዝግበር ከኣ ሰራሕተኛታት 
ንኸበድትን ዝተሓላለኹን ዕማማት ግዜ 
ክረኽቡ፡ ኣብ መስርሕ ትግባረታት ዕዮ 
ክስልጥኑን ክመሃሩን ዕድል ይፍጠረሎም።
ሰሰብ ኣብ ምሕደራ ጸጋሰብ’ውን 

ጽልዋ ኣለዎ። ሰሰብ ዝዓጠቐ ዲጂታላዊ 
መተግበሪ ኣብ ምቑጻር፡ ምዘና ብቕዓት፡ 
ምድላው ክፍሊትን ተዛመድቲ ጉዳያትን 
ሰራሕተኛታት ብብዝሒ ኣብ ጥቕሚ 
ይውዕል ኣሎ። እዚ ተጠቃምነት ግና 
ንሕጋዊ፡ ስነ-ምግባራውን ትካላውን 
ረቛሒታት ግቡእ ግምት ዝህብ ኣይኮነን። 
መብዛሕትኡ ምስ ምሕደራ ጸጋሰብ 

ዝተሓሓዝ ውሳነ ብ‘ኣልጎሪዝማዊ’ ኣገባብ 
ዘይግለጽ መለክዒታት ዝሓቍፍ ብምዃኑ 
እቲ ከም መዐቀኒ ዘገልግል ረቛሒታት ምስ 
ድልየት ትካላት ዘይሳነ ይኸውን’ዩ። ሰሰብ፡ 
ትካል ዘድልዮ ዓይነት ሰራሕተኛ ኣብ 
ምትንባይ ዝውዕል’ኳ እንተኾነ ኣድልዎ 
ካብ ምግባር ዝሕግዙ ብዙሓት ረቛሒታት 
ኣብ ግምት ዘየእቱ ክኸውን ይኽእል’ዩ። 
እዚ ኸኣ ንኣስራሕቲ ኣብ ዘየድሊ ክሳራን 
ሕጋዊ መዘዝን ከእትዎም ዘለዎ ተኽእሎ 
ልዑል’ዩ። 

ብተመሳሳሊ፡ ኣብ መስርሕ ክፍሊትን 
ምዘናን ሰራሕተኛታት ዝርአ ተጠቃምነት 
ሰሰብ ንዓይነት ስራሕ ዝጸሉ ሃጓፍ 
ክረኣዮ ይኽእል’ዩ። ደረጃ ኣፍራይነት 
ሰራሕተኛታት ምስ መጠን ክፍሊት 
ብምትሕሓዝ ጥራይ ዝዋደድ ኣገባብ 
ክፍሊት ኣብ መንጎ ደቂኣንስትዮን 
ደቂተባዕትዮን ሰራሕተኛታት ዝህሉ ናይ 
ክፍሊት ጋግ ከጋድዶ ይኽእል። ንውሓት 
ተጠቃምነት ዲጂታላዊ ሰሌዳ (ስክሪን) 
ወይ መጠን ተጠቃምነት ዲጂታላዊ 
መተግበሪታት ወይ ኮምፕዩተር ከም 
ቀንዲ ምንጪ መዐቀኒ ምዘና ብቕዓት 
ሰራሕተኛታት ምጥቃም ድማ ትኽክለኛ 
ክብሪ ስራሕ ኣብ ምዕቃን ዓቢ ብድሆ 
ዝፈጥር’ዩ። ኣብ ልዕሊ ሰራሕተኛታት 
ዝግበር ዘየቋርጽ ክትትል፡ ሰራሕተኛታት 
ኣብ ቅድሚ ዲጂታላዊ ሰሌዳ ነዊሕ ግዜ 
ከሕልፉ ስለ ዘገድድ ኣብ መዳይ ድሕነትን 
ጥዕናን ሰራሕተኛታት ኣሉታዊ ሳዕቤናት 
ዘኸትል’ዩ። 
ጽልዋ ሰሰብ ኣብ ዘሎ ደረጃ 

ዘይምዕሩይነት’ውን ኣተኵሮ ካብ ዘድልዮ 
ዛዕባ’ዩ። ሰሰብ ኣብ ጥቕሚ ዝውዕለሉ 
ኣገባብን ዝመሓደረሉ መዳይን መሰረት 
ብምግባር ዕድላት ሽቕለት ኣብ ምፍጣር 
ይኹን ኣብ ምውጋድ ማዕረ ተኽእሎ 
ኣለዎ። ደረጃ ምዕባለ፡ ትካላዊ ዓቕምን 
ተጠቃምነት ጸጋጋታትን ዝመበገሲኡ 
ዘይምዕሩይነት ኣብ ምጉዳል ሰሰብ ዕቑር 
ተኽእሎ ከምዘለዎ ይግለጽ። ብኣህጉራዊ 
ውድብ ዕዮ ኣብ መዳይ ማሕበራዊ 
ፍትሒ ኣተኲሩ ኣብ’ዚ ቀረባ ግዜ 
ዝተኻየደ ገምጋም ከም ዘረድኦ፡ ዓለምና 
ኣገዳሲ ማሕበራውን ቁጠባውን ምዕባለ 
ኣመዝጊባ’ያ። ድኽነት ጎዲሉ፡ ጥዕናውን 
ትምህርታውን ደረጃ ተመሓይሹ፡ ሸፈነ 
ማሕበራዊ ኣገልግሎት ዓብዩ። ማዕረ 
ማዕረኡ ድማ ኣብ መንጎ ሃገራት፡ ጾታታት፡ 
ስንክልና ዘለዎምን ዘይብሎምን፡ ክሊ 
ዕድመታትን ካልእን ከቢድ ዘይምዕሩይነት 
ኣሎ። ኣብዚ ክዉንነት እዚ ድማ ሰሰብ 
ምዕሩይ ውጽኢት ክህልዎ ትጽቢታዊ 
ኣይኮነን። ምኽንያቱ ሰሰብ ኣብ ጥቕሚ 

ኣብ ዝውዕለሉ መድረኻት፡ ኣብ ቀረብን 
ተጠቃምነትን ሰሰብ ከምኡ’ውን ንእኡ 
ብዝግባእ ኣብ ናይ ምጥቃምን ምልምማድን 
ዓቕሚ ደቂሰብ ዝውሰን ብምዃኑ። ክንዲ 
ዝኾነ ከኣ ኣብ መንጎ ሰራሕተኛታት፡ 
ትካላት፡ ጽላታት፡ ሃገራትን ኣህጉራትን 
ንዘሎ ዘይምዕሩይነት ከጋድዶ ከም ዝኽእል 
ኣህጉራዊ ውድብ ዕዮ ይእምት። 
ሰሰብ ዝተኣታተወሉ ዘይምዕሩይ መበገሲ 

መድረኽ፡ ብፍሉይ ኣብ ዲጂታላዊ ትሕተ-
ቕርጽን ተክኖሎጅን ንዘሎ ፍልልይ ወይ 
ዘይምዕሩይነት ዝያዳ ከጒልሖ ተኽእሎ 
ኣሎ። መጽናዕቲ ኣህጉራዊ ውድብ ዕዮ 
ከም ዘረድኦ፡ ምስ ተክኖሎጂ ልዑል 
ምትሕሓዝ ዘለዎ ሽቕለት ኣብተን 
ልዑል ኣታዊ ዘለወን ሃገራት ብዝለዓለ 
መጠን ይርከብ። ሰሰብ ተጠቒምካ ካብ 
ዝረጋገጽ ልዑል ደረጃ ኣፍራይነትን 
መኽሰባቱን ዝያዳ ዝረብሓ ድማ ንሳተን 
እየን። ብተወሳኺ፡ ልዑል ኣታዊ ዘለወን 
ሃገራት፡ ሰፊሕ ተጠቃምነት ኮምፕዩተርን 
ልዑል ቅልጣፈ ዘለዎ ኢንተርነትን፡ ዝሓሻ 
ህዝባውያን ትካላት፡ ምዕቡል ስርዓተ-
ግብርን ማሕበራዊ ድሕነትን ስለዘለወን 
ምስ ተክኖሎጅያዊ ለውጢ ተዛሚዱ 
ዝትግበር ምስግጋር ብግቡእ ከመሓድርኦ 
ዘሎ ተኽእሎ ልዑል’ዩ።

ኣብ ትሑትን ማእከላይን ኣታዊ ዘለወን 
ሃገራት ዝህሉ ተጠቃምነት ሰሰብ ድሩት’ዩ። 
እቲ ዝበዝሐ ሽቕለት ድማ ኣብ ሕርሻ፡ 
ብኢድ ኣብ ዝዕመም ዕዮታትን መጠነ-
ንኡስ ንግዳዊ ዋኒናትን ዘተኩር’ዩ። እዚ 
ከኣ ብሰሰብ ንዝፍጠር ለውጢ ዝኽልክል 
ክመስል ይኽእል’ዩ። ኣብ ባይታ ግን፡ እዚ 
ዝከላኸል ዝመስል መድረኽ ድኹምን 
ኣብ መስርሕ ምትእትታው ሰሰብ 
ንዝህሉ ዕድላት ክድርት ዝኽእልን’ዩ። 
ቅልጡፍ ፍልቀት ኣብ ዝረኣየሉ ዓለማዊ 
መድረኻት’ውን ተወዳዳሪ ቁጠባ ካብ 
ምህናጽ ክዕንቅጽ ይኽእል።

ኣብ መንጎ ሃገራት፡ ተጠቃምነት ሰሰብ 
ኣብ ሰራሕተኛታት ብመንጽር ጾታ፡ 

ዕድመ፡ ኩነታት ስራሕ፡ ደረጃ ትምህርትን 
መጠን ኣታውን ይፈላለ’ዩ። ኣብ መንጎ 
ደቂ-ኣንስትዮን ደቂ-ተባዕትዮን ዘሎ ናይ 
ሽቕለት ኣቃውማ ንዘይምዕሩይ ጽልዋ 
ሰሰብ ኣብ ምርድኡ ሓጋዚ’ዩ። ደቂ-
ኣንስትዮ ሰራሕተኛታት፡ ንተጠቃምነት 
ሰሰብ ኣብ ዝተቓልዐ ናይ ጽሕፈትን 
ምምሕዳራውን ዕዮታት ብብዝሒ 
ይነጥፋ። እዚ ዓይነታት ሞያ፡ ናብ ወግዓዊ 
ስራሕ ንምጽንባርን ንዕብየት ስራሕ ዝሓሸ 
መሳልልን እኳ እንተኾነ ኣብኡ ዝፍጠር 
ለውጢ’ውን ግዙፍ ኣሉታዊ ጽልዋ 
ዘኸትል ምዃኑ ይግለጽ። ደቂኣንስትዮ 
ሰራሕተኛታት ኣብ ስነፍልጠት፡ ተክኖሎጂ፡ 
ምህንድስናን ቁጽርን ብዓቢኡ ድማ ኣብ 
ምዕባለ ሰሰብ ውካለአን ትሑት’ዩ። እዚ ከኣ 
ኣብ ሓደስቲ ተክኖሎጂ ዝህልወን ናይ 
ተጠቃምነት መጠን ዝንክን ኣብ መስርሕ 
ምምዕባል ሓደስቲ ተክኖሎጂ ዘለወን 
ጽልዋ ዘጉድልን እዩ። እዚ ምስቲ ኣብ 
እንግድዓ ደቂ-ኣንስትዮ ሰራሕተኛታት ዘሎ 
ስድራቤታዊ ዕዮን ዘይክፈሎ ናይ ኣልያ 
ኣገልግሎትን ንተሳትፎ ደቂ-ኣንስትዮ ኣብ 
ሽቕለት ዘጉድልን ሞያዊ ዕብየት ዝድርትን 
ይገብሮ። 
ሰሰብ፡ ሽቕለታት ጠሪሹ ከምዝውገድ 

ዝገብር ዘይኮነስ ኣብ ውሽጢ ሽቕለታት 
ዝሕቈፍ ዕማማት ወይ’ውን ኣገባብ ትግባረ 
ከም ዝለዋወጥ ብምግባር ንዕዳጋታት 
ዕዮ ዝጸሉ ምዃኑ መጽናዕቲ ኣህጉራዊ 
ውድብ ዕዮ የረድእ። እዚ፡ እንተወሓደ 
ኣብ ሓጺር መቓን ግዜ ዝርአ ጽልዋን 
ለውጥን እዩ። እዚ ጽልዋ፡ ምስ ዲጂታውን 
ሰሰብን ምትሕሓዝ ናይ ዘለዎም ክእለታት 
ጠለባትን ኣገዳስነትን እናዓበየ ንኽመጽእ 
ኣገዲዱ ኣሎ። ገለ ሽቕለታት፡ ድሮ ምስ 
ተክኖሎጂ ሰሰብ እናተሓናፈጸ ይመጽእ 
ኣሎ። ሰራሕተኛታት ድማ መሰረታዊ 
ክእለታት ናይ ዲጂታውን ተገንዝቦኣውን 
ክእለት ከምኡ’ውን ክእለት ምፍታሕ 
ግድላት ዘጠቓልል ማሕበረ-ስምዒታዊ 
ዓቕሞም ከዕብዩ ድፍኢት ይፍጠር ኣሎ። 
ኣብዚ መድረኽ ዝጥለብ ‘እኩብ ክእለታት’ 
ናይ ሰሰብ መሃይምነት ብምጥፋእ 
ይጅምር። ሰራሕተኛታትን ደለይቲ 
ስራሕን፡ ሰሰብ ብኸመይ ከም ዝሰርሕ 
ምፍላጥ ጥራይ ዘይኮነ ዘለዎ ሕጽረታትን 
እቲ ተክኖሎጂ ብግቡእ ኣብ ጥቕሚ ሰሪ 
ዘይምውዓሉ ክስዕብ ዝኽእል ሓደጋን 
ስግኣትን’ውን ክፈልጡ የድልዮም።

ኣቦ ምዕባለ ሰሰብ ተባሂሉ ዝፍለጥ 
ጀፍሪ ሂንተን (Geoffrey Hinton)፡ 
ሰሰብ ዝምእዘነሉን ብቑጽጽር ኣብ 
ጥቕሚ ዝውዕለሉን ዕድል ካብ ሒደት 

ዓመታት ዘይዛይድ ግዜ ተሪፍዎ ከምዘሎ 
የመልክት። ዝዓበየን ዝሰፈሐን ጽልዋ ሰሰብ 
ኣብ ሽቕለት ብሕጂ ዝረአ ክሳዕ ዝኾነ ኣብ 
ቁጽጽርን ምሕደራን እዚ ተክኖሎጂ ዝለዓል 
ሕቶታት ህጹጽን ኣገዳስን እዩ። ህልዊ ደረጃ 
ምዕባለ ሰሰብ ሓገግቲ ኣካላት ንኸርክብዎ 
ዘሸግር ፍጥነት ዝሓዘ’ዩ። እዚ ተክኖሎጂ፡ 
ሰራሕተኛታት ኣፍራይነቶም ከዕብዩ 
ብዘኽእል መገዲ ክምእዘንን ክቕየድን ተራ 
ማሕበራዊ ዘተ ወሳኒ’ዩ። ተጠቃምነት ሰሰብ 
ኣብ ምክትታል ሰራሕተኛታት ኣብ ቦታ 
ስራሕ፡ ምቑጻር ሰራሕተኛታት፡ ምውሳንን 
ካልእን ዝኣመሰሉ ረቂቕ ተገንዝቦኣዊ 
ዓቕሚ ዝጠልብ ዕማማት እናተደረተ 
ክመጽእ ኣለዎ። ተጠቃምነት ሰሰብ ድማ 
ንመሰረታውያን ደረጃታት ዕዮን መሰላት 
ዕዮን ኣብ ግምት ብዘእተወ መዳይ ኣብ 
ጥቕሚ ክውዕል ኣለዎ።

ብኣጠቓላሊ እንክርአ፡ ከም ኩሉ ዝሓለፈ 
ተክኖሎጅያዊ ለውጥታት፡ ሰሰብ ምዕሩይ 
ጽልዋታት ኣብ ሽቕለት፡ ትካላትን ሃገራት 
ክህልዉ ከም ዘይኮነ ሕሉፍ ታሪኽ 
ትምህርቲ’ዩ። ሰብኣዊ ብልሂ ወሳንነቱ ገና 
ኣብ ምልክት ሕቶ ዝኣቱ’ኳ እንተዘይኮነ 
ተደጋጋሚ ተገንዝቦኣዊ ዕማማት ኣብ ዘለዎ 
ሽቕለት ዝነጥፉ ሰራሕተኛታት ግን ብሰሰብ 
ናይ ምትካእ ሓደጋ ካብ ዘንጸላልዎም 
እዮም። ሰሰብ፡ ኣፍራይነትን ዕብየትን ኣብ 
ምሕያልን ምርግጋጽን ጥራይ ከይተሓጽረ 
ዕዮን ዓያይነትን ንምምሕያሽን ንምልዋጥን 
ኣብ ዝዕመም ቀጻሊ ስርሓት ክሕግዝ 
ልዑል ተኽእሎ ኣለዎ። ብሓፈሻ፡ ሰሰብ 
ኣብ ምሕደራ ዕዮ ብዙሕ ሓገዝ ክገብር 
ልዑል ክህሎት ዘለዎ’ዩ። ብኣጠቓላሊ፡ 
ተክኖሎጅያዊ ምዕባለ ንሰብ መሰረት ገይሩ 
ከምዝምዕብልን ከምዝመሓደርን ምስ 
ዝግበር ዝህልዎ እወታዊ ጽልዋታት ካብቲ 
ክፍጠር ዝኽእል ኣሉታዊ ሳዕቤናት ኣዝዩ 
ዝዓዘዘ ከምዝኸውን ኣየማትእን። ዝፍጠር 
ሓድሽ ዕዳጋታት ዕዮ ወይ ሽቕለት ከኣ 
ካብቲ ዝጠፍእ ዕድላት ስራሕ ዝዛየደ 
ንክኸውን ይሕግዝ።

ኣብዚ ዝመጽእ መድረኽ ምስ ስራሕ 
ወይ ሽቕለት ካብ ዝዛመዱ ዓበይቲ 
ብድሆታት ድማ እቲ ንማንም ዘይጽበ 
ተክኖሎጅያዊ ለውጢ ወይ ሰሰብ ኮይኑ 
ኣሎ። ሰራሕተኛታት፡ ነዚ ብድሆ ናብ 
ዕድል ንምልዋጡን ካብኡ ንምኽሳብን 
ድማ ኣብ ቀጻሊ ትምህርትን ስልጠናን 
ክጽመዱ፡ ምስ ተክኖሎጂ ዘለዎም 
ቅርበት ካብ ካልእ እዋን ንላዕሊ ከዕብዩ፡ 
ብፍሉይ ከኣ ኣብ ሓደ ሞያ ከይተሓጸሩ 
ክልተ፡ ሰለስተን ልዕሊኡን ክእለታት ወይ 
ሞያታት ክመልኩ ኣድላዪን ግዴታን 
ኮይኑ ይርከብ። ኣብዚ ወሳኒ መድረኽ፡ 
ዝካየድ መደባት ትምህርትን ስልጠናን 
ብቐጻሊ ዝኽለስን ንህልዊ ጠለብ ዕዳጋታት 
ዕዮ ወይ ንጉዕዞ ልምዓት ሃገር ዝምግብን 
ክኸውን ይግባእ። ብዓቢኡ፡ ኣብ መንጎ እቲ 
ብስሩዕ ኣገባብ ዝዋሃብ መደባት ትምህርቲ፡ 
ሞያዊ ስልጠናን ንሽቕለት መሰረት ዝገብር 
ትምህርትን ሓያል ዝምድናን ምምልላእን 
ክህሉ ኣድላዪ እዩ። ሃገራዊ ፖሊሲ 
ምምዕባል ሞያታትን ክእለታትን ድማ ኣብ 
መጽናዕቲ ዝተሰረተ ከምኡ’ውን ንጠለባት 
ሃገራዊ ልምዓት ቅልጡፍ ግብረመልሲ 
ዝህብ ክኸውን የድሊ።

ኣብርሃም በረኸት

ካልኣይን መወዳእታን ክፋል



ሓዳስ   ኤርትራ መበል 36 ዓመት ቁ.33 8 ጥቅምቲ 2026 - ገጽ 5

ተመሃራይ ካልኣይ ደረጃ እንከለኹ 
ምስ መማህርተይ ዝተሳኣልናዮ ስእሊ 
ርእየ ቀጽሪ ቤት ትምህርትና ወይ 
ክፍልና እንታይ ብዝመስሉ ተመሃሮ 
መሊኡ ከም ዝነበረ ተዘኪሩኒ። ደቂ 
ከተማ፡ ደቂ ገጠር፡ ደቂ ሃብታማት፡ 
ደቂ ድኻታት፡ ኣለይቲ ስድራ፡ 
ወዘተ ንኽተፈልዮም ዘደናግር ነገር 
ኣይትረክብን። እቲ ተመሃራይ ካበይ 
ከም ዝመጽአ ጥራይ ዘይኮነስ፡ ካብ 
እንታይ ዓይነት ስድራቤት ከም 
ዝመጽአ’ውን ትርኢቱ ይነግረሉ’ዩ 
ነይሩ። ተመሃሮ ኴንና፡ ደረጃ 
መነባብሮ ሕብረተሰብና ዝተፈላለየ 
ከም ዝኾነ ብዝግባእ ነንጸባርቕ 
ከም ዝነበርና ካብቲ ገላቢጠ ክርእዮ 
ዝቐንኹ ስእልታት ክርዳእ ክኢለ። 
ወለድና ሽሕ’ኳ ንእኦም ገዲፎም 
ንደቆም ከማዕርጉን ደስ ከብሉን 
መስዋእቲ ይኸፍሉ እንተ ነበሩ 
ንሕና’ውን ከም ተመሃሮ ኣብ ወለድና 
ሓልዮት ከም ዝነበረና ነቲ ‘ግዛእ 
- ኣይገዝእን፡’ ‘እንካ - ይኣኽለኒ፡
’ ንበሃሃሎ ዝነበርና ተዘኪሩኒ። 
ሕጂ’ውን ወለዲ ኣብ ልዕሊ 
ደቆም ዘሎዎም ሓልዮትን ንደቆም 
ዝኸፍልዎ መስዋእትን ኣይጐደለን፣ 
እኳ ደኣ ዛይዱ። ተመሃሮኸ ኣብ 
ልዕሊ ስድራቤትና ሓለይቲዶ ኣለና፧ 
ጾር ወለድና ይስምዓናዶ ኣሎ፧ 
ዓቕሚ ገዛና ፈሊጥና ንሕግዝዶ ዋላ 
‘ካብ ዘምጻእኩም ኣምጽኡ’ እናበልና 
ንብዝብዝ፧ ገዛናዶ ዋላ ንጎረቤትና 
ንመስል ኣለና፧    

ብዛዕባ’ዚ ጉዳይ ምስ ሓንቲ 
መማህርተይ ዝነበረት ብጸይቲ 
ምስ ኣዕለልኩን ተመሃሮ እንከለና 
ዝተሳኣልናዮ ስእሊ ምስ ኣርኣኽዋን፡ 
ድሕሪ ኣዛናዪ ስሓቕ ናብ ዕቱብ 

ቤቲኤል ሰሎሞንቤቲኤል ሰሎሞን

ስምኦን ወልደሚካኤልስምኦን ወልደሚካኤል

እቲ ዝተረፈ ክስዕብ ንገዛና ንምሰልእቲ ዝተረፈ ክስዕብ ንገዛና ንምሰልሪፖርታዥሪፖርታዥ

ሸባብሸባብ
ሃማመተኤ

ዘተ ሰጊርና ብዛዕባ እዞም ናይ ሕጂ 
ተመሃሮ ነዊሕ ኣዕሊልና። ናብቲ 
ንሳ እትምህረሉ ቤት ትምህርቲ 
ብምኻድ እውን ርጡብ ትዕዝብቲ 
ኣካይድና። ኩሎም ተመሃሮ ካብ 
ሓንቲ ማሽን ዝወጽኡ መሲሎም 
ተራእዮምና። ክዳኖም ሓደ፡ ጸጕሮም 
ሓደ፡ ጫማኦም ሓደ፡ ኣገባቦም ሓደ፡ 
ሞባይሎም ሓደ፡ ዕላሎም ሓደ፣ ኩሉ 
ነገሮም ሓደ መሲሎም ተራእዮምና። 
ደረጃ መነባብሮ ሕብረተሰብና ሓደ 
ዓይነት ከም ዘይኮነ ኣብ ክርክር 
ዝኣቱ ኣይኮነን። መንእሰያትት 
ተመሃሮና ሓደ ዝመስሉሉ 
ምኽንያት ደኣ እንታይ እዩ፧ እዚ 
ፍልልይ ዝደምሰሰ ተመሳሳልነት 
ናይ ተመሃሮና ኣሻቓሊ’ዩ። እቲ 
ዘመን ብነብሱ ዘመነ ምሰል 
ተመሳሰል እዩ። ኣብ ሓደ ፍሉይነት 
ዘይጻወር ዘመን ኢና ንነብር ዘለና። 
ካልእ ተሪፉስ ቀያሕቲ፡ ጸለምትን 
ከደሮትን ዝሕብሮም፣ ዛውያ፡ 
ካብ ክሳድ ዝወረደን ቆርጫጭን 

ዝጸጕሪ ርእሰን፣ ክቡር፡ መጠናውን 
ሕሱርን ኣልባሳት ዝኽደኑ ወዘተ 
ዘይትርእየሉ እዋን’ዩ። ዝደምሰስካ 
ደምሲስካ፡ ዝምላእ መሊእካ ሓደ 
ዓይነት ምምሳል’ዩ ኮይኑ ዘሎ። 
እዝግዮ መሓረና! 

ብዙሓት ተመሃሮን መንእሰያትን፡ 
ምስቲ ዘለዉዎ ናይ ናብራ ኩነታት 
ክላመዱ ካብ ዘይምኽኣል ዝተላዕለ፡ 
መንነቶም ክሓብኡ፡ መልክዖም 
ክልውጡ፡ ንኻልእ ንምምሳል 
ክጋደሉ ይውዕሉ ኣለዉ። ንገዛኡ 
ዘይመስል ውሉድ ነታ ዝጸልኣ ገዛ 
ካብቲ ዘላቶ ንላዕሊ መሊሳ እትጽላእ 
ገዛ ክግበራ እምበር ከመሓይሻ 
ኣይክእልን እዩ። እዚ ንገዛኻ ናይ 
ዘይምምሳል ሕማም ብኣካላዊ 
መልክዑ ጥራይ ዘይኮነስ፡ ብናብራን 
ብባህርያትን እውን ዝግለጽ ሓደገኛ 
ሕማም’ዩ። እዚ ናይ “ምምሳል” 
ሕማም ከይተፈወሰ ካብቲ ዝጽላእ 
ዓይነት ናብራ ምውጻእ፡ ነቲ ዝበሃግ 

ዕግበት የለን። ውሉድ ካብ ገዝኡ፡ 
ካብ ስድራቤቱ፡ ካብቲ ዘሎዎ ግሁድ 
ናብራ ክሃድም ምስ ዝፍትን፡ መንነቱ 
ዝጠፍአ ወለዶ እዩ ዝፍጠር። 

ስለዚ፡ ኣብ ከምዚ ዓይነት ህይወት 
ዘለኹም መንእሰያት ተመሃሮ 
ንቕድም ቀዳድም ድኽነት ነውሪ 
ከም ዘይኮነ ክትርድኡን ክትኣምኑን 
ኣሎኩም። ነቲ ዘሎካ ናብራ ክሒድካ 
ኣብ ሓሶት ምንባር’ዩ ነውሪ። ክብሪ 
ዝርከብ ብትምህርትን ብእሩም 
ባህርያትን እምበር ብኽቡር ክዳን፡ 
ሞባይል፡ ጫማ ወይ ናብ ክቡር 
ቦታታት ኣቲኻ ብምዝንጋዕ ከም 
ዘይኮነ ክንርዳእ ይግባእ። ወለዲ 
እውን ምስ ደቆም ክፉት ዝርርብ 
ክህልዎም ይግባእ። ብዛዕባ ዓቕሚ 
ስድራቤቶምን ብዛዕባ ንደቆም 
ንምምሃርን ንምምጋብን ዝገብርዎ 
ድኻም ግሉጽነት ብዘሎዎ ኣገባብ 
ክገልጹሎም ኣሎዎም። ውላድካ 
ንኹነታቱ ተቐቢሉ ክነብር ክትዕልሞ 
ኣሎካ። ከምዚ ክብል እንከለኹ፡ 
ንድኽነት ክቕበልዎን ክላመድዎን 
ንምሃሮም ማለተይ ኣይኮነን። ድኽነት 
ክንቅበሎ ዘሎና “ጸጋ” ዘይኮነስ 
ብውጽኢታዊ ስራሕን ብትምህርትን 
ክንስዕሮ ዝግበኣና ዕንቅፋት እዩ። 
ድኽነት ጸላኢ እዩ። ንጸላኢኻ 
ድማ ብምሕባእን ብምኽሓድን 
ኣይኮንካን እትስዕሮ። ብዙሓት 
መንእሰያት ኣብቲ “ምምሳል” 
ዝብል መጻወድያ ክወድቁ ከለዉ፡ 
ካብቲ ዘሎዎም ጭቡጥ ጸገም 
ክሃድሙ ስለ ዝደለዩ እዩ። ይኹን 
እምበር ከምቲ ሕማምካ ሓቢእካ ካብ 
ሕማም ዘይህደም፡ ድኽነት ሓቢእና 
ካብ ድኽነት ከነምልጥ ኣይከኣልን 
እዩ። ድኽነት ክንሓፍረሉ ዘሎና 
ዘይኮነስ ብዘይ ሕፍረት ገጢምና 
ክንስዕሮ ዘሎና ብድሆ እዩ። እቲ 
ንምምሳል ዘውጽእ ጸዓት፡ ግዜን 
ገንዘብን ናብራና ንምቕያር ኣብ 
ዝግበር ቃልሲ ነውዕሎ። ብሓቀኛ 
ጻዕሪ እምበር ብናይ ሓሶት ትርኢት 
ዝቕየር መጻኢ የለን። 

ሓቀኛ ሓበንን ክብርን ካብቲ 
መንነትካን ድሕረ ባይታኻን ኣሚንካ 
ተቐቢልካ፡ ንባዕልኻን ንስድራቤትካን 
ንምቕያር ካብ እተካይዶ ቃልሲ እዩ 
ዝርከብ። ካልእ መሲልካ ክትርአ 
ምፍታን፡ ነብሰ ምትላል ጥራይ 
እዩ። ንገዛኻ ምምሳል ማለት ንሓቂ 
ተቐቢልካ ካብቲ ዘለኻዮ ናብ ዝሓሸ 
ደረጃ ንምብጻሕ እትገብሮ ናይ 
ቃልሲ መበገሲ እዩ። ንገዛኻ መሲልካ 
ትምሃርን ትሰርሕን እንተ’ለኻ ጽባሕ 
ንገዛኻን ንስድራቤትካን እትቅይር 
ሓያል ሰብ ክትከውን ኢኻ። 
ስለዚ፡ መንእሰያት ተመሃሮ ገዛና 
ንምስል፡ ብመንነትና ንተኣማመን፡ 
ንስድራቤትና ነኽብርን ንሕለን’ሞ 
እቲ ዝተረፈ ባዕሉ ክስዕብ’ዩ።

ጌጋ ማለት ስዕረት ገይሮም 
ዝርድኡዎ ውሑዳት ስለ ዘይኮኑ፡ 
ካብቶም ካብ ጌጋኦም ተማሂሮም 
ዝእረሙ፡ ስዕረቶም ንዘይምቕባል 
ብተደጋጋሚ ኣብ ዙርያ ጌጋኦም 
ከዕነንዩ ግዜ ዝቐትሉ ይበዝሑ። 
ምናልባት ኣብ ሓደ ነገር ንምብጻሕ 
ብዙሕ ፈተናታት ትፍትን 
ትኸውን። ኣብ ፋልማይ ፈተናኻ 
ውጽኢት ምስ ዘይትረኽበሉ፡ 
ካልኣይ ግዜ ፈትን፡ ኣብ ካልኣይ 
ምስ ዘይሰልጠካ እውን ኣብ 
ሳልሳይ፡ ራብዓይ፡ ሓሙሻይ ከምኡ 
እናበልካ ክትቅጽል ትኽእል ኢኻ። 
እናደጋገምካ ክትፍትን እንከለኻ 
ግን እቲ ኣብ ዝሓለፈ ፈተናኻ 
ዘውደቐካ እንታይ ምዃኑ ኣለሊኻ 

ንጌጋኻ ተመሃረሉንጌጋኻ ተመሃረሉ

ዳግማይ ብእኡ ከይትዕንቀፍ እለዮ። 
ዝገበርካዮ ንኸይቀንዓካ ዝዕንቅጸካ 
ዘሎ ተደጋጋሚ ፍሽለታት ተስፋ 
ከቝርጸካ ዘይኮነስ፡ ነቲ ክትገብሮ 
እትደልዮ ዘለኻ ነገር በቲ ኣገባብ 
ንሱ ከም ዘይብጻሕ ክምህረካ ኣሎዎ። 

ቶማስ ኤዲሰን፡ ነታ ናይ ኣምፑል 
መብራህቲ እትኸውን ፊሎ ንኽረክብ፡ 

ክልተ ሽሕ ዝተፈላለየ ንዋያት እዩ 
ፈቲኑ። ብዅሉ እቲ ፈተነኡ ብዘይ 
ዓወት ብላሽ ክተርፍ ከሎ፡ እቲ ረዳቱ 
ዝነበረ፡ “ኵሉ ስራሕና ፍረ ኣልቦ 
እዩ፣ ዋላ ሓንቲ ኣይረኸብናን፡” 
እናበለ ኣጕረምረመ። ኤዲሰን ግና፡ 
ብርእሰ ተኣማንነት ከምዚ ክብል እዩ 
መሊስሉ፣ “ኣይ! ኣዝዩ ብዙሕ ፈተነ 
ኢና ፈቲንና፡ ኣዝዩ ብዙሕ ድማ 
ተማሂርና። ሓደ ጥዑይ ናይ ኣምፑል 
መብራህቲ ንምስራሕ ክንጥቀመሎም 
ዘይንኽእል 2,000 ባእታት ከም 
ዘለዉ ፈሊጥና ኣለና።” 

ስለዚ፡ ጌጋኻ ከም ዓቢ ክሳራ 
ወይ ድማ ውድቀት ሓሲብካ በቲ 
ኣብኡ ዘጥፋእካዮ ግዜን ጕልበትን 
እና’ንጸርጸርካ ሕኒን ምባል ገዲፍካ፡ 

ልቦናልቦና

ሓቀኛ ሓበንን ክብርን ካብቲ መንነትካን ድሕረ ባይታኻን ኣሚንካ ተቐቢልካ፡ 
ንባዕልኻን ንስድራቤትካን ንምቕያር ካብ እተካይዶ ቃልሲ እዩ ዝርከብ።

ናብራ ከኣ ምንባር ዝከኣል ኣይኮነን። 

ብዙሓት መንእሰያት ብድኽነት 
ስድራቤቶም ዝሓፍሩ ኣለዉ። ኣብ 
ቤት ትምህርቲ ምስ መሓዙቶም 
ክኾኑ ከለዉ፡ ካብቲ ዘለዉዎ ናብራ 
ንላዕሊ መሲሎም ክርኣዩ ይፍትኑ። 
እዚ መበገሲ ኣሎዎ። ካልኦት 
ዘሎዎም ክህልወኒ ኣሎዎ ዝብል 
ናይ ውድድር መንፈስ ሓደ ካብቲ 
ምንጭታት እዩ። ጽልዋ ማሕበራዊ 
መራኸቢታት’ውን ቀሊል ኣይኮነን። 
ኣብ ኢንተርነት ዝርአ ኣብ ጋህዲ 
ዓለም ዘየለ ናይ ሃብትን መልክዕን 
ምርኢት ንመንእሰያት ብናብራኦም 
ከም ዝሓፍሩ ይገብሮም። ግጉይ 
ኣገባብ ኣተሃናንጻ መንነት እውን 
ካብቶም ቀንዲ መበገሲታት ናይዚ 
ሕማም እዚ እዩ። መንነት ካብ 
ንዋት ምድላይ ንቡር ተርእዮ ኮይኑ 
ኣሎ። መንነትካ በቲ እትለብሶ ክዳን፡ 
እትረግጾ ጫማ ወይ እትውንና 
ሞባይል ከም ዝዕቀን ጌይርካ 
ምውሳድ ንብዙሓት መንእሰያት 
ኣብ ሽግር የውድቕ ኣሎ።

ወለዲ ደቆም ከይጠምዩ፡ ከይዓርቁ፡ 
ድሕሪት ከይተርፉ ኣብ ሕቘ 
ዝሰብር ስራሕ ተጸሚዶም ለይትን 
መዓልትን እናጸዓሩ ብሕምቕ ዝበለ 
ገጽ ወለዶም ዝሓፍሩ መንእሰያት 
እውን ኣለዉ። ነቲ ካብ ገጽ ወላዲኻ 
ዝፈሰሰ ርሃጽ ኣብ ክንዲ ምርኣይ 
ገጽ ወላዲኻ ቀባእባእ ስለ ዘይበለ 
ወይ ብጽቡቕ ክዳን ስለ ዘይማዕረገ 
ዝሓፍር ውላድ ካብዚ ንላዕሊ 
ዘሐፍር የለን። ነብስኻ ምድንጋርን 
ካልእ መሲልካ ምቕራብን ዝርከብ 

ንጌጋኻ ከም መምህር ሓሲብካ 
ካልኣይ ግዜ ከይትደግሞን 
ኣንፈትካ ክትቅይረሉን ፈትን። ጌጋ 
ብምግባርካ ቀልጢፍካ ኣይትቀየም፣ 
ምኽንያቱ፡ ጌጋታትካ ናብ ካልእ 
መዓላ ዝመርሑ መራሕቲ መገዲ 
ክኾኑ ከም ዝኽእሉ ዘክር። ኣብ 
ዓወት ዝበጽሕ ሰብ ናይ ግድን 
እዩ ብጌጋታት ክሓልፍ። መጎስ 
ዝረክብ’ውን እቲ ኣብ ቅርዓት 
ህይወት ዝተረባረበ፡ ብድፍረት 
ፋሕተርተር ዝበለ፡ እቲ ምስ ሰሓተ 
ንእለት እናደጋገመ ክጭምት 
ዝፍትን እዩ። ብዘይ ጌጋን 
ጕድለትን ዝግበር ጻዕሪ የለን፣ ብዘይ 
ጻዕሪ ዝሕፈስ ፍረ ድማ የለን። 
ግና እቲ ንመንቅባቱ እናኣረመን 
እናተማህረሉን ዝመጽአ እዩ ክሳብ 
ፍጻመ ዝበጽሕ። ኣብ ፍጻመ ድማ 
ናይ ግድን እዩ ዓወት ክህሉ። 

ብርዒ ወጋሕታብርዒ ወጋሕታ

1ይ ቤት-ፍርዲ ዞባ ማእከል 
ኣስመራ 

ዘውዲ ኣብራሃ መንግስትኣብ፡ ብዓል ቤተይ 
ተስፋይ መለስ ወልደሚካኤል ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 11 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን15/10/26 ኣብ ቤ/ፍ 
ይቕረብ።

የዕብዮ መለስ ዘወልዲ ተኽለ፡ ነፍ/ሄር ተኽለ 

ብስም ኣብርሃ ሰዓረ ጳውሎስ፡ ብቁ.ፍ.ዋኒን ASL00033307 ዝኾነ፡ ኣብ ዞባ ማእከል ን/ዞባ ፓራዲዞ ጎደና 
እምባደርሆ ቁ.ገዛ 2 ዝርከብ  ናይ ድኳንን መሸጣ ስጋን ትካለይ፡ ንወ/ሮ ዑቕባ ሃይለሚካኤል ሃብተሚካኤል፡ 
ኣድራሻ ዞባ ማእከል ን/ዞባ ጋላ ነፍሒ ዓዲ ሓወሻ ቁ.ገዛ -- ካብ ዕለት 01/01/2026 ክሳብ ዕለት 31/12/2030 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ 
ስልጣን ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኣብርሃ ሰዓረ ጳውሎስ 

ብስም ተወልደ ተስፋጽዮን ግብረቱ፡ ብቁ.ፍ.ዋኒን ብቁ.ፍ.ቓድ ዋኒን ASL00031695 ዝኾነ፡ ኣብ ዞባ 
ማእከል ን/ዞባ ገጀረት ጎደና ሳዋ ቁ.ገዛ 8 ዝርከብ ናይ ቤት መግብን መስተን ትካለይ፡ ንወ/ሮ ሳባ ወልዳይ 
ስለሙን፡ ኣድራሻ ዞባ ማእከል ን/ዞባ ገጀረት ጎደና 751-9 ቁ.ገዛ 18 ካብ ዕለት 01/01/2026 ክሳብ ዕለት 
31/12/2027 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ 
ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ተወልደ ተስፋጽዮን ግብረቱ
ሕጋዊ ወኪል ቀሺ ቦኽረጼን ተወልደ ሃብተስላሴ 

ንካልኣይ ግዜ ዝወጸአ ምልክታ ጨረታ 

ሚኒስትሪ ዜና፡ ኣብ ውሽጢ ቀጽሪ ቤት ጽሕፈቱ ዝግልገለሉ ናይ ካፊተርያ ማሽን ሻህን ቡንን 
ንምጽጋን ከጫርት ስለ ዝደለየ፣ ግዱሳት ሕጋውያን ንጨረታ ይዕድም።
ተጫረትቲ ከማልእዎ ዝግባእ ነጥብታት፦
- ተጫረትቲ፡ ናይዚ ሞያ እዚ ዝተሓደሰ ፍቓድ ዋኒንን ናይ 2025 ግብሪ ዝኸፈሉሉ መረጋገጺ 

ሰነድን ከቕርቡ ይግባእ።
- ተጫረትቲ፡ መኽበሪ ጨረታ 5,000.00 (ሓሙሽተ ሽሕ ናቕፋ) C.P.O ወይ ጥረ ገንዘብ 

የትሕዙ።
- ጨረታ ኣብ ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ፡ ን10 ተኸታታሊ ናይ ስራሕ 

መዓልቲ ክፉት ኮይኑ፡ ንጽባሒቱ ዘሎ ናይ ስራሕ መዓልቲ ሰዓት 3፡00 ድ/ቀ ተጫረትቲ ወይ 
ሕጋውያን ወኪላቶም ኣብ ዝተረኸብሉ ይኽፈት።
- መጫረቲ ሰነድ ካብ ሚኒስትሪ ዜና ቤት ጽሕፈት ዕድጊ ክወስዱ ይግባእ። ንዝያዳ ሓበሬታ ብቁ/

ቴል 201820/121884 ምውካስ ይከኣል።
- ሚኒስትሪ ዜና፡ ዝሓሸ ኣማራጺ እንተረኺቡ፡ ነዚ ጨረታ ብምሉኡ ወይ ብኸፊል ናይ ምስራዝ 

መሰሉ ንዝተሓለወ እዩ።

ሚኒስትሪ ዜና

ንካልኣይ ግዜ ዝወጸአ ምልክታ ጨረታ 

ሚኒስትሪ ዜና፡ ንኣባላቱ ናይ ጸጉሪ ስርሓትን ምጽብባቕን (ምምሻጥን ሜክኣፕ) ኣገልግሎት 
ዝህባ ትካላት ከጫርት ስለዝደለየ፡ በዚ ሞያ ዝነጥፋ ትካላት ንጨረታ ይዕድም።

ተጫረትቲ ከማልእዎ ዝግባእ ነጥብታት፦

- ተጫረትቲ፡ ናይዚ ሞያ እዚ ዝተሓደሰ ፍቓድ ዋኒንን ናይ 2025 ግብሪ ዝኸፈሉሉ 
መረጋገጺ ሰነድን ከቕርቡ ይግባእ።
- ተጫረትቲ፡ መኽበሪ ጨረታ 5,000.00 (ሓሙሽተ ሽሕ ናቕፋ) C.P.O ወይ ጥረ ገንዘብ 

የትሕዙ።
- ጨረታ ኣብ ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ፡ ን10 ተኸታታሊ ናይ 

ስራሕ መዓልቲ ክፉት ኮይኑ፡ ንጽባሒቱ ዘሎ ናይ ስራሕ መዓልቲ ሰዓት 3፡00 ድ/ቀ ተጫረትቲ 
ወይ ሕጋውያን ወኪላቶም ኣብ ዝተረኽቡሉ ይኽፈት።
- መጫረቲ ሰነድ ካብ ሚኒስትሪ ዜና ቤት ጽሕፈት ዕድጊ ክወስዱ ይግባእ። ንዝያዳ ሓበሬታ 

ብቁ/ቴል 201820/121884 ምውካስ ይከኣል።
- ሚኒስትሪ ዜና፡ ዝሓሸ ኣማራጺ እንተረኺቡ፡ ነዚ ጨረታ ብምሉኡ ወይ ብኸፊል ናይ 

ምስራዝ መሰሉ ዝተሓለወ እዩ።

ሚኒስትሪ ዜና

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ 
ናብ ሃገርዊ ማሕበር ብድሆ ኤርትራ 
ኣገልግሎት ምኽሪ ብተሌፎን ደውሉ ።

ሰዓታት ስራሕ ካብ ሰኑይ ክሳብ ዓርቢ ንግሆ 
8:00-12;00 ቅ.ቀትሪ ምሸት ድማ ካብ 2:00 – 6:00 ድ.ቀትሪ ብቁ. 
ስልኪ 110179 ደውሉ ።

ቁ.ሳ.ፖስጣ 5537: E-Mail: bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ !!!  

ኣብ ዞባ ደቡብ ን/ዞባ ዓዲ ዃላ ዓዲ/ከተማ ዓዲ ዃላ፡ ብቁጽሪ ፍቓድ ንግዲ 15541 ቁጽሪ 
መዝገብ 13648 ዝርከብ ናይ መሸጣ ኣቑሑት ክሽነ ትካለይ፡ ንኣቶ ሃይለ ክፍለ ገብረማርያም፡ 
ኣድራሻ ዓዲዃላ ዞባ ደቡብ ን/ዞባ ዓዲ ዃላ ዓዲ/ከተማ ዓዲ ዃላ - ተሌፎን-- ብዕለት 22/07/2026 
መዝ.45/2026 ብውህብቶ ስለ ዝሃብክዎ/ዋ፡ ብስም ወሃቢ ዝኽፈሎ ዕዳ ኣለኒ ወይ ይግባኣኒ እዩ 
ዝብል እንተደኣ ሃልዩ፡ እዚ ምልክታ’ዚ ካብ ዝወጻሉ ዕለት ጀሚሩ ኣብ ውሽጢ 30 መዓልቲ፡ 
ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
ናብ ስም ውህብቶ ተቐባሊ ከምዝመሓላለፍ ነፍልጥ።

ወሓዚት ኣንገሶም

                             

        ቤ/ት ኣልያንስ ፍራንሰዝ ስሩዕ ናይ 
ሓጋይ ትምህርቲ ቋንቋ ፈረንሳ ንንኣሽቱን 
ንዓበይትን ካብ ጀመርቲ ክሳብ ዝለዓለ ደረጃ 
ካብ ዕለት  14 መስከረም ክጅምር ምዃኑ 
ከተበስር ትፈቱ። ምቅርራብ ንዓለምለኻዊ 
ዲፕሎማ (DELF) ተዳሊልኩም ኣሎ።   

ምዝገባ ተጀሚሩ እዩ።                
  ብደሓን ምጹ     ንዝያዳ ሓበሬታ  ቁ.ስ 122605 / 115270
 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ።

ዑቕባሚካኤል ሱራፌኤልን ነፍ/ሄሪት ቅዱሳን 
ተስፋን ስለዝዓረፉ፡ 5 ደቆም ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን3/11/26 ኣብ ቤ/ፍ 11 መጋባእያ ይቕረብ።

1ይ ቤት-ፍርዲ ድባርዋ

 ኣቶ ህንጻ ሰመረኣብ ተስፋይ፡ ኣደይ ወ/ሮ 
ለምለም ፍስሃየ ካሕሱ ዝሃበትኒ ውህብቶ ኣብ 
ቅድሚ ረጅስትራርን መሰኻኽርን ዝተፈጸመ 
ክጸድቀለይ ስለ ዝበለ፣ ዝቃወም እንተሎ፡ 
ን3/11/26 ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

 መበል 36 ዓመት  ቁ.33

ንካልኣይ ግዜ ዝወጸአ ምልክታ ጨረታ

ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ፡ ኣብ ትሕትኡ ንዝመሓደሩ 3 
ኣሕደርቲ ኣብያተ ትምህርቲ (ዓሰብ፡ ኣፋምቦ፡ ጢዖ) ካብ ወርሒ 01/05/2027 ከምኡ’ውን 
ኣብ ምጅማር ትምህርቲ ካብ ወርሒ 10/12/2027 ንቀረብ ኣሕምልቲ ከም (ሽጉርቲ፡ ድንሽ፡ 
ቀመም ዘለዎ በርበረ፡ ኣጣልን ጨውን) ከቕርቡ ንዝኽእሉ ተጫረትቲ ይዕድም።

1. ናይ መወዳእታ ናይ ዝተሓደሰ ሊቸንሳ ወይ ንግዲ ፍቓድ ምስ ግብሪ ኣታዊ ውሽጢ 
ሃገር ናይ 2026 የቕርቡ።
2. ምልክታ ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ን10 መዓልታት 
ክፉት ኮይኑ፡ ንጽባሒቱ ተጫረትቲ ወይ ሕጋዊ ወከልቶም ኣብ ዝተረኸቡሉ ይኽፈት።
3. መኽበሪ ጨረታ 100,00.00 ናቕፋ ዝተረጋገጸ ቸክ ወይ CPO ምስ ሰነድ ጨረታ 
ይትሓዝ።
4. ሰነድ ጨረታ ኣብ ክፍሊ ፐርሰናል ጨንፈር ትምህርቲ ዞባ ቁጽሪ 01 እናመጻእኩም 
ምውሳድ ይከኣል።
5. ኣብ ኣስመራ እትርከቡ ተጫረትቲ፡ ካብ ማእከላይ ቤትጽሕፈት ሚኒስትሪ ትምህርቲ ካብ 
ዘሎ ወኪል ጨንፈር ትምህርቲ ዞባ ደ/ቀ/ባሕሪ ክትወስዱ ትኽእሉ።
6. ንተወሳኺ ሓበሬታ ብቁጽሪ ቴሌፎን 661110 ወይ 661041 ክትውከሱ ትኽእሉ።
7. ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ፡ ዝሓሸ ኣማራጺ ምስ ዝረክብ ወይ 
ሓዲሽ መምርሒ ምስ ዝመጽእ በዚ ጨረታ ኣይግደድን።

ምልክታ ጨረታ

ጉፍሮ ቀይሕ በርበረ ምስ ቀመሙ 
ኮለጅ ስነ-ፍልጠት ማይ ነፍሒ፡ ኣብ ቀለብ ተማሃሮ ዝውዕል ጉፍሮ በርበረ ምስ ቀመሙ ብኽፉት 
ጨረታ ኣወዳዲሩ ክዕድግ ስለ ዝደለየ፣ ንሕጋውያን ተጫረትቲ ይዕድም።
ሕጋውያን ተጫረትቲ (ኣቕረብቲ) ከማልእዎ ዘለዎም ረቛሒታት

1. ጨረታ ንኹሎም ሕጋውያን ኣቕረብቲ ጉፍሮ በርበረ ምስ ቀመሙ ክፉት እዩ።
2. ልቸንሳ ምስ ኣቕርቦት ጉፍሮ በርበረ ምስ ቀመሙ ተመሳሳሊ ክኸውን ኣለዎ።
3. ንጽል ዋጋ (ንኪሎ) ጉፍሮ ቀይሕ ምስ ቀመሙ ብዝርዝር ኣብ ዝተዓሸገ ፖስጣ ይቐርብ።
4. ቅዳሕ ናይ 2025 ዝተሓደሰ ፍቓድ ንግድን፡ ክሊራንስን ከምኡ’ውን ቅዳሕ መንነት ወረቐት 
የቕርቡ።
5. ተጫረትቲ ዘይምለስ 100 ናቕፋ ብምኽፋል ሰነድ ጨረታ ካብ ኮለጅ ስነ-ፍልጠት ማይ 
ነፍሒ ይወስዱ።
6. ንመኽበሪ ጨረታ ዝኸውን 200,000 (ክልተ ሚእቲ ሽሕ ናቕፋ) ብc.p.o የትሕዙ።
7. ተጫረትቲ፡ ተወሳኺ ሓበሬታ ምስ ዝደልዩ፡ ኣብ  ኮለጅ ስነ-ፍልጠት ማይ ነፍሒ ኣሃዱ 
ዕድጊ ቁ/ገዛ 7 G12 ብምምጻእ ወይ ብቁ/ስልኪ 08204288/08204281 ብምድዋል ምውካስ 
ይከኣል።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9. ጨረታ ካብ ዕለት 1/10/2026 ሰዓት 10፡00 ቅ/ቀ ክሳብ ዕለት 01/11/2026 ሰዓት 10፡
00 ቅ/ቀ ን30 ተኸታተልቲ መዓልታት ክፉት ኮይኑ፡ ዕለት 1/11/2026 ሰዓት 10፡30 ቅ/ቀ 
ተጫረትቲ ወይ ሕጋውያን ወከልቶም ኣብ ዝተረኸብሉ፡ ሳንዱቕ ጨረታ ኣብ ኮለጅ ስነ-
ፍልጠት ማይ ነፍሒ መአከቢ ኣዳራሽ (7 109) ይኽፈት።
10. ትካልና ዝሓሸ ኣማራጺ እንተረኺቡ፡ ብኸፊል ወይ ብምሉእ ጨረታ ናይ ምስራዝ መሰሉ 
ዝተሓለወ እዩ።

ኮለጅ ስነ-ፍልጠት ማይ ነፍሒ

title

1ይ ቤት-ፍርዲ ዓዲ ጓዕዳድ

ወ/ሮ ኣብርሀት ወልደጊዮርጊስ ኣባዲ፡ ብዓል 
ቤተይ ግርማይ ወልደኣብ ገብረሚካኤል 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም እምንተሎ፡ 
ን5/11/26 ኣብ ቤ/ፍ ይቕረብ።

ናትናኤል ወልደማርያም ኣርኣያ ምባል ተሪፉ፡ 
ሴም ወልደማርያም ኣርኣያ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን27/10/26 ኣብ 
ቤ/ፍ ይቕረብ።

1ይ ቤት-ፍርዲ ዓዲ ዃላ

ኣቶ ሃይለ ክፍለ ገብረማርያም፡ ኣቦይ ክፍለ 
ገብረማርያም ባይሩ ስለዝዓረፈ፡ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ ዝቃወም እንተሎ፡ 
ን5/11/26 ኣብ ቤ/ፍ ይቕረብ።

ሙሉእብርሃን ኣሕፎሮም ሃይለማርያም ምባል 
ተሪፉ፡ ሙሉእብርሃን ኣሕፎሮም ሃብተማርያም 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን23/10/26 ኣብ ቤ/ፍ ይቕረብ።

ኣላይት ተኽለ ጸጋይ ምባል ተሪፉ፡ ልዋም 
ተኽለ ጸጋይ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን3/11/26 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ዘቢብ መድሃኔ ገብሩ፡ ብዓል ቤተይ 
ተስፋማርያም ፍስሓ ገብረሚካኤል ስለዝዓረፈ፡ 
ንዓይ ናይ መጻምዲ መሰለይ ይተሓለወለይ፡ 5 
ደቅና ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እምንተሎ፡ ን30/10/26 ኣብ 
ቤ/ፍ ይቕረብ። 

1ይ ቤት-ፍርዲ ጊንዳዕ

ሓሰን መሓመድ ሓሰን ምባል ተሪፉ፡ ሑሴን 

ማሕሙድ ሓሰን ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን26/10/26 ኣብ ቤ/ፍ 
ይቕረብ።

1ይ ቤት-ፍርዲ ከረን

ትምኒት ተኪኤ፡ ኣደይ ኣመታይ ጊላዝጊ 
ዓንደኪኤል ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ ዝቃወም 
እንተሎ፡ ን9/11/26 ኣብ ቤ/ፍ ይቕረብ።

 ላሜክ ሞሳዝጊ ተኪኤ ምባል ተሪፉ፡ ላሜክ 
ሞሳዝጊ ሚኪኤል ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን9/11/26 ኣብ ቤ/ፍ 
ይቕረብ።

መሓመድእድሪስ ሓጂብራሂም መሓመድ 
ምባል ተሪፉ፡ መሓመድእድሪስ ኢብራሂም 
መሓመድ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን27/10/26 ኣብ ቤ/ፍ 
ይቕረብ።

መሓመድ ኣድም ዑስማን ስሌማን ምባል ተሪፉ፡ 
ኣድም ዑስማን ኣድም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን21/10/26 ኣብ ቤ/ፍ 
ይቕረብ።

መሓመድ ሙሳ ከሊፋ ምባል ተሪፉ፡ማሕሙድ 
ሙሳ ከሊፋ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን9/11/26 ኣብ ቤ/ፍ ይቕረብ።

1ይ ቤት-ፍርዲ ናቕፋ

ዑስማን መሓመድሓመድ፡ ስም ኣደይ ፋጡማ 
መሓመድዓሊ ሓምድ ምባል ተሪፉ፡ ኣምና 
ዑስማን ኣድም ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን2/11/26 ኣብ ቤ/ፍ ይቕረብ።

 ዓብደላ ዑስማን ዓሊ ምባል ተሪፉ፡ ዓብደላሂ 
ዑስማን ዓሊ ተባሂሉ ይተኣረመለይ ስለ ዝበለ፣ 

ዝቃወም እንተሎ፡ ን2/11/26 ኣብ ቤ/ፍ ይቕረብ።  

ብስም ጻድቃን ነጋሽ ዘውደ፡ ብቁጽሪ ፍቓድ ዋኒን DAL-2284 ቁጽሪ መዝገብ DAR-1916 
ኣብ ዞባ ደቡብ ን/ዞባ ዓዲ ቐይሕ ዓዲ/ከተማ ዓዲ ቐይሕ ዝርከብ ናይ J20-540 ትካለይ፡ ንኣቶ 
/ወሮ ብርሃን መለስ፡ ኣድራሻ ዞባ ደቡብ ን/ዞባ ዓዲ ቐይሕ ዓዲ/ከተማ ምም/ከ/ሓይነባ - ተሌፎን 
07261326 ካብ ዕለት 01/10/2026 ክሳብ ዕለት 01/10/2027 ኣካርየዮ ስለ ዘለኹ፣ ዝቃወም 
እንተሎ፡ እዚ ምልክታ’ዚ ካብ ዝወጸሉ ዕለት ጀሚሩ ኣብ ውሽጢ 30 መዓልቲ፡ ስልጣን ንዘለዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ክራይ 
ውዕል ሕጋዊ ምዝገባ ከምዝፍጸመሉ የፍልጥ። 

ጻድቃን ነጋሽ
ሕጋዊ ወኪል ኣቶ በራኺ ከፈላ

ብስም ፕሩሺኒ ኤልዮ ሩጅሮ፡ ኣብ ን/ዞባ ማእከል ከተማ ዚፕ 1A/119 ጎደና ሰራየ ቁጽሪ ገዛ 
47 ፕሎት 27 ፓርሰል ‘‘W’’ ASP 00006653 ASD 00008058 ስፍሓት መሬት 109.22 
ት/ሜ ብመለለዪ ቁጽሪ ንብረት 1፡011148/2 ዝፍለጥ ንብረት፡ ብለበዋ ስም ከመሓላልፍ 
ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልቲ፡ ካብ ቤት ፍርዲ መአገዲ ናይ 
መወዳእታ ውሳነ ብምሓዝ ኣብ ቤት ጽሕፈት ኖታዮን ካዳስተርን ክቐርብ እጽውዕ።

ሙሉ ዓንደሃይማኖት (ወኪል)

ብስም ፕሩሺኒ ኤልዮ ሩጅሮ ኣብ ን/ዞባ ቲራቮሎ ዚፕ 1A/744 ጎደና ዓዲ ሃርም ቁጽሪ 
ገዛ 505 ፕሎት 138 ፓርሰል ‘‘M’’ ASP 00017153 ASD 00016753 ስፍሓት 
መሬት 312.50 ት/ሜ ብመለለዪ ቁጽሪ ንብረት 1፡000021/0 ዝፍለጥ ንብረት፡ ብለበዋ ስም 
ከመሓላልፍ ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልቲ፡ ካብ ቤት ፍርዲ 
መአገዲ ናይ መወዳእታ ውሳነ ብምሓዝ ኣብ ቤት ጽሕፈት ኖታዮን ካዳስተርን ክቐርብ 
እጽውዕ።

ሙሉ ዓንደሃይማኖት (ወኪል)

ኢትዮጵያ፡ ኣብ ቀይሕ ባሕሪ ክትነግስ ዶ ክትፈርስ፧ሳሙኤል ገብረብርሃን

   ኣብ ታሪኽ ደቂ-ሰብ፡ ገዛእ ርእሶም 
ብናይ ትዕቢት ዕዉር መስትያት 
እናጠመቱ፡ ንገዛእ ህዝቦም ናብ ሓዊ 
ዘእተዉ መራሕቲ ቊጽሪ የብሎምን። 
ይኹን ደኣ እምበር፡ ኣብዚ መበል 
ዕስራን ሓደን ክፍለ-ዘመን፡ ገዛኻ 
እናተቓጸለን ናሕስኻ እናፈረሰን፡ 
ኣብ ልዕሊ ማዕበል ጎረቤትካ ዘውዲ 
ክትደፍእ ምሕሳብ፡ ካብ ፖለቲካዊ 
ስሕተት ንላዕሊ ናይ ኣእምሮ ህውከት 
እዩ። 

   ኣብዚ ዝሓለፈ መዓልታት፡ 
መራሒ ስርዓት ብልጽግና ኣብ ዝሃቦ 
መግለጺ፡ “ኢትዮጵያ ኣብ ቀይሕ 
ባሕሪ ከይትነግስ ዝዕንቅፉና ኣለዉ” 
ክብል ዘስመዖ ዘረባ፡ ሓደ ካብቶም 
ዘስደምሙ ናይ ድንቁርና መርኣያታት 
እዩ። እዚ ዘረባ’ዚ ተራ ናይ መድረኽ 
መደረ ወይ ድማ ንህዝባዊ ስምዒት 
መለሳ ንምሃብ ዝተዘርበ ጥራይ 
ኣይኮነን። እዚ ድምጺ’ዚ፡ ካብ 
ውሽጣዊ ውድቀትን ዕንደራን 
ዝሃደመ፡ ናይ ውድቀት ቃንዛኡ ብናይ 
ጎረባብቲ ሃብቲ ክሽፍን ዝደሊ፡ ኣዝዩ 
ሓደገኛን ተስፋ ዝቖረጸን ኣተሓሳስባ 
እዩ። ማንም ጥዑይ ኣእምሮ ዘለዎ 
ፖለቲከኛ፡ ሃገሩ እናደመየት እንከላ 
ንባሕሪ ጎረቤቱ ኣየቋምትን እዩ። እዚ 
ዘረባ’ዚ ንህዝቢ ኢትዮጵያ ካብቲ 
ዘለዎ መሪር ቁጠባውን ማሕበራውን 
ቅልውላው ንምእላይ ዝተኣልመ 
ናይ ድኹማት ውዲት ጥራይ እዩ።

   “ምንጋስ” ዝብል ቃል ባዕሉ፡ 
ነቲ ኣብ ሕልና ናይቲ መራሒ 
ዝተቐብረ ናይ ቀደም ፊውዳላዊ 
ሕማም ዘቃልዕ እዩ። ሎሚ ዓለም 
ብልኡላውነት፡ ብሕጊ ባሕሪ፡ 
ብናይ ዶባት ቅቡልነትን ብሓባራዊ 
ምክብባርን እያ እትመሓደር። ኣብዚ 
እዋን’ዚ ኣብ ልዕሊ ባሕሪ ዝነግስ 
ንጉስ የለን። ቀይሕ ባሕሪ ድማ 
ንጉስ ክነግሰሉ ዝጽበ ዘሎ ናይ ባዶሽ 
መድረኽ ኣይኮነን። እቲ ባሕሪ ዋንነት 
ኣለዎ፤ እቲ ገማግም ድማ ብዓጽምን 
ደምን ናይቶም ደቂ ዓዲ ዝተሓጽረ 
ክቡር ዶብ እዩ። ሓደ መራሒ 
‘ዓለልሃዋ’፡ “ከይንነግስ ተኸልኪልና” 
ክብል እንከሎ፡ ኣብ ልዕሊ ልዑላውነት 
ጎረባብቲ ሃገራት ዘለዎ ንዕቀት ጥራይ 
ዘይኮነ፡ ብዛዕባ ኣህጉራዊ ሕጊ ዘለዎ 
ድንቁርና እዩ ዘንጸባርቕ። ማንም ሃገር 
ኣብ ዘይባሕራ ክትነግስ ኣይትኽእልን 
እያ። ንግስነት ኣብ ሕልሚ ጥራይ እዩ 
ዘሎ፤ ኣብ ባይታ ዘሎ ሓቂ ግን ንጹር 
ዶባትን ናይ ህዝብታት ዘይደፈር 
መሰልን ጥራይ እዩ። እዚ ዘይርድኦ 
መሪሕነት ንሃገሩ ናብ ዓዘቕቲ 
ይደፍእ።

  ኤርትራ ነዚ ባሕሪ’ዚ ብናይ 
ካልኦት ምጽዋት ወይ ብናይ ሕቡራት 
ሃገራት ውሳነ ብቐሊሉ ኣይረኸበቶን። 
ኤርትራ ንቀይሕ ባሕሪ ናታ ዝገበረቶ፡ 
ብሰላሳ ዓመታት መሪር ብረታዊ 
ቃልሲ፡ ብመስዋእቲ እልፊ ኣእላፍ 
ጀጋኑ ተቓለስትን ብደምን ንብዓትን 
ናይ መላእ ህዝባን እያ ኣረጋጊጻቶ። 
እዚ ባሕሪ’ዚ ንኤርትራውያን ናይ 

ንግስነት መድረኽ ዘይኮነ፡ ናይ ህላወን 
ናጽነትን ዘይድፈር ምልክት እዩ። 
ስለዚ፡ መራሒ ብልጽግና “ከይንነግስ 
ተዓንቂፍና” ክብል እንከሎ፡ ነዚ 
ዓቢ ታሪኻዊ ሓቂ’ዚ ብዕሽነት 
ክረግጽ ይደሊ ኣሎ። እንተኾነ ግን፡ 
ንቀይሕ ባሕሪ ብናይ ቴሌቪዥን 
ዲስኩርን ብናይ ሓሶት ፕሮፓጋንዳን 
ክትውንኖ ኣይትኽእልን ኢኻ። 
ቀይሕ ባሕሪ እምቢተኛ ባሕሪ 
እዩ፤ ንዝደፈሮ ዘርዕድ፡ ንዝተዓበየሉ 
ድማ ዘሕፍር ሓያል ሓቂ እዩ። ነዚ 
ዘይፈልጥ መራሒ፡ ታሪኽ ናይቶም 
ቅድሚኡ ዝነበሩ ናይ ኢትዮጵያ 
ገዛእቲ ዳግማይ ከንብብ ይግባእ። 
ሃጸይ ዮሃንስ፡ ዳግማዊ ምነሊክ፡ ሃጸይ 
ሃይለስላሰ፡ ወይ ድማ መንግስቱ 
ሃይለማርያም፡ ኩሎም ኣብዚ ባሕሪ’ዚ 
ክነግሱ ፈቲኖም ነይሮም። ውጽኢቱ 
ግን ስዕረት ጥራይ ነበረ፤ እቲ ባሕሪ 
ግን ምስ ሓቀኛታት ዋናታቱ ተረፈ። 
   ሕጂ ናብቲ ዝዓበየ ሓቂ ንመለስ፤ 

ኢትዮጵያ ሎሚ ኣብ ከመይ ዝበለ 
ኩነታት ትርከብ ኣላ፧ እዚ መራሒ’ዚ 
ብዛዕባ ቀይሕ ባሕሪ እናተዛረበ እንከሎ፡ 
እታ ሃገር ካብ ማእከላ እናተበታተነት 
እያ ዘላ። ሎሚ ኣብ ኢትዮጵያ ሰላም 
ዝበሃል ነገር ካብ ዝጠፍእ ዓመታት 
ቆጺሩ ኣሎ። ኣብ ክልል ኣምሓራ 
ህዝቢ ብድሮንን ብከቢድ ብረትን 
ይቕተል ኣሎ፤ ከተማታት ይዓንዋ 
ኣለዋ፤ ፋኖ ዝተባህለ ሓይሊ ንሰራዊት 
መንግስቲ ካብ ገጠራት ኣባሪሩ ኣብ 
ጽኑዕ ጸገም ኣውዲቕዎ ይርከብ። 
ኣብ ክልል ኦሮሚያ መዓልታዊ ናይ 
ዜጋታት ቅትለትን ጭውያን ይካየድ 
ኣሎ፤ መንገዲ ኣዲስ ኣበባ ካብ ሓምሳ 

ኪሎሜተር ንላዕሊ ብሰላም ክትጐዓዘሉ 
ዘይከኣል ገደል ኮይኑ ኣሎ። ትግራይ 
ካብቲ ሚልዮናት ዘጥፍአ ዘስካሕክሕ 
ኲናት ገና ከይሓወየት፡ ህዝባ 
ብጥሜትን ብሕሰምን እናተሳቐየ፡ 
ኣብ ዳግማይ ኲናት ኣትያ። ካልኦት 
ክልላት’ውን እንተኾና ብሰንኪ 
ብሄራዊ ምትፍናንን ናይ ፖለቲካ 
ዕንደራን ኣብ ቀጻሊ ስግኣትን ኲናትን 
እየን ዝነብራ ዘለዋ። እዚ ኹሉ እናኾነ 
እንከሎ፡ ብዛዕባ ቀይሕ ባሕሪ ምዝራብ 
ናይ ዕሽነት ጥራይ’ዩ።

   እሞ ሓደ መራሒ፡ ንገዛእ ህዝቡ 
ሰላም ከውሕሰሉ ዘይከኣለ፡ ዜጋታቱ 
ፈቖዶኡ እናተጨወዩ ጅሆ ዝተሓዙላ 
ሃገር እናመርሐ፡ ብኸመይ ድኣ 
እዩ ብዛዕባ ባሕሪ ጎረቤቱ ዝሓልም፧ 
እዚ ድዩ እቲ ብልጽግና ዝበሃል፧ 
ቁጠባ ናይታ ሃገር ምሉእ ብምሉእ 
ተሓሚሱ፡ ዋጋታት ናብ ሰማይ 
ዓሪጉ፡ ህዝቢ እንጀራ ስኢኑ ኣብ ቆፎ 
ጥሜት እናነበረ፡ መራሒኡ ናይ ባሕሪ 
ዘውዲ ክደፍእ ምድላዩ፡ ናይ ጭካነን 
ናይ ድንቁርናን ጥርዚ እዩ። ገዛኻ 
እናፈረሰ፡ መንደቕካ እናተደርመሰ፡ 
ናብ ናይ ካልኦት ገዛ ኣቲኻ “ኣነ ክነግስ 
እየ” ምባል፡ ናይ ሓደ ናብ ጥፍኣት 
ዘምርሕ ዘሎ ዕዉር መራሒ መለለዪ 
እዩ። እዚ ህዝቢ ዘድልዮ ዘሎ ሰላምን 
ቅሳነትን እምበር፡ ናይ ባሕሪ ባዶ 
ሕልሚ ኣይኮነን። ስርዓት ብልጽግና 
ነዚ ሓቂ’ዚ እናፈለጠ፡ ንህዝቢ ናብ 
ዘየድሊ ደም ምፍሳስ ክመርሖ 
ምፍታኑ፡ መወዳእታ ዘይብሉ ክድዓት 
እዩ። መራሕቲ ሃገር ንህዝቦም ከዕቁቡ 
ኣለዎም እምበር፡ ናብ ሓዊ ጥፍኣት 
ክድርብይዎ ኣይግባእን። እዚ ተግባር 

ፍጹም ገበን’ዩ።
   ቀይሕ ባሕሪ ናይ ሓደ ውልቀ-

ሰብ መጻወቲ ሜዳ ኣይኮነን። እዚ 
ባሕሪ’ዚ ናይ ዓለም ንግዲ ዝሓልፈሉ፡ 
ዓበይቲ ሓይልታት ዓለም ዓይኖም 
ዘይፈልዩሉ፡ ኣዝዩ ተሃዋሲ ዞባ 
እዩ። ኢትዮጵያ ድማ ብሰንኪ እዚ 
ዘይሓላፍነታዊ ፖሊሲታት ናይዚ 
መራሒ፡ ምስ ኩለን ጎረባብታ ኣብ 
ዝኸፍአ ቅልውላው ኣትያ ትርከብ። 
ምስ ሶማሊላንድ ዝተገብረ ናይ ወደብ 
ስምምዕ ተባሂሉ ዝተወርየ ዘይሕጋዊ 
ውዕል፡ ንመላእ ዓለም ዘቖጥዐን 
ንኢትዮጵያ ኣብ ኣህጉራዊ መድረኽ 
ዘሕፈረን ስጉምቲ ነበረ። ሕብረት 
ኣፍሪቃ፡ ዓረብ ሊግ፡ ሕቡራት 
ሃገራት፡ ኩሎም ነዚ ናይ ወራር ቃና 
ኣውጊዞምዎ እዮም። ምስ ኤርትራ 
ዝነበረ ናይ ሰላም ዕድል’ውን ብሰንኪ 
ጥልመትን ናይ ትዕቢት ፖለቲካን 
ተበላሽዩ እዩ። ሎሚ ኢትዮጵያ 
ኣብ ቀርኒ ኣፍሪቃ ተነጺላ ትርከብ። 
ጎረባብታ ከም መሻርኽቲ ዘይኮናስ፡ 
ከም ሓንቲ ሓደገኛን ዘይእምንቲን 
ጎረቤት ገይረን እየን ዝጥምታኣ 
ዘለዋ። ሓንቲ ምስ ኩሉ ዝተባኣሰት 
ሃገር፡ ኣብ ባሕሪ ዘይኮነ ኣብ ውሽጢ 
ገዛኣ እያ እትፈርስ። እዚ ናይ ተነጽሎ 
ጉዕዞ ሓደገኛ’ዩ።

   እቲ ናይ ቀይሕ ባሕሪ ህልኽ፡ 
ንህዝቢ ኢትዮጵያ ዝጠቅም ነገር 
የብሉን። ህዝቢ ኢትዮጵያ ሰላም እዩ 
ዝደሊ። ሓረስታይ ኣምሓራ ማሕረስ 
ክሓርስ፡ ሓረስታይ ኦሮሞ ብሰላም 
ክነብር፡ ህዝቢ ትግራይ ካብ ጥሜትን 
ሽግርን ክላቐቕ፡ መንእሰያት ካብ 
ናይ ኲናት መጋበርያነት ወጺኦም 
ስራሕ ክረኽቡ እዮም ዝደልዩ። 
እዚ መንግስቲ ግን ንመንእሰያት 
ናብ ኲናት እናኣገደደ፡ ናይ ባሕሪ 
ሕልሚ እናመገበ ንሞት የዳልዎም 
ኣሎ። እዚ ናይ ብልጽግና ስነ-ሓሳብ፡ 
ንሓቂ ዝቐበረ ናይ ሓሶት ቤተ-
መንግስቲ እዩ። ኣብ ውሽጢ ቤተ-
መንግስቲ ኮፍ ኢልካ ናይ ሳዕስዒትን 
ናይ መብራህትን ድግስ እናገበርካ፡ 
ኣብ ወጻኢ ግን ሬሳ ዜጋታት 
ክዝሕዛሕ ምፍቃድ፡ ናይ ከመይ ዝበለ 
ፖለቲካዊ ስርዓት መርኣያ እዩ፧ እቶም 
“ከይንነግስ ዕንቅፋት ኮይኖምና” 
ዝብሉ ዘለዉ፡ እቲ ዕንቅፋት ኣብ ደገ 
ዘይኮነ ኣብ ውሽጦም ምዃኑ ክርድኡ 
ይግባእ። እቲ ቀንዲ ዕንቅፋት እቲ 
ኣብ ውሽጢ ሃገር ዘሎ ናይ ጥፍኣትን 
ናይ ምፍራስን ፖለቲካዊ ውድቀት 
እዩ።  
 እቲ ዘገርም ነገር፡ እዚ ስርዓት’ዚ 

ካብ ታሪኽ ዘይምምሃሩ እዩ። ታሪኽ 
ኢትዮጵያ ባዕሉ ዝምስክሮ ሓቂ 
ኣሎ፤ ዝኾነ ይኹን ናይ ኢትዮጵያ 
መራሒ ናብ ቀይሕ ባሕሪ ብሓይሊ 
ኢዱ ክዝርግሕ ዝፈተነሉ እዋን፡ 
መወዳእትኡ ውድቀትን ስዕረትን 
ጥራይ እዩ ነይሩ። ናይ ባሕሪ 
ሕቶ ኣብ ኢትዮጵያ ናይ ስልጣን 
መቐጸሊ ስልቲ እምበር፡ ናይ ህዝቢ 
ሓቀኛ ድሌት ኮይኑ ኣይፈልጥን። 

ሎሚ’ውን እቲ ድራማ ተመሳሳሊ 
እዩ። እቲ መራሒ ናይ ስልጣኑ 
ዕድመ ንምንዋሕ፡ ንህዝቢ ብናይ 
ሓሶት ሃገራውነት ኣደናጊሩ ናብ 
ኲናት ይመርሖ ኣሎ። እዚ ድማ 
ንኢትዮጵያ ናብ ዘይተርፍ ናይ 
ሓድሕድ ምብትታን እዩ ዝደፍኣ 
ዘሎ። ዝኾነ ዶብ ጎረቤቱ ዘየኽበረ 
ሰብ፡ ሰላም ክረክብ ኣይክእልን። 
ኣፍደገ ባሕሪ ብምክብባርን ብሕጋዊ 
ንግድን ጥራይ ዝርከብ እምበር፡ ብናይ 
ዕብዳን ፈኸራ ዝምንዛዕ ኣይኮነን። እዚ 
ዘይምርዳእ ድማ ናብ ፍጹም ጥፍኣት 
ዘብጽሕ ዓቢ ናይ ዕሽነት መንገዲ’ዩ።
   እምበኣር፡ ናብታ ቀንዲ ሕቶ 

ንመለስ፤ ኢትዮጵያ ኣብ ቀይሕ ባሕሪ 
ክትነግስ’ዶ ክትፈርስ፧ መልሱ ንጹር 
እዩ። ኢትዮጵያ ኣብ ቀይሕ ባሕሪ 
ፈጺማ ኣይክትነግስን እያ። ምኽንያቱ፡ 
ቀይሕ ባሕሪ ‘ንጉስ ህዝቢ’ ኣለዎ። 
ሓደ ማንም ጥምዙሕ ዝምነዮ’ውን 
ኣይኮነን። ዋላ ሓንቲ ሃገር ድማ ኣብ 
ልዕሊ ልዑላውነት ካልእ ሃገር ክትነግስ 
ኣይፍቀደላን እዩ። እቲ ባሕሪ ዋናታት 
ኣለዎ። ኤርትራ ድማ ንባሕራ ብደም 
ደቃ ኣኽቢራ ትሕሉዎ ኣላ። ስለዚ፡ 
እቲ ናይ ምንጋስ ሕልሚ፡ ኣብ ባሕሪ 
ዝተጻሕፈ ጽሑፍ ኮይኑ ክተርፍ እዩ። 
እቲ ዝካየድ ዘሎ ናይ ዕንደራ ፖለቲካ 
ግን፡ ንኢትዮጵያ ካብ ውሽጣ ኣፍሪሱ 
ናብ ዘይተርፍ ምብትታን ይደፍኣ 
ኣሎ። ቀይሕ ባሕሪ ንዘለኣለም ናይ 
ሓቀኛታት ደቁ ኮይኑ ክነብር እዩ፤ 
እቶም ኣብኡ ክነግሱ ዝተመነዩ 
ትዕቢተኛታት ግን፡ ኣብቲ ዝፈሓርዎ 
ዓዘቕቲ ክፈርሱ እዮም።

ርእይቶ

ሎሚ  ኣብ ERI-TVሎሚ  ኣብ ERI-TV
ሰዓት	   መደብ	
10፡15	  ብሚ/ትምህርቲ ዝዳሎ  
	   ኣካዳምያዊ መደብ
11፡45	  ደርፊ
12፡00	  ሃገራዊ  መዝሙር
12፡02	  መደብ ቆላሕታ
12፡30	  ዜና (ትግርኛ)
12፡50	  ዜና ስፖርት
12፡55	  መደብ ቡያ
13፡30	  ዜና (ዓረብ)
13፡45	  ዕላል ጥበባት
14፡20	  ፍረ ጻዕሪ
14፡50	  ጩራ ጥዕና
15፡30	  ብሚ/ትምህርቲ ዝዳሎ  
        ኣካዳምያዊ መደብ
17፡00	  ዜና (ትግርኛ)
17፡15	  ደርፊ
17፡30	  ዜና (ዓረብ)
17፡45	  መደብ ናትራን  
20፡00	  ዜና ትግረ
20፡15	  ፊልም ገጽታ
21፡00	  ዜና (ትግርኛ)
21፡25	  ፈንቅል
22፡00	  ዜና (ዓረብ)
22፡10	  ደርፊ
22፡30	  ዜና (እንግሊዝ)
23፡00	  እትመት

“ወድና ብገንዘብ ስለ ዘይሽነን፡ ምሕረት ገይርና ኣለና”  ስድራቤት መዋቲፊልሞን መሓሪ
(ወ/ኣ/ዜና ንኡስ ዞባ ድባርዋ)

ወዲ-ሰብ ፍጥር ካብ ዝብል ብፍላጥ 
ኮነ ብዘይ ፍላጥ ይእብስ’ዩ። ንዝኣበሰ 
ድማ ብምሕረትን ፍቕሪን ጌርካ 
ብዓይኒ ምሕረት ምጥማት መርኣያ 
ልቦናን ንቕሓትን’ዩ። ምኽንያቱ፡ 
ጽባሕ ንዓና ኣብ ዕለታዊ ሂወትና 
እንታይ ከም ዝገጥመና ኣይንፈልጥን 
ኢና።  
ህዝቢ ኤርትራ ወናኒ ረዚን ባህልን 

ክብርታትን’ዩ። ዓበይቲ ኮነ ንኣሽቱ 
ጉዳያት ምስ ዘጋጥሞ ከኣ፡ ካብ ባህሉን 
ክብርታቱን ከይወጽአ ከከም ዓይነቶም 
ብልቦና ጠሚቱ፡ ብሰላም መዕለቢ 
ይገብረሎም ወይ የደቅሶም።
ሓደ ካብ’ዚ ክብርታት ህዝቢ 

ኤርትራ ዝኾነ፡ ሞት ዘስዓበ ሓደጋ 
ኣብ ዘጋጥመሉ ዝፍጸም ጉዳይ 
ዕርቅን ምሕረትን’ዩ። ኣብ ዞባ ደቡብ 
ንኡስ ዞባ ድባርዋ፡ ብሰንኪ ዘጋጠመ 
ሓደጋ ሂወት ሓደ ህጻን ሓሊፉ። 
ነቲ ዝተፈጸመ ሓደጋ መዕለቢ 
ንምግባር ብወገን ክልቲኦም 
ወገናት ዘድሊ ምርድዳእ ምስ 

ተገበረ፡ መራሕቲ ሃይማኖት፡ ወለዲ፡ 
ስድራቤት፡ ፈተውትን ጎረባብትን ኣብ 
ዝተረኽቡሉ፡ ስድራቤት መዋቲ ዳስ 
ተኺሎም ወግዓዊ ናይ ዕርቂ ስነ-
ስርዓት ከም ዝፍጸም ገይሮም።

እቲ ሞት ዘስዓበ ሓደጋ፡ ብ18 
መስከረም 2023 ቅድሚ ቀትሪ’ዩ 
ኣብ ፊት ድባርዋ ሆቴል፡ ሰዓት11፡
00 ቅድሚ ቀትሪ ኣጋጢሙ። ኣቶ 
ዘምህረት ኪዳነ፡ ፍያት (ኤነትረ) 
ዝዓይነታ ቦጥ ናይ ማይ ማኪና መሪሑ፡ 
ካብ ዓዲዃላ ተበጊሱ ናብ ኣስመራ 
እናተጐዓዘ ከሎ’ዩ፡ ንወዲ 5 ዓመት 
ህጻን ፍትሓዊ ሚኪኤለ ዘርአ፡ ገጭዩ 
ሞት ዘብጽሕ ሓደጋ ኣውሪዱሉ። 
ህጻን ፍትሓዊ ሚኪኤለ በቲ ዝሰዓቦ 

ኣቶ ሚኪኤለ ዘርአ

ኣቶ ዘምህረት ኪዳነ (ፈጻሚ ሓደጋ)

ኣቶ ሰመረ ዑቕበ

ህጻን ፍትሓዊ ሚኪኤለ (መዋቲ)

ስድራቤት ፈጻሚ ሓደጋስድራቤት ፈጻሚ ሓደጋስድራቤት መዋቲስድራቤት መዋቲ

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ሓደጋ ንእለቱ’ዩ ዓሪፉ። ስድራቤቱን 
ፈተውትን ኣብ ዝተረኽቡሉ ድማ ሽዑ 
መዓልቲ 18 መስከረም ሓመድ ኣዳም 
ለቢሱ። ፈጻሚ ሓደጋ ኣቶ ዘምህረት 
ኪዳነ ድማ፡ ብስድራቤት መዋቲ 
ፍታሕ (ፍቓድ) ምስ ተገበረሉ፡ ካብ 
ቤት ማእሰርቲ ብዋሕስ ከም ዝወጽእ 
ተገይሩ።

ፈጻሚ ሓደጋ ኣቶ ዘምህረት ኪዳነ፡ 
ስድራቤቱን ፈተዉቱን ሒዙ ነቲ ናይ 
ዕርቂ ስነ ስርዓት ንምፍጻም ኣብ ቅድሚ 
ስድራቤት መዋቲ’ዩ ቀሪቡ። ብዕለት 
8 መጋቢት 2026 ድማ፡ ኣብ መንጎ 
ስድራቤት ፈጻሚ ሓደጋን ስድራቤት 
መዋቲን ስነ-ስርዓት ዕርቂ ተፈጺሙ።

ነቲ ናይ ዕርቂ ስነ ስርዓት ብጸሎት 
ዝኸፈቱ ቀሺ ተስፋሚካኤል ሃይለ ድማ፡ 
ካብ ስድራቤት ፈጻሚ ሓደጋ ኮይኖም፡ 
ብሩኽ መዓልቲ ክኾነሎም ተቛጺሮም 
ብምርኻቦም ምስጋናኦም ምስ ኣብጽሑ፡ 
“ናይ ብሓቂ ተበዲልኩም፣ እግዚኣብሄር 
ብጽሓዮ ዝበለካ ግን ስለ ዘይተርፍ፡ እዚ 
ከቢድ ጾር ክትጾርዎ ተገዲድኩም። 
ወድና ህጻን ፍትሓዊ ድማ ኣብ ሸዊት 
ዕድመኡ ካብ ማሙቕ ሕቚፎ ወለዱን 
ስድራቤትን ብሞት ተፈልዩና። ሕጂ 
ከኣ፡ እግዚኣብሄር ንወድና ፍትሓዊ 
ኣብ መንግስቱ ይቀበሎ፣ እንተኾነ፡ 
ክቡራት ደቂ ክቡራት ብምዃንኩም፣ 
ፍርሓት እግዝኣብሄር’ውን ስለ ዘለኩም፡ 
ሃይማኖትን ምሕረትን ፍቕሪን 
ኣቐዲምኩም፡ ነቲ ሓደጋ ዘስዓበ ወድና፡
ምምሓርኩም ነመስግን። እዚ ከኣ፡ 
መርኣያ ንቕሓትኩምን ክብረትኩምን 
ስለ ዝኾነ፡ ነዚ ሰብን እዝግን ዝፈትዎ 
ሰናይ ተግባር፡ ኣብ ኩሉ ክንዛረበሉን 
ከነውርየሉን ኢና። ኣባኹም 
ንዘውደቐና እግዚኣብሄር ድማ 
ነመስግን። ነቶም ዝተረፉ ደቅኹም 
ድማ የሰስነልኩም።
ካብ ስድራቤት ፈጻሚ ሓደጋ ኣቶ 

ይፍጠር ርእሶም ብግደኡ፡ “ሓደጋ 
ወዝቢ’ዩ፣ ፍትሓዊ ወድና ድማ 
ብሰንኪ ሓደጋ ኣብ ንኡስ ዕድመኡ 
ብሞት ተፈልዩና ስለ ዘሎ፡ ከቢድ ሓዘን 
ሓዚንኩምን ሓዚንናን ኣለና። የግዳ፡ 
ኩሉ እግዚኣብሄር ዝበሎ ስለ ዘይተርፍ፡ 
ንሕማቕ መዓልቲ’ውን የለኹልኩን 
በላ ከም ዝበሃል፡ እዚ ሓዘን ወሪዱና። 
እንተ ኾነ፡ ብፍሕሹው ኣቀባብላ 
ተቐቢልኩም፡ ደቢስኩምናን ምሕረት 
ገይርኩምልናን ኢኹም’ሞ፡ ኩሉ ካብ 
ፈጣሪ ርኸብዎ” ኢሉ።

ኣቶ ኪዳነ ካሕሱ ካብ ስድራቤት 
ፈጻሚ ሓደጋ እውን፡ “ኣብ’ዚ ረብሓ 

ዘቐድም ዓለም፡ ከምዚ ዓይነት 
ስድራቤት ብምርካብና፡ ዕድለኛታትን 
ሕጉሳትን ኢና። ወዲ-ሰብ ብገንዘብ 
ኣይትመንን’ዩ፣ ንስኻትኩም ድማ፡ 
ብገንዘብ ዘይትሰድዑ፡ ፍቕሪ 
ኣቐዲምኩም ምሕረት ዝመረጽኩም 
ስለ ዝኾንኩም፡ ወትሩ እናተዘከርኩም 
ክትነብሩ ኢኹም። ስለቲ መርኣያ 
ቅዱስ ተግባር ምዃንኩም፡ 
ክብርን ምስጋናን ይግበኣኩም’ዩ፣ 
ኣምላኽ ድማ ብዓይኒ ምሕረቱ 
ይጠምትኩም።” ኢሉ።

ብወገን ፈጸምቲ ሓደጋ ናይ 
ምስጋና ቃል ምስ ተሰመዐ፡ ብወገን 
ወሃብቲ ምሕረት ስድራቤት 
መዋቲ’ዩ፡ እዚ ዝስዕብ ናይ ምሕረት 
ቃል ተሰሚዑ። ፈለማ፡ ንመዋቲ 
ሓውቦኡ ኣቶ ተስፋይ ዘርአ’ዩ 
ተዛሪቡ። ኣቶ ተስፋይ፡ “ወዲ-ሰብ 
ከምታ ንኽፍጠር መዓልቲ ዘላቶ፡ 
ንኽመውት ድማ መዓልቲ ኣላቶ። 
ህጻን ፍትሓዊ ወድና ድማ፡ ናይቲ 
መዓልቲ ሕሩይ ብምዃን፡ ሓደጋ 
ወዝቢ ኮይኑዎ ሂወቱ ሓሊፋ። 
ህዝቢ ኤርትራ ድማ፡ ብክቡር 
ባህሉን ክብርታቱን ዝልለን ዝሕበንን 
ሕብረተሰብ ስለ ዝኾነ፡ ብዕርቅን 
ምሕረትን ክንዛዝሞ ወሲንና ኣለና። 
ብቐንዱ’ውን፡ ኣብ በበይኑ ዕድመን 
ቦታን ዝነበሩ ፈጻሚ ሓደጋ ኣቶ 
ዘምህረትን መዋቲ ህጻን ፍትሓውን፡ 
ሓደጋ ወዝቢ ኮይኑዎም፡ ዘይትስገር 
መዓልቲ’ያ ኣራኺባቶም። ስለዚ፡ ካብ 
ፍቕርን ምሕረትን ዝዓቢ የለን’ሞ፡ 
ፍቕርን ምሕረትን መሪጽና ኣለና። 
በዚ ኣጋጣሚ፡ ነቶም ነዚ ከቢድ ሓዘን 
ተጻዊሮም፡ ቅዱስ ተግባር ብምግባር፡ 
ፍቓድ ጎይታን ክቡር ባህሎምን 
ዝፈጸሙ ሚኪኤለ ሓወይን ብዓልቲ 
ቤቱ ወ/ሮ ለተሚካኤል ሰመረን፡ 
ልዑል ምስጋና ይብጽሓዮም።” 
ኢሉ። 

ኣቶ ሰመረ ዑቕበ ወላዲ ወ/ሮ 
ለተሚካኤል ኮይኖም፡ “ከምቲ ናይ 
ኣቦታትና ባህልናን ልምድናን፡ 
ብዓቢኡ ድማ ሕጊ መንግስቲ 
ኤርትራ ዝድግፎ፡ ነዚ ጉዳይ 
ብዕርቅን ሰላምን ክድቅስ ምኽኣሉ፡ 
መጀመርያ ንፈጣሪ አመስግን። 
ቀጺለ፡ ሞት ህጻን ፍትሓዊ ወድና፡ 
ጎይታ ደኣ ኣኽኢሉና’ምበር 
ከቢድ’ዩ ነይሩ። የግዳ፡ ጎይታ 
መሓርቲ ምሕረት ክረኽቡ’ዮም 
እሞ ብጹኣን’ዮም ስለ ዝበለና፡ ንሕና 
ስድራቤት ድማ፡ ንኹሉ ተጻዊርና 

ምሕረት ክንገብር ብምውሳንና፡ 
ንኹሎም ኣብ’ዚ ዕርቂ ዝተሳተፉ 
ከመስግን እደሊ። ሕጂ ከኣ፡ ክልቴና 
ስድራቤት እግሪ ከየሕጸርና፡ ደሃይ 
ሓድሕድ ክንለዋወጥ ሓደር እብል” 
ኢሎም። 

ኣቶ ተስፋማርያም ሃይለ ካብ 
ስድራቤት መወትቲ’ውን፡ እዚ ዝስዕብ 
ቃል ኣስሚዑ ነይሩ። ንሱ፡ “ዕርቅን 
ምሕረትን ኤርትራዊ ጭውነት’ዩ። ነዚ 
ረዚን ባህልናን ክብርታትናን ምዕቃብ 
ድማ ናይ ኩላትና ሓላፍነት’ዩ። 
ሕጂ ከኣ፡ ‘ጽልኢ ደሊኻ ገፋጊፍካ፣ 
ፍቕሪ ደሊኻ ገዳዲፍካ” ክሳብ ዝኾነ፡ 
ንኹሉ ጠማሪ ፍቕሪ ብምዃኑ፡ 
ካሕሳን ጋርን ምብላዕ ድማ፡ ዕደመን 
ጥዕናን ስለ ዘይህብ፡ ብዓቢኡ’ውን 
ኣምላኽ ዘይፈትዎን ሰብ ዘይቅበሎን 
ብምዃኑ፡ እዚ ጉዳይ ብምሉእ 
ምሕረት ምዝዛሙ ሕቡን’የ። 
ኣብ ቀጻሊ ድማ፡ ሕውነትና ተሪፉ፡ 
መዓልኩም ሓደርኩም ንበሃሃል” 
ብምባል፡ ንሚኪኤለን ብዓልቲ ቤቱ 
ለተሚካኤልን፡ ነቶም ዘለዉ ደቆም 
ዕድመ ጥዕናን ረኺቦም ኣብ ዝብጻሕ 
ክበጽሑ ሰናይ ምንዮቱ ገሊጹ። 

ወላዲ መዋቲ ኣቶ ሚኪኤለ 
ዘርአ ድማ፡ “ንፍትሓዊ ወድና፡ 
ርኢናን ናፊቕናን ከይጸገብናዮ፡ ኣብ 
ንኡስ ዕድመኡ ብምፍላዩ ከቢድ 
ሓዘን’ዩ ዝስመዓና። ኣቶ ዘምህረት 
ክቐትል ፍትሓዊ ወድና ከኣ 
ክቕተል ኣይተራኽቡን፣ ዘይስገር 
መዓልቲ’ያ ኣራኺባቶም። ሕጂ 
ድማ፡ ምስ ክብርቲ ብዓልቲ ቤተይን 
ስድራቤተይን ብምርድዳእ፡ ውላድና 
ብገንዘብ ስለ ዘይትመን፡ ምሕረት 
ገይርና ኣለና። ካብ ሰላምን ፍቕርን 
ዝዓቢ ስለ ዘየለ ከኣ፡ ምስ ስድራቤት 
ዘምህረት ሕልናዊ ዕረፍትን ቅሳነትን 
ዝፈጥረልና ፍቕርን ሰላምን 
መሪጽና ኣለና። እምነትናን ባህልናን 
ዝእዝዘና’ውን፡ ምሕረት ምግባር ስለ 
ዝኾነ፡ ነዚ ጉዳይ ብዕርቂን ምሕረትን 
ዛዚምናዮ ኣለና” ኢሉ። 

ኣብ መወዳእታ፡ ፈጻሚ ሓደጋ 
ኣቶ ዘምህረት ኪዳነ’ዩ፡ ነቲ ኣብ 
ሂወቱ ዘይርስዖ ዝተገብረሉ ውዕለት 
ናይ ምሕረት ምስጋናኡ ኣቕሪቡ። 
ኣቶ ዘምህረት፡ እቲ ብስራሕ ኣብ 
ዝንቀሳቐሰሉ ዝነበረ ህሞት፡ ሂወት 
ህጻን ፍትሓዊ ዘሕለፈ ብወዝቢ 
ዘጋጠሞ ሓደጋ፡ ከቢድ ሓዘን 
ከም ዝፈጠረሉ ብምግላጽ፡ ኣምላኽ 

ግን፡ ኣብ ፈቃራትን ምሕረት 
ዘቐድሙን ስድራቤት ስለ ዘውደቖ፡ 
ዕዙዝ ምስጋናኡ ኣቕሪቡ። ዝገበሩሉ 
ምሕረት ድማ፡ ሩፍታን ዕረፍትን 
ፈጢሩሉ ከም ዘሎ ብምግላጽ፡ ንወለዲ 
ፍትሓዊን ስድራቤቱን፡ ናይ’ቲ 
ዝገበሩዎ ቅዱስ ተግባር፡ ጻማኦም 
ካብ ኣምላኽ ርኸብዎ ኢሉ። ኣብ 
ቀጻሊ ድማ፡ ክሓልፍን ክምለስን፡ ምስ 
ስድራቤት ሚኪኤለ ዘርአ ሓደርካ 
መዓልካ ክብል ኣምላኽ ይሓግዘኒ 
ኢሉ። 

ኣብ መወዳእታ፡ እቲ ናይ ዕርቅን 
ምሕረትን ስነ ስርዓት ብምዕሩግ 
ኣገባብ ምስ ተፈጸመ፡፡ ክልቲኦም 
ስድራቤታትን ኣብ’ቲ ዕርቂ ዝተሳተፉ 
ወገናትን፡ ዝተዳለወ እኽለ ማይ 
ተቛዲሶም፡ ብሰላምን ፍቕርን 
ተፈላልዮም።

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ገስጋስ መደብ ምጥፋእ መሃይምነትን ትምህርቲ ንዓበይቲን - ካበይ ናበይስእሊ - ኣብርሃም በየነ
ታሽዓይ ክፋል

• ክፍልኹም፡ ክፍሊ ትምህርቲ • ክፍልኹም፡ ክፍሊ ትምህርቲ 
ንዓበይቲን ሚድያን’ዩ ዝበሃል። ንመራኸቢ ንዓበይቲን ሚድያን’ዩ ዝበሃል። ንመራኸቢ 
ብዙሓን ሚኒስትሪ ትምህርቲ ዝሓቁፍ ብዙሓን ሚኒስትሪ ትምህርቲ ዝሓቁፍ 
ክፍሊ ድማ’ዩ። ቅድሚ ነዊሕ ዓመት ክፍሊ ድማ’ዩ። ቅድሚ ነዊሕ ዓመት 
ብረድዮ ኣቢሉ ኣዝዮም መሃርቲን ሃነጽትን ብረድዮ ኣቢሉ ኣዝዮም መሃርቲን ሃነጽትን 
መደባት ይፍኑ ምንባሩ ይዝከር። እዚ ግን መደባት ይፍኑ ምንባሩ ይዝከር። እዚ ግን 
ኣብዚ እዋን’ዚ ከመይ ኣሎ፧ ንቛንቋታት ኣብዚ እዋን’ዚ ከመይ ኣሎ፧ ንቛንቋታት 
ሃገርና ኣብ ግምት ዘእተወ ብመልክዕ ሃገርና ኣብ ግምት ዘእተወ ብመልክዕ 
መጽሔታትን ካልእን ንምስፍሑ እንታይ መጽሔታትን ካልእን ንምስፍሑ እንታይ 
ዝተታሕዘ መደብ ኣሎ፧ ብሓፈሻኡ ዝተታሕዘ መደብ ኣሎ፧ ብሓፈሻኡ 

ግደ መራኸቢ ብዙሓን (ሚድያ) ኣብዚ ግደ መራኸቢ ብዙሓን (ሚድያ) ኣብዚ 
ክፍልኹም ብኸመይ ይግለጽ፧ ክፍልኹም ብኸመይ ይግለጽ፧ 

ኣቶ ትካቦ
   “ነቑጣታት መምሃሪ ከፊትና እቲ 

ትምህርቲ’ውን ይወሃብ ኣሎ፣ ኢና እንብል 
ዘለና። እምበር፡ ‘ውጽኢት ናይቲ ምምሃርን 
ምስትምሃርን ከመይ ኣሎ፧’ ዝብል ግን፡ ዓቢ 
ብድሆ ኣሎና። ኣብኡ መን’ዮም እቶም 
ነቐጽሎም ዘለና መምህራን ንዝብል፡ 
ብመጠኑ ገለ ናይ ኣመሃህራ ኣፍልጦ 
ዘለዎም ይርከብዎም። ካብ ኮሚተ ከምኡ 
ድማ፡ 8ይ ክፍሊ ዝበጽሐ’ውን ንቘጽር 
ኢና። ኣብዚ ብቕዓት ኣካዳሚ ይዅን 
ኣገባብ ኣመሃህራ ጸገም ዘለዎም ሓገዝ 
ዘድልዮም የብልናን ማለት ግን ኣይኮነን። 
ንኣብነት፡ መደብ ዓሪዮት እንብሎ ዘለና፡ ካብ 
6ይ ክፍሊ ትምህርቶም ክቕጽሉ ዕድል 
ዝህብ እዩ። በዚ መሰረት፡ ኣብ ዝሓለፈ 
ዓመታት በዚ መደብ’ዚ፡ ትምህርቶም 
ቀጺሎም፡ ሳዋ ወሪዶም ትምህርቶም 
ወዲኦም ብኣሽሓት ዝቚጸሩ ኣብ ስራሕ 
ዓለም ክህልዉ እንከለዉ፡ ብዙሓት ከኣ፡ 
ሕጽረት ቋንቋ እንግሊዝ ኣጋጢምዎም፡ 
ኣብ 6ይ ክፍሊ ዘቋረጹ ኣለዉ። እዚ ዓይነት 
ሽግር’ዚ ግን ክፍታሕ ዘለዎ እዩ።  
  “ነዚን ክንድዚን ንምፍታሕ፡ ብረድዮ 

ዝፍኖ መደባት ከነተኣታቱ ንሓስብ ኣለና። 
ብረድዮ ክፍኖ እንከሎ፡ ዝሓዞ ይሓዞ ዘይኮነ፡ 
ዝሕዞ ኣካል ክህሉ ኣለዎ። ከመይ ገይርና 
ኢና ምስ ኣብ ባይታ ዝወሃብ ትምህርቲ 
ነዛምዶን ነተኣሳስሮን ንዝብል ከኣ፡ ምስ 
ምምሃርን ምስትምሃርን ኢልና መጽናዕቲ 

ኣቶ ትካቦ ኣይሙት

ነካይድን መደብ ነተኣታቱን ኣለና። 
ንኣብነት፡ መደብ ዓሪዮት ኣብ ውሽጢ 
ሰለስተ ዓመት 5ይ ክፍሊ ክውድኡ፡ 
ዝተጸምቈ ካሪክለም ኢና እንጥቀም። ኣብዚ 
ግን ደገፍ ክረኽቡ ስለ ዘለዎም፡ ብሬድዮ 
ሓገዝ ከም ዝረኽቡ ንምግባር ድማ መደብ 
ኣሎና። 
 “ካልኣይ፡ ሎሚ ሳላ ምዕባለ ቴክኖሎጂ፡ 

ኣብ ዝተፈላለያ ሃገራት ብሞባይል ትምህርቲ 
ክቕሰም ዝኽእል መሊኡ ይፍተን ኣሎ። 
ሞባይል ዘለዎ ሰብ ትሕዝቶታት እናገበርካ፡ 
ቅሩብነትን ድሌትን ክትኵስኵስን ብኸምዚ 
መንገዲ ኸኣ ሰብ ብገዛእ ርእሱ ከም 
ዝመሃር ክትገብርን ትኽእል ኢኻ። ስለዚ፡ 
‘ሞባይል ተጠቒምካ እንታይ ክትገብር 
ትኽእል፧’ ንዝብል፡ ኣብ ወረቐት ምሳና 
ዘሎ’ዩ። ሳልሳይ፡ ኣብ ሚኒስትሪ ትምህርቲ፡ 
ጒዳይ መራኸቢ ብዙሓን ክንብል እንከለና 
ሓንቲ ካብኡ ረድዮ እያ። ሳላ ቴክኖሎጂ 
ዝተቐረበ ብዙሕ’ዩ። ካብዚ ብምብጋስ፡ 
መምህር ብድምጺን ተንቀሳቐሲ ስእሊን 
ክምህር እንከሎ፡ መሊኡ (ሪከርድ) ገይሩ 
ክምህር ይኽእል’ዩ። ፍላሽ ዘእትዋ ሬድዮ 
እውን ስለ ዘለዋ፡ መምህራን ንኸምዚአን 
ዓይነት ረድዮ ብምዕጣቕ፡ ነቲ ወፍሪ 
ሓጋዚ ከም ዝኸውን መብርሂ እትደልየሉ 
ኣይኮነን። ስለዚ፡ መምህራን’ውን መታን 
ጽቡቕ ክዳለዉን ክሕገዙን ነዚ ንምምላእ 
ድማ ንዳሎ ኣለና። 

  “ካልእ፡ ከምቲ ዝተባህለ ምስ ቴክኖሎጂ 
ሌላ ዘለዎን ዘይብሉን ሃጓፍ እናዓበየ እንተ 
ደኣ ኸይዱ፡ ጸገም ስለ ዝኾነ፡ እዚ’ውን 
ከመይ ክስረሓሉ ይኽእል፧ ክሕሰበሉ 
ዘለዎ’ዩ። ቅድም ቀዳድም ግን ነዚ ክሳብ 
ሕጂ ክንሰርሓሉ ዝጸናሕናን ንሰርሓሉ 
ዘለናን ኣገባብ፡ ብዘተኣማምን ደረጃ ኢና 
ክንሕዞ ዘለና። ቀጺልና ነቲ ኻልእ’ውን፡ 
ብፈተነን ብምርምርን እናደገፍና፡ መጽናዕቲ 
ክንገብር ኢና። ብቴክኖሎጂን ሚድያን 
ዝተደገፈ ትምህርቲ ክንህብ ደሊና ስለ ዘለና፡ 
መሻርኽቲ ክንደልየሉ ኣለና። ኣብዚ ገለ 
ካብቲ ክጽናዕ ኣለዎ እንብሎ፡ ዝርግሐ ሸፈነ 
ማዕበል ዝበጽሖ ከባቢታት ከመይ ይመስል፧ 
ዝብል እዩ። ዋሕዲ መምህራንን ብቕዓትን 

ኣብ ዘለወሉ፡ ተማሃሮ ብጽቡቕ ክመሃሩ 
እንተ ዘይክኢሎም፡ በዚ መደብ’ዚ፡ 
ክሕገዙ ከም ዝኽእሉ ድማ ኢና እንኣምን።  

  “ከም ኣብ እዋን ኮቪድ-19 ንነገራት 
ዘወንዘፈ ኣጋጣሚ፡ ዘጋጠመ የጋጥም 
ትምህርቲ ደው ክብልን መስርሕ 
ምምሃርን ምስትምሃርን ክቕጽልን’ዩ ዘለዎ። 
ተጠቃምነት መራኸቢ ብዙሓን ሃገርና ከም 
ባህሊ ክንደፍኣሉ ክንክእል ኣለና ኢልና 
ድማ ኢና ንሰርሓሉ ዘለና። ነዚ ዝድርኽ 
ጻዕርታት ይካየድ ኣሎ። በዚ መንጽር ከኣ፡ 
ጽቡቕ ተመኵሮታት’ውን ይቕሰም ኣሎ። 
ነዚ እናገምገምካ ምስ ሃገራውያን ማዕከናት 
ዜናና እናተላፈንካ እናተመላላእካን እንታይ 
ክግበር ይኽእል፧ ተመኵሮ ምልውዋጥ፡ 
ዓቕሚ ኣብ ምድልዳል፡ እቲ ኣብ ሚድያና 
ዘሎን ኣብ ሚኒስትሪ ትምህርቲን ዘሎ 
ዓቕሚን ኣወሃሂድካ ስልጠናታት እናሃብካ፡ 
መንእሰያት ከመይ ገይሮም ከም ዝህነጹ 
ብመጽናዕቲ ዝተደገፈ እናገብርካ ክኽየድ 
እዩ። እዚ ኩሉ ክጠቕሶ ዝጸናሕኩ ክግበር 
ኣለዎ እንብሎ ግን ከኣ፡ ከከም ኩነታቱ 
እናገምገምካ ክስረሓሉ ዘለዎ ኩሉ ኣብ 
ጣውላና ኣሎ። 

  “ኣብዚ ምስ ዕብየትን ስፍሓትን ናይዚ 
መደብ ተዛሚዱ ክርአ ዘለዎ ግን ኣሎ። 
ሚኒስትሪ ፋይናንስ እዚ መደብ ትካልን 
መደብን መንግስቲ ስለ ዝኾነ ግደኡ ክገብር 
ኣለዎ። መሻርኽቲ’ውን እጃሞም ከበርክቱ 
ክኽእሉ ኣለዎም ንብል ስለ ዘለና፡ ሃጓፋት 
ከይፍጠር ግደ መራኸቢ ብዙሓን ክዓዝዝ 
ዘለዎ’ዩ። ስለዚ፡ መሃይምነት ከነጥፍኦን 
ክንቈጻጸሮን እንተ ደኣ ኴንና፡ ከምዚ 
ዓይነት መደብ ክንደፍኣሉ ኣለና። ካብዚ 
ተፈልዩ ዘይርአ፡ ስሩዕ ትምህርቲ’ውን በቲ 
ዝተመደበሉ ምስ ዝኸይድ፡ ብቑዕ ናይ 
ምንባብን ምጽሓፍን ልምዲ ኣብ ቈልዑ፡ 
መንእሰያትን ዓበይቲን ከም ዝረጋገጽ እንተ 
ደኣ ገይርና፡ እዚ ቀጻሊ ትምህርቲ እንብሎ 
ዘለና ኸኣ እንተ ደኣ ደጊፍናዮ፡ መሃይምነት 
ዝበሃል ኣብዘን ዝቕጽላ 5 ወይ 6 ዓመት 
ከም ሓደ ማሕበራዊ ጸገም ኣብ ኤርትራ 
ከብቅዕ’ዩ በሃልቲ ኢና።”

• ኤርትራ፡ ኣብ ምምዕባል ዘላ ሃገር • ኤርትራ፡ ኣብ ምምዕባል ዘላ ሃገር 
ከም ምዃና መጠን፡ ብዙሕ ብድሆታት ከም ምዃና መጠን፡ ብዙሕ ብድሆታት 
ኣለዋ። እዚ ምስ ምጥፋእ መሃይምነትን ኣለዋ። እዚ ምስ ምጥፋእ መሃይምነትን 
ትምህርቲ ንዓበይቲን ዝዛመድ ኣብ ጣውላ ትምህርቲ ንዓበይቲን ዝዛመድ ኣብ ጣውላ 
ኣሎ፡ ኣብ ወረቐት ኣሎ፡ ዝበልኩሞ ኣብ ኣሎ፡ ኣብ ወረቐት ኣሎ፡ ዝበልኩሞ ኣብ 
ግብሪ ክውዕል፡ ግዜ የድልዮ። ይኹን’ምበር፡ ግብሪ ክውዕል፡ ግዜ የድልዮ። ይኹን’ምበር፡ 
ኤርትራ ብትምህርቲ፡ ጥዕና፡ ሕርሻ፡ ወዘተ ኤርትራ ብትምህርቲ፡ ጥዕና፡ ሕርሻ፡ ወዘተ 
ብዙሕ ሰጒማ ዘላ ሃገር’ያ። ብኣንጻሩ ኣብ ብዙሕ ሰጒማ ዘላ ሃገር’ያ። ብኣንጻሩ ኣብ 
መስርሕ ብድሆ ስለ ዘሎ ዝተርፈና ኸኣ መስርሕ ብድሆ ስለ ዘሎ ዝተርፈና ኸኣ 
ብዙሕ ኣሎ። ብድሆ ክትፈትሕ ምኽኣል ብዙሕ ኣሎ። ብድሆ ክትፈትሕ ምኽኣል 
ከኣ፡ ናብቲ እትደልዮ ደረጃ ክትበጽሕ ከኣ፡ ናብቲ እትደልዮ ደረጃ ክትበጽሕ 
ዘኽእል ሜላ’ዩ። ኣብዚ መዳይ፡ ገሊኡ ዘኽእል ሜላ’ዩ። ኣብዚ መዳይ፡ ገሊኡ 
ምናልባት እናኸኣልናዮ ብናትና ሸለልትነት፡ ምናልባት እናኸኣልናዮ ብናትና ሸለልትነት፡ 
ገሊኡ ኸኣ እንተስ ብሕጸረት ባጀት ወይ ገሊኡ ኸኣ እንተስ ብሕጸረት ባጀት ወይ 
ሰብኣዊ ዓቕሚ ክንገጥሞ ዝብድሃና ክህሉ ሰብኣዊ ዓቕሚ ክንገጥሞ ዝብድሃና ክህሉ 
ይኽእል’ዩ። እዚ ኹሉ ክበሃል ዝጸንሐ ኣብ ይኽእል’ዩ። እዚ ኹሉ ክበሃል ዝጸንሐ ኣብ 
ግምኣት ኣትዩ፡ ኣብዚ እዋን’ዚ ኣለዉና ግምኣት ኣትዩ፡ ኣብዚ እዋን’ዚ ኣለዉና 
እንብሎም ብድሆታት እንታይ’ዮም እንብሎም ብድሆታት እንታይ’ዮም 
ዝመስሉ፧ ዝመስሉ፧ 

ኣቶ ገብረዝጊ 
 “በብዓይነቶም ብድሆታት ኣለዉ። 

ገሊኦም ብዓቕምና ክንፈትሖም 
ክንጽዕረሎም ዘለዉና እዮም። ገሊኦም 
ድማ ምስ ሓፈሻዊ ኩነታት ናይ ሃገርና 
ኣዛሚድካ ዝረኣዩ እዮም። ኣብዚ መደብ 
ምጥፋእ መሃይምነት ኣጽብብ ኣቢልና 
ክንዛረብ እንተ ደኣ ኴንና፡ ትሑት ቊጠባዊ 
ኩነታት ኣብ ሕብረተሰብና ሓደ ካብቲ ዘሎና 
ብድሆ’ዩ። መሃይምነት ከጥፍኡ ክሳተፉ 
ኣብ ገሊኡ’ውን፡ ናብ ምዕባለ ክኣትዉ 
ድሌታትን ባህጊን ዜጋታት’ኳ እንተለዉ፡ 
ዘለዎም ቊጠባዊ ኵነታት ኣዝዩ ትሑት ምስ 
ምዃኑ፡ ኣቓልቦኦም ኣብ ክንዲ ትምህርቲ 
ካልእ ይኸውን። እዚ እቲ ቀዳማይ ረቛሒ 
ክኸውን እንከሎ፡ እቲ ካልኣይ ራሕቂ 
ቦታ እዩ። ገሊአን ካብ 5 ክሳብ 10 ነበርቲ 
ጥራይ ዝነብሩወን ብስም ዓዲ ዝጽውዓ 
ኣለዋ። ካብዚ ፈሊኻ ዘይርአ ፋሕ ኢለን 
ዝተደኰና ዓዲታት እውን ኣለዋ። ኣብዚአን 
መደብ ምጥፋእ መሃይምነት ከተተግብር 
ዓቢ ብድሆ’ዩ። ኣብ ርእሲ’ዚ፡ ትሑት 
ባህላዊ ደረጃ ናይ ነበርቲ ገለ ከባቢታት፡ 
ካብ ንደቀንስትዮ ንደቂ-ተባዕትዮ ቀዳምነት 
ዝህብ ኣተሓሳስባታት’ውን ኣሎ። እዘን 
ነጥቢታት እዚአን ኣብ መደብ ምጥፋእ 
መሃይምነትን ትምህርቲ ንዓበይቲን ከም 
ቀንዲ ብድሆታት ዝረኣያ’የን።    

  “ኣብዚ ምጥርናፍ ዓዲታት ዝበሃል 
ኣሎ። እዚ ይከኣል ድዩ፧ ምጥርናፍ 
ዓድታት እንታይ ብድሆታት ኣለውዎ፧ 
ናቱ መምዘኒታትን ዝጠልቦ ነገራትን ስለ 
ዘሎ፡ ምስ ሃገራዊ ኵነታትን ዓቕሚን ሃገር 
ተዛሚዱ ዝኸይድ ዝብል ርድኢት’ዩ ዘለኒ። 
ብሓደ ሸነኽ እዚ እናኾነ፡ ምጥርናፍ 
ዘየድልየን ዓድታት ተኸፊቱ ዘሎ ዕድላት 

ትምህርቲ ንዓበይቲ’ውን እንተኾነ፡ ድሑር 
ኣተሓሳስባ ብወገን ሕብረተሰብ ይኹን 
ውልቀ ሰብ፡ ንትምህርቲን ስልጠናን ዝወሃቦ 
ሚዛን እንታይ ለውጢ የምጽእ ኣሎ፧ 
ንዝብል፡ ብገለ ሸነኽ ሰኣን ምርዳእ፡ ብገለ 
ሸነኽ ከኣ፡ ዕሽሽ ዝብሉ ኣለዉ። ኣብ ክንዲ 
ንትምህርቲ፡ ንጤለ-በጊዕን ካልእ ስርሓትን 
ቀዳምነት ዝህቡ’ዮም። ኣድህቦ ናይ 
ከምዚ ዓይነት ሕብረተሰብ ናብ ትምህርቲ 
ንምቕያር ጐስጓስ ብቐጻሊ ምግባር ወሳኒ’ዩ።

   “ዝኾነ ኾይኑ፡ መንግስቲ መሃይምነት 
ንምጥፋእ ምሉእ ሓላፍነት ወሲዱ’ዩ ዘካይዶ 

ዘሎ። ነዚ መደብ’ዚ ንምስላጥ ቀዳምነት 
ሂብዎ ስለ ዝኸይድ፡ ንዕኡ ዘድሊ ነገራት 
መሳለጥያታት ናውቲ መምሃሪ፡ ምናልባት 
ዓይነቱ ከምቲ እንደልዮ ከይከውን 
ይኽእል’ዩ። የግዳስ መምሃሪ ቦታ፡ መምህር 
. . . እዚኦም ኩሎም ይማልኡ’ዮም። 
ከምኡ ስለ ዝኾነ ጽቡቕ ክኽይድ ጸኒሑ 
ኣሎ። ንሕና ክንግምግሞ እንከለና ግን፡ 
ዓበይቲ ክትምህር ቀሊል ነገር ኣይኮነን። 
ትምህርቲ ዕድመ ስለ ዘይፈሊ፡ ኣብዚ 
መደብ ዝሳተፉ ካብ 60 ክሳብ 80 ዓመት 
ዕድመኦም መሃይምነት ዘጥፍኡ ኣለዉና። 
ዓመት-ዓመት ውጽኢት እንታይ ይመስል፧ 
ጽቡቕ ይመሃሩን የንብቡን ኣለዉዶ፧ ንናይ 
ቀጻሊ ትምህርቶም ብጽቡቕዶ ይገጥምዎ 
ኣለዉ፧ ነብሶም ምምዕባልን ምምሃር ገዛእ 
ርእሶም ተበግሶታት ይወስዱዶ፧ ወዘተ 
ክህሉ ዘለዎ እወታዊ መልሲ እንተዘይ 
ኮይኑ ዘተሓሳስበና፡ ኣብ ደረጃ ተሳታፍነት 
እንስከፈሉ መንገዲ የለን። ሰነዳትና ከም 
ዘመልክትዎ፡ ክሳብ ሕጂ ልዕሊ ፍርቂ 
ሚልየን ህዝቢ ተሳቲፉዎ ኣሎ። ዝበዝሑ 
ካብዚኣቶም ንደረጃታት ናይ’ቲ መደብ 
ዝዛዘምዎ’ዮም። ምናልባት ኣብዚ ዘሎና ዓቢ 
ስክፍታ፡ ደግሲ ከየጋጥመና’ዩ። ነዚ ዘሐይል 
ጽሑፋትን ንባብን ድማ የድልየና ኣሎ።”

ይቕጽል…ይቕጽል…

 ኣብ ዝሓለፈ ክፋል ፡ “ገስጋስ መደብ ምጥፋእ መሃይምነትን ትምህርቲ 
ንዓበይቲን - ካበይ ናበይ” ብዝብል፡ ንናይ ቅድሚን ድሕሪን ናጽነት ንጥፈታት 
ናይቲ መደብ ዝድህስስ፡ ምስ ኣብ ሚኒስትሪ ትምህርቲ፡ ዋና ዳይረክተር፡ ክፍሊ 
ትምህርቲ ንዓበይቲን ሚድያን ኣቶ ገብረዝጊ ድማምን ኣብቲ ክፍሊ፡ ሓላፊ 
ጨንፈር ምውጣንን ምምዕባልን ካሪክለም ትምህርቲ ንዓበይቲ፡ ኣቶ ትካቦ 
ኣይሙትን ዝተኻየደ ቃል መሕተት፡ ብተኸታታሊ ናባኹም እነብሎ ዘለና 
ጽሑፍ - ምጽሓፍን ምንባብን ስለ ዝተኻእለ ጥራይ ኣኻሊ ድዩ፧ ንኹሉ ኣብ 
ግምት ኣእቲኻ ምርኣዩ ጽቡቕ ስለ ዝኾነ፡ ተበጻሕነት፡ ብደረጃ ጾታ፡ ዕድመ፡ ስፍራ 
(ገጠርን ከተማን) እንታይ ይመስል፧ መደብ ናይቶም ክሳብ ሕጂ ኣብ ትምህርቲ 
ዘይተጸንበሩ ህጻናትን ቈልዑን፡ ምስ ዘይምጥፋእ መሃይምነትዶ ወይ ብኸመይ 
ኢኹም ትሕዝዎ፧ ዛጊት ኣብዚ ዝገበርኩሞ መጽናዕቲኸ ኣሎዶ፧ ዝድህስስ ትሕዝቶ 
ሒዙ ቀሪቡ ነይሩ። ታሽዓይ ክፋሉ ይስዕብ፦

ኣቶ ገብረዝጊ ድማም



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 36 ዓመት ቁ.33 8 ጥቅምቲ 2026 - ገጽ 11

ስፖርታዊ ውድድር ‘እዚ ምዕራብ’ ይቕጽልስፖርታዊ ውድድር ‘እዚ ምዕራብ’ ይቕጽል
ኣብ ከተማ ባረንቱ ዝሰላሰል ዘሎ ስፖርታዊ 

ውድድር ኣሃዱታት እዚ ምዕራብ ይቕጽል 
ኣሎ። 
  በዚ መሰረት፡ ኣብ ኵዕሶ እግሪ ደቂ 

ተባዕትዮ፡ ዱታ ቅድሚን ድሕሪን ዕረፍቲ ካብ 
ዓሊ መሓመድ (ኣሌኮ) ብዝረኸበተን ሸቶታት፡ 
ንሰቲት 2ብ1 ስዒራታ። ላሜክ ፊልሞን፡ 
ንእንኮ ሸቶ ሰቲት ኣቑጺሩዋ። ጸወታ ኮኾብን 
ፈንቅልን ድማ፡ 0ብ0 ተዛዚሙ።
  ዛራን ሲሮርን ኣብ ዘካየድኦ ግጥም፡ ዛራ 

ኣብ ቀዳማይ እግሪ ካብ ኣሕመድ መሓመድ 

ናትናኤል፡ ውዕሉ ኣናዊሑናትናኤል፡ ውዕሉ ኣናዊሑ
ኤርትራዊ ተቐዳዳማይ ብሽክለታ - 

ናትናኤል ተስፋጼን፡ ምስ ክለቡ ሞቪስታር 
ዝጸንሖ ውዕል፡ ክሳብ መወዳእታ 2028 
ኣናዊሕዎ።
  ኣብ 2025 ካብ ሊድል ትረክ ናብዛ 

ስጳኛዊት ክለብ ዝተጸምበረ ናትናኤል፡ 
ብፍላይ ሎሚ ዓመት ብሉጽ ብቕዓትን 
ዓወታትን ኣመዝጊቡ። ዛጊት ኣብዚ ዓመት 
ክልተ ናይ መድረኽ ዓወት ዘመዝገበን 
ብተደጋጋሚ ምስ ቀዳሞት 10 ዝኣተወን 
እዚ ተቐዳዳማይ፡ ዛጊት 1231 ናይ ዩሲኣይ 
ነጥቢ ኣኪቡ ኣሎ። እዚ ከኣ፡ ካልኣይ ዝለዓለ 
ነጥቢ ዘለዎ ተቐዳዳማይ ናይዛ ክለብ እዩ - 
ድሕሪ ዕዉት ዙር ስጳኛ 2026 ኢንሪክ ማስ 
ኣኪብዎ ዘሎ 2178 ነጥቢ።
  ብሓፈሻ፡ ሓደ ካብቶም ውጽኢታዊ 

ተቐዳደምቲ ናይዛ ክለብ እዩ። በዚ ድማ’ያ፡ 
ሞቪስታር፡ ንተወሰኽቲ ክልተ ዓመታት 
ከተፈርሞ ተቐሲባ ዘላ። “ሓዲሽ ምዕራፍ፡ 
ኣብ ተመሳሳሊት ቤት። ውዕለይ ከሐድስን 
ነዛ ጋንታ ምውካልን ክቕጽል ምኽኣለይ 
ሕጉስ እየ።” ድማ ኢሉ - ናትናኤል።
  እዚ መንእሰይ፡ ናብዛ ጋንታ ካብ 

ዝሰጋገር ንደሓር፡ ዛጊት ኣብቶም ሰለስተ 
ዓበይቲ ዙራት (ዙር ፈረንሳ፡ ዙር ኢጣልያን 
ስጳኛን) ኣይተወዳደረን ዘሎ። ካብ ዝመጽእ 

ዓመት ግና፡ ኣብ ገሊኦም ክሳተፍ ትጽቢት 
ይግበረሉ።
ብሰንኪ ናይ ቪዛ ምድንጓይ ካብ ሻምፕዮን 

ዓለም 2026 ዝቦኾረ ናትናኤል፡ ኣብ ዝሓለፈ 
ኣዋርሕ ብዓባይ ክለብ ቪስማ ሊስ ተጠሚቱ 

ምህላዉ ተቓሊሑ ምንባሩ ይዝከር። 
  ናትናኤል፡ ሎሚ 8 ጥቅምቲ፡ ኣብ 

ኢጣልያ ኣብ ናይ ሓደ መዓልቲ ውድድር 
ክሳተፍ መደብ ተታሒዙሉ ኣሎ።

ብቅላዕ መቕጻዕቲ፡ ኣብ ካልኣይ እብረ ድማ፡ 
ካብ ሚልዮን፡ ሸቶ ወሲኻ 2ብ0 ተዓዊታ። 
ሃዋሻይት ድማ፡ ንኣውላ 2ብ1 ስዒራታ። 
  ኣብ ውድድር ደቂ ኣንስትዮ፡ ጋንታ 

ሂላል፡ ካብ ፍርቱና መንግስ ክልተ ሸቶታት፡ 
ሓሓንቲ ካብ ሮዚና ኣሌክሳንደርን ላይላ 
ሕሩይን ከምኡ’ውን ተጻዋትቲ ቢሻ ሃድያ 
እስማዒል ናብ ልዳት ጋንታኣ ብዘመዝገበታ 
ሸቶ፡ 5ብ2 ተዓዊታ። ካብ ስዕረት ዘየናገፋ 
ሸቶታት ቢሻ፡ ዲያና ሓድሽን ናርዶስ ተኽለን 
ኣመዝጊበን። 

  ብዘይካ’ዚ፡ ዱታ ንሰቲት 3ብ1፡ ፈንቅል 
ንኮኾብ ብገፊሕ 4ብ0 ክስዕረአን እንከለዋ፡ 
ሲሮርን ደርማስን 0ብ0 ተፈላልየን። 
  ኣብ ጸወታ ኵዕሶ መርበብ ደቂ ተባዕትዮ፡ 

ላልምባ ንሃዋሻይት፡ ገልዓሎ ንቢሻ 3ብ0፡ ዓዲ 
ሽሩም ድማ፡ ንባርካ 3ብ1 ተዓዊተን። 
  ብወገን ደቂ ኣንስትዮ፡ ባርካ ኣንጻር ከታይ 

ኣብ ዝተኻይደ ውድድር 2ብ0 ጋንታ ባርካ 
ክትዕወት እንከላ፡ ዛራ ንሲሞቲ 2ብ0፡ ገልዓሎ 
ንቢሻ 2ብ0 ውጽኢት ስዒራታ።

ከይን ምስ ሺልቶን ተመዓራርዩከይን ምስ ሺልቶን ተመዓራርዩ
ሃሪ ከይን፡ ብ125 ኣህጕራዊ ግጥማት፡ ‘ናይ ኩሉ ግዜ ዝለዓለ ተሰላፊ ሃገራዊት ጋንታ ደቂ 

ተባዕትዮ እንግሊዝ’ ኮይኑን ምስ ናይ ቅድም ሓላዊ ልዳት - ፔተር ሺልቶን ተመዓራርዩን።
  እዚ ሓለቓ ናይዛ ሃገራዊት ጋንታ ዝኾነ ኣጥቃዓይ፡ 12 ሕዳር ምስ ክሮኤሽያ ኣብ ዘለዋ 

ግጥም ምስ ዝስለፍ ድማ፡ ነዚ ክብረ ወሰን ናይ ብሕቱ ክገብሮ እዩ። 
  ከይን፡ ሰሉስ ምሸት ንቸክ ሪፓብሊክ 3ብ0 ኣብ ዝሰዓሩሉ ጸወታ እዩ፡ መበል 125 ግጥሙ 

ኣካይዱ። ክልተ ሸቶታት ብምቝጻር ድማ፡ ዕውትቲ ምሸት ኣስተማቒሩ።

መሲ፡ ብወግዒ ተፋንዩመሲ፡ ብወግዒ ተፋንዩ
ሓደ ካብቶም ኵዕሶ እግሪ ዝረኣዮም ዝበለጹ 

ተጻወትቲ ዝኾነ ኣርጀንቲናዊ - ሊዮነል መሲ፡ 
ሰሉስ ምሸት፡ ሃገሩ ምስ በኒን ኣብ ዘካየደቶ 
ናይ ምሕዝነት ግጥም ብምጽዋት፡ ብወግዒ ካብ 
ኣህጕራዊ ግጥማት ተፋንዩ።
  መሲ፡ ድሕሪ’ቲ ኣብ ወርሒ ነሓሰ ብዘውጸኦ 

መግለጺ ጥሮታ ምውጽኡ ምሕባሩ፡ ሃገሩ 
ብወግዒ ከተፋንዎ ክትሸባሸብ እያ ወሪሓ። 
ሰሉስ ምሸት ከኣ፡ ብኣዝዩ ድሙቕ ኣገባብ፡ 
ኣብ ከተማ ቦነስ ኣይረስ ኣብ ዝርከብ 85 ሽሕ 
ደገፍቲ ዝሕዝ ስታድዩም ሞኑመንታል፡ ናይ 
መወዳእታ ወግዓዊ ጸወታ ብማልያ ሃገሩ 
ኣሰላሲሉ።
  መሲ፡ ቅድሚ ጸወታ እናነብዐ ንደቂ 

ጋንታኡ ከመስግን እንከሎ፡ ኣብቲ እዋን 
ይስምዖ ካብ ዝነበረ ዝተፈላለየ ስምዒታት ግና፡ 
ብቐዳምነት ወላዲኡ ከምዝረኣዮ ገሊጹ። ኣቦ 
መሲ፡ ኣብ ወርሒ ነሓሰ ከምዝሞተ ይዝከር።
  ኣብቲ ኣርጀንቲና 3ብ0 ዝተዓወተትሉ 

ግጥም፡ መሲ፡ ሓንቲ ሸቶ ከመዝግብ እንከሎ፡ 
ንዝተረፋ ክልተ ሸቶታት ድማ፡ ሃንዲሱወን።

  ብማልያ ሃገሩ 208 ግጥማት ዘካየደን 126 
ሸቶታት ዘመዝገበን መሲ፡ ናይ ኩሉ ግዜ ዝለዓለ 
ተሰላፍን ኣመዝጋቢ ሸቶን ሃገሩ እዩ። 2022 
ዝዓተሩዋ ዋንጫ ዓለምን ክልተ ኮፓ ኣመሪካን 
ከምኡ’ውን ጽዋእ ፋይናሊዝማ ኣልዒሉ ድማ፡ 
ብክብሪ ካብታ ሃገራዊት ጋንታ ተፋንዩ።
  ኵዕሶ እግሪ መቐረት ክህልዎን ብዙሓት 

ተዓዘብቲ ክስዕብዎን ካብ ዘኽኣሉ ተጻወትቲ 
ሓደ ዝኾነ መሲ፡ ወላ’ኳ ካብ ኣህጕራዊ 
ግጥማት ጥሮታ እንተወጸ፡ ኣብ ናይ ክለብ 
ጸወታ ግና፡ ምስ ኢንተር ሚያሚ ክቕጽል እዩ።

ኣርቴታ፡ ውዕሉ ኣናዊሑኣርቴታ፡ ውዕሉ ኣናዊሑ
ዓላሚ ኣርሰናል - ሚኬል ኣርቴታ፡ ክሳብ ሰነ 

2030 ዘጽንሖ ሓዲሽ ውዕል፡ ትማሊ ረቡዕ 
ፈሪሙ።
  ኣብ ታሕሳስ 2019 ነዛ እንግሊዛዊት ክለብ 

ክዕልማ ዝጀመረ ኣርቴታ፡ ዝነበሮ ውዕል ምስ 
ምዝዛም ናይዚ ወቕቲ ዘብቅዕ እዩ ነይሩ። 
ትማሊ ድማ፡ ንዝመጽእ ኣርባዕተ ዓመታት 
ክመርሓ ፒሮን ወረቐትን ኣራኺቡ።
  “ናይ ሓባር ጉዕዞና ክቕጽል ብምዃኑ 

ኩርዓት ይስመዓኒ።” ዝበለ እዚ ወዲ 44 

ዓመት ስጳኛዊ ዓላሚ፡ “ድሮ ፍሉይ ጥምረት 
ሃኒጽናን ንመዋእል ዘይርሳዕ ዝኽሪ ፈጢርናን 
ኢና። እቲ ዘሐጉስ ድማ፡ እዚ፡ ናይቲ ብሓባር 
ክንዕወቶ እንኽእል፡ ናይ መጀመሪያ ጥራይ 
ምዃኑ እዩ።” ኢሉ።
  እዚ ሓዲሽ ውዕል፡ ኣብ መሃያኡ’ውን 

ዕብየት ዘጠቓለለ እዩ። ዓመታዊ ድማ፡ 10 
ሚልዮን ፓውንድ ምስ ሓሙሽተ ሚልዮን 
መቝሽሽ ክኽፈል እዩ። ኣብ ፕሪመር ሊግ፡ 
ዝለዓለ ተኸፋሊ ዓላሚ ድማ ኮይኑ ይርከብ።

  እዚ ናይ ቅድም 
ኣከፋፋሊ፡ ኣብ ኩሉ 
ውድድራት ዛጊት 361 
ግጥማት መሪሑዋ ኣሎ፣ 
62.5 ናይ ዓወት ሚእታዊት 
ድማ ኣመዝጊቡ። ኣርሰናል፡ 
ዝሓለፈ ወቕቲ ድሕሪ 22 
ዓመታት ጽዋእ ፕሪመር 
ሊግ ከተልዕል መሪሑዋ 
እዩ - ኣርቴታ።

ፔድሮ፡ ጫማኡ ሰቒሉፔድሮ፡ ጫማኡ ሰቒሉ
“ብዛዕባ ገበናት ማን ሲቲ፡ ኩሉ ሰብ “ብዛዕባ ገበናት ማን ሲቲ፡ ኩሉ ሰብ 

ይፈልጥ እዩ” ይፈልጥ እዩ” ማርችማርች
ናይ ቅድም ዓላሚ ሊድስ 

ዩናይትድ - ጀሰ ማርች፡ 
ፋይናንስያዊ ሕግታት 
ከምዝጠሓሰት ንእትግለጽ ዘላ ማን 
ሲቲ፡ ከቢድ መቕጻዕቲ ክውሰነላ 
ጸዊዑ።
  ካብ ነዊሕ ዓመታት ጀሚራ 

ብ115 ፋይናንስያዊ ጥሕሰት 
ዝተኸሰት ማን ሲቲ፡ ኣብ ዝሓለፉ 
መዓልታት፡ ኩሉ ከምዝወዓለቶ - ፕሪመር 
ሊግ እንግሊዝ ኣፍሊጡ እዩ። ሕጂ’ውን 
ንጽህቲ ምዃና እትሕብር ሲቲ ድማ፡ 
ዝሓለፈ ዓርቢ ‘ይግባይ’ ኢላ እያ። 
  ካብ 2022 ክሳብ 2023 ንሊድስ 

ዩናይትድ ዝዓለማ ማርች፡ “ከም ዝመስለኒ፡ 
ሲቲ ብከቢድ ክትቅጻዕ ኣለዋ። ናብ 

ናይ ቅድም ተጻዋታይ ባርሴሎና 
- ፔድሮ ሮድሪገዝ፡ ካብ ፕሮፈሽናል 
ጸወታ ኵዕሶ እግሪ ጥሮታ ምውጽኡ 
ኣፍሊጡ።
  ፔድሮ፡ ናይ ዓበይቲ ፕሮፈሽናል 

ጸወታ ኵዕሶ እግሪ፡ ኣብ 2003 ምስ 
ሳን ኢሲድሮ ዝተባህለት ክለብ እዩ 
ፈሊምዎ። ካብ 2005 ክሳብ 2007 
ንሳልሰይቲ ጋንታ ባርሴሎና (ሲ)፡ ካብ 
2007 ክሳብ 2008 ንካልአይቲ (ቢ) 
ድሕሪ ምውካል ድማ፡ ናብ ቀዳመይቲ 
ጋንታ ባርሰሎና ሰጊሩ። ክሳብ 2015 
ድማ፡ እቲ ዝበለጸን ዕዉትን ናይ ጸወታ 
ግዜኡ፡ ምስ ባርሴሎና ኣሕሊፍዎ። 
  ካብ 2015-20 ንሓሙሽተ 

ዓመታት ንቸልሲ ዝወከላ እዚ ስጳኛዊ፡ 
ንሓደ ወቕቲ ምስ ሮማ ምስ ተጻወተ፡ 
ኣብ 2021 ናብ ላዚዮ ተሰጋጊሩ፣ 
ክሳብ ምዝዛም ዝሓለፈ ወቕቲ ድማ፡ 
ኣገልጊልዋ።
  ንሃገሩ ስጳኛ ካብ 2010 ክሳብ 

2017 ኣብ 65 ግጥማት ዝወከላ 
ፔድሮ፡ ዋንጫ ዓለም 2010 
ከምኡ’ውን ዋንጫ ኤውሮጳ 2012 
ከተልዕል ተራኡ ተጻዊቱ እዩ።
  ብሓፈሻ እዚ ወዲ 39 ዓመት ናይ 

ክንፊ ኣጥቃዓይ፡ ኣብዚ ናይ ልዕሊ 
ክልተ ዕቑድ ጉዕዞኡ፡ 889 ግጥማት 
ኣካዪዱ፡ 218 ሸቶታት ኣመዝጊቡን 
106 ናይ ሸቶ ቀረባት ሃንዲሱን እዩ፡ 
ጫማኡ ሰቒሉ ዘሎ። 25 ጽዋኣት’ውን 
ኣልዒሉ።

ታሕተዋይ ሊግ ክወርዱ ይግበኦም’ዩ። 
ብዛዕባ ገበናቶም ድማ፡ ኩሉ ሰብ ይፈልጥ 
እዩ።” ክብል፡ ነዚ ጉዳይ ኣቕሊሎም 
ከይርእይዎ ተማሕጺኑ።
  ሲቲ፡ ካብ 2009 ክሳብ 2018 ሓቀኛን 

ጽሩይን ፋይናንሳዊ ሓበሬታ ኣየቕረበትን - 
ብመሰረት ክሲ ፕሪመር ሊግ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ.93-95፡ ጥቃ መገዲ ኣየር ኤርትራ 120491

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ኣስመራ 8/10/2026

መበል 36 ዓመት ቁ.33 8 ጥቅምቲ 2026 - ገጽ 12

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

“ኢራን፡ ኑክለስያዊ ዓቕምታታ ክትንኪ ኣለዋ፡” ኣመሪካ
ምክትል ፕረዚደንት ኣመሪካ 

ጄዲ ቫንስ፡ ኢራን ጠለባት ኣመሪካ 
ንምምላእን ንሸውዓተ ኣዋርሕ ዝቐጸለ 
ኲናት ናይተን ሃገራት ደው ንምባልን፡ 
ኣብ ኑክለስያዊ ዓቕማ ርኡይ ምንካይ 
ክትገብር ከም ዘለዋ፡ ምስ ሮይተርስ ኣብ 
ዝገበሮ ፍሉይ ቃለ መሕትት ገሊጹ።
ቫንስ ኣብ ቃለ መሕትቱ፡ “ዝኾነ 

ይኹን ምስ ኢራን ዝግበር ስምምዕ፡ 
እታ ሃገር ኣብ ምህብታም ዩራንየም 
ኣጥርያቶ ንዘላ ዓቕሚ ከተጕድሎ ከም 
ቅድመ ኩነት ዘቐምጥ እዩ፡” ኢሉ።
ንሱ ወሲኹ፡ “ኢራናውያን፡ ኑክለስያዊ 

ኣጽዋር ከም ዘየማዕብሉ ዘለዎም 

ተወፋይነት ከርእዩ እንተ ዝደልዩ፡ ኣብቲ 
ዩራንየም ናይ ምህብታም ዓቕሞም 
ርኡይ ለውጢ ምገበሩ መስለኒ፡” ብምባል፡ 
ኢራን ኑክለስያዊ ዓቕምታታ ክትንኪ 
ድልየት ከም ዘይብላ ኣመልኪቱ።
ኢራንን ኣመሪካን፡ ኣብ ዝሓለፈ 

ሰሙናት፡ ነቲ ኲናት ንምቁራጽን ነቲ 
ኣገዳሲ ዓለማዊ መስመር ናይ ነዳዲ 
መራኽብ ዝኾነ መጻብቦ ሆርሙዝ 
ዳግማይ ንምኽፋትን ዝዓለመ 
እማመታት ተለዋዊጠን ምንባረን 
ይዝከር።

ይዅን’ምበር፡ ትራምፕ፡ ነቲ 
ብመንግስቲ ኢራን ዝቐረበሉ ናይ 
መወዳእታ እማመ ብምንጻግ፡ ድሕሪ’ቲ 
ኣብ ዝመጽእ ሕዳር ዝካየድ ፍርቂ 
እብረ ምርጫ ወተሃደራዊ ስርሒታት 
ሃገሩ ኣብ ልዕሊ ኢራን ክሕይል ከም 
ዝኽእል ኣጠንቂቑ።
ኣመሪካ፡ ምስ ኢራን ኣብ ስምምዕ 

ንምብጻሕ ድልውቲ ምዃና ዝሓበረ 
ቫንስ ድማ፡ ኢራን ግን ቅድሚ ዝኣገረ 
ኣብ ኑክለስያዊ መደባታ ጭቡጥ 
ለውጢታት ከም ዘድልያ ኣነጺሩ።

ግጭት እስራኤልን ሓማስን ሳልሳይ ዓመቱ ይሕዝ
ኲናት እስራኤልን ሓማስን፡ ትማሊ 

ረቡዕ 7 ጥቅምቲ 2026 ሳልሳይ ዓመቱ 
ከም ዝሓዘ ተሓቢሩ።
በቲ ኣብ 7 ጥቅምቲ 2023 ዕጡቓት 

ሓማስ ኣብ ልዕሊ እስራኤላውያን 
ዝኸፈትዎ መጥቃዕቲ 1200 ሰባት ከም 
እተቐተሉን፡ 251 ካልኦት ድማ ጅሆ 

ተታሒዞም ናብ ቓዛ ከም እተወስዱን 
ዝዝከር እዩ።
ነዚ ስዒቡ ድማ፡ እስራኤል ኣብቲ 

ወሽመጥ ብዘካየደቶ ጽዑቕ ደብዳብን 
ናይ ኣጋር ሰራዊት ስርሒታትን፡ ዛጊት 
ልዕሊ 74 ሽሕ ፍልስጤማውያን 
ተቐቲሎም ከም ዘለዉ፡ ሰብ መዚ ጥዕና 

ናይቲ ወሽመጥ የረድኡ።
ብዘይካ’ዚ፡ መብዛሕትኡ ክፋል 

ወሽመጥ ቓዛ በቲ ኲናት ከም ዝዓነወ 
ዝዝከር ኮይኑ፡ ከም ውጽኢቱ ብኣሽሓት 
ዝቚጸሩ ነበርቲ ብዘይ መጽለሊ ተሪፎም 
ከም ዘለዉ ይፍለጥ።
ኲናት እስራኤልን ሓማስን፡ ድሕሪ’ቲ 

ብ10 ጥቅምቲ 2025 ብመንጎኛነት 
ኣመሪካ ዝተበጽሐ ስምምዕ ምቁራጽ 
ተኹሲ ንግዚኡ ደው ኢሉ እኳ እንተ 
ነበረ፡ መሊሱ ግን ከም ዝቐጸለ’ዩ ዝሕበር። 
በዚ ከኣ እቲ ስምምዕ ንመጥቃዕቲ 

እስራኤል ኣብ ቓዛ ደው ከብሎ፡ 
ወይ’ውን ምውራድ ዕጥቂ ሓማስን 
ካልኦት ዕጡቓት ጉጅለታትን ከውሕስ 
ከም ዘይከኣለ እዩ ዝንገር።
እዚ ከምዚ’ሉ እንከሎ፡ ድሕሪ’ቲ 

ሳልሳይ ዓመቱ ረጊጹ ዘሎ ግጭት፡ 
እስራኤል ንፈለማ እዋን ኣብ ዝመጽእ 
20 መዓልታት ባይቶኣዊ ምርጫ 
ከተካይድ ምዃና ይሕበር ኣሎ።

ሊትዌንያ፡ ኔቶ ኣብ መሬታ 
ወተሃደራዊ መዓስከር ክድኩን ኣፍቂዳ
ሊትዌንያ፡ ቀዋሚ ወተሃደራዊ መዓስከር 

ኪዳን ሰሜን ኣትላንቲክ (ኔቶ) ኣብ 
መሬታ ክድኮን ከም ዘፍቀደት ተሓቢሩ።
ሊትዌንያ፡ ቀዋሚ ወተሃደራዊ መዓስከር 

ኔቶ ኣብ መሬታ ክድኮን ከም እተፍቅድ 
ትሕብር ዘላ፡ ኣብ ጽባሕ ናይ’ቲ ፕረዚደንት 
ኣመሪካ ዶናልድ ትራምፕ፡ መንግስቲ 
ሊትዌንያ ወተሃደራዊ መዓስከር ኣመሪካ 
ኣብ ሃገሩ ክድኮን ንዘቕረበሉ ሕቶ ኣብ 
ግምት ከእትዎ ምዃኑ ድሕሪ ምሕባሩ 
እዩ።
እዚ ዳሕረዋይ ምዕባለ፡ ሩስያ ኣብ 

ዝሓለፈ ቀረባ እዋን ብዛዕባ ወተሃደራዊ 
ንጥፈታት ኔቶ ኣብ ዞባ ባልቲክ 
ኣመልኪታ ነቲ ኪዳን መጠንቀቕታ 
ድሕሪ ምሃባ ዝርአ ዘሎ ምዃኑ፡ ጸብጻባት 
የመልክቱ።

ይዅን’ምበር፡ ኣፈኛ ቤት ጽሕፈት 
ክረምሊን ዲሚትሪ ፔስኮቭ፡ ምድኳን 
ትሕተ ቅርጺ ኔቶ ወይ ምውዳድ 
ኒዩክለሳዊ ኣጽዋር ኣብ መሬት ሊትዌንያ፡ 
ነቲ ድሮ ተኸሲቱ ዘሎ ዞባዊ ወጥሪ ዝያዳ 
ከም ዘጋድዶ ኣጠንቂቑ።
ፔስኮቭ ወሲኹ፡ ኔቶ ኣብ መሬት 

ሊትዌንያ ወተሃደራዊ መዓስከር እንተ ደኣ 
ደኲኑ፡ ሩስያ ሃገራዊ ድሕነታ ንምርግጋጽ 
ሕነ ናይ ምፍዳይ ስጉምትታት ክትወስድ 
ክትግደድ ምዃና ኣረዲኡ።
ኣባል ሕብረት ኤውሮጳን ኔቶን ዝኾነት 

ሊትዌንያ፡ ምስ ሩስያ እትዳወብ ንእሽቶ 
ሃገር ኮይና፡ ኣመሪካ ካብ 2019 ጀሚራ 
ዳርጋ ሓደ ሽሕ ወተሃደራት ዝሓቖፈት 
ቦጦሎኒ ኣብ መሬታ ኣዐስኪራ ከም ዘላ 
ይፍለጥ።

መንግስቲ የመን፡ ኣብ መዓርፎ ነፈርቲ ዓደን 
ንዝተፈጸመ መጥቃዕቲ ይኹንን

ሚኒስትሪ ሰብኣዊ መሰላት መንግስቲ 
የመን፡ ነቲ ብዕጡቕ ጒጅለ ሑቲ 
ኣብ ኣህጉራዊ መዓርፎ ነፈርቲ ዓደን 
ዝተፈጸመ መጥቃዕቲ ሚሳይል ከም 
ዝኾነኖ ተሓቢሩ።
እቲ ሚኒስትሪ ብማዕከን ዜና 
‘ሳባ’ ኣቢሉ ኣብ ዘውጸኦ መግለጺ፡ 
ሰላማውያን ገያሾ ኣሳፊራ ካብ ካይሮ 
ዝመጸት ነፋሪት መንገዲ ኣየር የመን፡ 
ክትዓልብ ሒደት ደቓይቕ ምስ 
ተረፋ ኣብ ጥቓ እቲ መዓርፎ ነፈርቲ 
ሚሳይል ከም ዝዓለበ ሓቢሩ። 
እቲ ሚኒስትሪ፡ ነቲ መጥቃዕቲ፡ 

“ኣብ ልዕሊ ሰላማውያን ሰባትን 
ሲቪላዊ ንብረትን ዝተፈጸመ 
ጥሕሰት ኣህጕራዊ ሰብኣዊ ሕጊ” 
ክብል ድሕሪ ምኹናን፡ ናይ ዜጋታት 
ድሕነትን ናይ ምንቅስቓስን ናጽነትን 
ዝግሃሰ ምዃኑ ኣረዲኡ።
እቲ መግለጺ ወሲኹ፡ ማሕበረሰብ 
ዓለምን ኣካላት ሲቪል ኣቬሽንን 
ነቲ መጥቃዕቲ ክኹንኑን ሲቪላዊ 
መሳለጥያታት ንምሕላው ድማ 
ግብራዊ ስጉምትታት ክወስዱን 
ኣተሓሳሲቡ።
ብዘይካ’ዚ፡ ባይቶ ጸጥታ ሕቡራት 

ሃገራት’ውን ከም’ዚ ዓይነት 
መጥቃዕቲ ደው ንኽብል ኣብ ልዕሊ 
ሑቲ ጸቕጢ ክገብር፡ እቲ ሚኒስትሪ 
ጸዊዑ።

ኬንያ - ብሕማም ኢቦላ ሓደ ሰብ ሞይቱ
ኣብ ኬንያ፡ ሓደ ብሕማም ኢቦላ 
ዝተለኽፈ ሰብ ከም ዝሞተ፡ ሰብ መዚ 
ጥዕና ናይ’ታ ሃገር ኣፍሊጦም።
ሚኒስተር ጥዕና ናይ’ታ ሃገር ኣብ 
ዝሃቦ ሓበሬታ፡ እቲ ግዳይ ቅድሚ 
ሓደ ወርሒ በቲ ቫይረስ ተለኺፉ 
ምንባሩን ኣብ ዝተፈላለያ ሆስፒታላት 
ደሞክራስያዊት ሪፓብሊክ ኮንጎ ይእለ 
ከም ዝነበረን፡ ናብ ርእሰ ከተማ ናይሮቢ 
ምስ ኣተወ ድማ ከም ዝሞተን ገሊጹ።
እቲ ግዳይ፡ ኣብ ዝሓለፈ ቀዳም 
ብነፋሪት ናብ ናይሮቢ ድሕሪ 
ምእታዉ፡ ንቡር መርመራ ተገይሩሉ 
ምስ ሓለፈ፡ ቤተ ሰቡ ናብ ሆስፒታል 
ከም ዝወሰድዎ’ዩ እቲ ሚኒስተር 
ዘረድእ።
ተርእዮ ናይ’ቲ ሕማም ዘስግኦም ሰብ 
መዚ ጥዕና ኬንያ፡ ኣብ ዶባት ናይ’ታ 
ሃገር ልዑል ጥንቃቐን መርመራታትን 

ክግበር ኣዚዞም ኣለዉ።
እቲ ኣብ’ዚ ዓመት’ዚ ጥራይ ኣብ 
ደ.ሪ.ኮንጎ ህይወት 4 ሽሕ ሰባት ዝቐዘፈ 
ለበዳ፡ ናብ ካልኦት ሃገራት ከይላባዕ ዓቢ 

ስግኣት ፈጢሩ ምጽንሑ ይፍለጥ።
ኢቦላ፡ ብደም፡ ተምላስን ቀልቀልን 
ዝኣመሰሉ ነገራት ኣቢሉ ካብ ሰብ ናብ 
ሰብ ዝመሓላለፍ ቀታሊ ሕማም እዩ።

